
1ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)

ᐃᑲᔪᕈᑎᒃᓴᕐᓯᐅᕐᓂᕐᒧᑦ ᐊᒻᒪ ᐃᓄᐃᑦ

ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᕐᒧᑦ

ᑲᑎᒪᓂᕆᓚᐅᕐᑕᖓ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)

ᑲᑎᒪᓚᐅᕐᓂᐅᑉ ᐅᓂᒃᑳᕆᔭᐅᓂᖓ ᐊᒻᒪ

ᕿᒥᕐᕈᒍᑕᐅᓯᒪᔪᑦ ᓇᐃᓪᓕᒋᐊᕐᓯᒪᔪᑦ

ᐅᓂᒃᑳᕆᔭᐅᖅᑳᕐᓂᖓ

ᐸᐅᒃᑑᑎᒃᑯᑦ ᐃᓄᐃᑦ ᐊᕐᓇᐃᑦ ᑲᓇᑕᒥ1 ᐱᓇᓱᐊᕐᐸᑦᑐᑦ ᑐᑭᓯᐅᒪᑎᑦ-

ᓯᓇᓱᐊᕐᓱᑎᒃ ᐃᓇᐃᑦ ᐊᕐᓇᐃᑦ ᑭᓐᖒᒪᔭᖏᑕ ᒥᒃᓵᓄᑦ, ᑭᒡᒐᕐᑐᕐ-

ᑎᐅᓪᓗᑎᓪᓗ ᐃᓚᓐᓈᕐᑕᐅᔭᕆᐊᖃᖏᓐᓂᖏᓐᓄᑦ ᐊᒻᒪ ᐃᓅᓯᐅᑉ

ᐊᑲᐅᓯᓂᕐᓴᐅᒋᐊᖃᓂᖓᓄᑦ, ᐊᒻᒪ ᑲᔪᖏᖅᓱᐃᕙᓪᓗᑎᒃ ᐃᓄᐃᑦ

ᐊᕐᓇᐃᑦ ᐱᓕᕆᖃᑕᐅᖃᑦᑕᕐᑐᒃᓴᐅᓂᖏᓐᓂᒃ ᓄᓇᒥᓂ, ᓄᓇᓖᑦ

ᐊᕕᒃᑐᕐᓯᒪᓂᖏᑎᒍᑦ, ᐊᒻᒪ ᑲᓇᑕᒥ. ᐸᐅᒃᑑᑎᒃᑯᑦ ᐱᓕᕆ-

ᖃᑕᐅᓕᓚᐅᕐᓯᒪᔪᑦ ᐊᓴᐱᓕᕆᓂᕐᒧᑦ/ᐊᓴᐱᒃᓴᓕᕆᓂᕐᒧᑦ 1998-ᒥ

ᑭᐅᔾᔪᑎᒋᓪᓗᓂᐅᒃ ᐃᓱᒫᓗᒋᔭᐅᕙᓪᓕᐊᑐᐃᓐᓇᕐᓂᖓᓄᑦ ᑕᒪᑐᒪ

ᖃᓂᒪᓇᕐᑑᑉ ᓄᓇᓕᓐᓂ ᒥᒃᓵᓄᑦ. ᑕᐃᒪᖓᓂᑦ, ᐸᐅᒃᑑᑎᒃᑯᑦ

ᐱᓕᕆᐊᕆᓯᒪᔭᖏᑦ ᐅᓄᕐᓯᒋᐊᓪᓚᒃᓯᒪᓕᕐᑐᑦ ᐱᓕᕆᖃᓯᐅᑎᓕᕐᓱᒍ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᖃᑦᑕᕆᐊᖃᓂᖅ ᐅᑯᐊ

ᐱᖃᓯᐅᑎᓪᓗᒋᑦ, ᐊᓯᖃᒥᔪᑦ, ᐃᑯᓪᓚᐅᒥᑎᑦᓯᓇᓱᐊᕐᓂᑦ/ᓄᖅᑲᕐᑎᑦ-

ᓯᓇᓱᐊᕐᓄᖅ ᐊᓴᐱᐅᑉ/ᐊᓴᐱᒃᓴᐅᓪᓗ ᒥᒃᓵᓄᑦ ᐊᒻᒪ ᐅᔾᔨᕈᓱᓕᕐᑎᑦ-

ᑎᓇᓱᐊᕐᓂᖅ. ᑕᐃᒫᑦᓴᐃᓐᓇᖅ ᐃᓄᐃᑦ ᐋᓐᓂᐊᕐᓂᓕᕆᓂᕐᒧᑦ

ᐱᔾᔪᑎᒋᔭᖏᑎᑐᑦ, ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᖃᑦ-

ᑕᕆᐊᖃᓂᖅ ᑲᒪᒋᔭᐅᔭᕆᐊᖃᒪᑦ ᐊᑕᖏᕐᓗᒍ ᐱᔾᔪᑎᒋᓪᓗᒍ

ᒪᒃᑯᑦᑐᒻᒪᕇᑦ ᓇᔾᔨᓕᕈᓐᓇᕐᒪᑕ, ᓲᕐᓗ ᐊᑐᖏᓐᓂᕈᑎᒃ ᐅᓲᑉ ᐴᖓᓂᒃ

(ᓇᓗᓇᐃᖅᑕᐅᓯᒪᓪᓗᓂ ᖁᕝᕙᓯᒃᑐᒻᒪᕆᒻᒥᒃ ᐃᕐᓂᓱᖃᑦᑕᕐᓂᖏᑕ

ᐊᒥᓲᓂᕆᔭᖏᑦ), ᐊᒻᒪ ᓄᓕᐊᕐᓂᒃᑯᑦ ᐊᐃᑦᑐᕐᓗᖃᑦᑕᐅᑎᒍᑕᐅᔪᓐ-

ᓇᕆᕗᖅ (ᓲᕐᓗ STIs) ᐊᒻᒪ ᐅᑯᓂᖓ ᑲᓄᕇᐊ (gonorrhea),

ᒃᓚᒥᑎᐊ (Chlamydia) ᐊᒻᒪ ᐊᓴᐱᒃᓴᖅ.

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓈᓴᐃᔨᓂᑦ ᑭᓪᓕᓯᓂᐊᕐᑕᐅᓯᒪᔪᑎᒍᑦ

ᖃᐅᔨᓇᕐᐳᖅ ᒪᒃᑯᑦᑐᑦ ᓂᕕᐊᕐᓯᐊᑦ ᓄᑕᕋᒃᓴᕐᑖᕐᐸᒻᒪᑕ ᑎᓴᒪᐃᕐᓱᖅ-

ᑐᒥᒃ ᐅᓄᕐᓂᕐᓴᐅᓪᓗᑎᒃ ᓄᓇᕗᒻᒥ2 ᐃᓄᐃᑦ ᐃᓄᒋᐊᓐᓂᖃᖅᑎᓪᓗᒋᑦ

85 ᐳᓴᓐᑎᓄᑦ ᐅᑭᐅᕐᑕᖅᑐᓕᒫᒥ ᑲᑎᓪᓗᒋᑦ. ᑕᒪᒃᑯᐊ ᓄᓕᐊᕐᓂᒃᑯᑦ

ᐊᐃᑦᑐᕐᓗᒍᑕᐅᕙᒃᑐᑦ ᓲᕐᓗ ᑲᓄᕇᐊ ᐊᒻᒪ ᒃᓚᒥᑎᐊ ᐱᑕᖃᖅᑐᒻ-

ᒪᕆᐊᓘᒻᒪᑕ ᐃᓄᐃᑦ ᓄᓇᖏᓐᓂ. ᑖᒃᑯᐊ ᑲᓄᕇᐊ ᐊᒻᒪ ᒃᓚᒥᑎᐊ

ᓄᓇᑦᓯᐊᕐᒥ ᐊᖏᓂᕐᐸᐅᒻᒪᑕ ᐊᒻᒪ ᑐᓪᓕᕆᔭᐅᔪᑦ ᐊᖏᓂᕐᐸᐅᓪᓗᑎᒃ

ᑲᓇᑕᓕᒫᒥ.3 ᓄᓇᕗᒻᒥ, ᑕᐃᒪᐃᓐᓇᓂᓕ ᑭᓯᐊᓂ ᐅᓄᕐᓂᕐᐸᐅᔪᑦ

ᑲᓇᑕᓕᒫᒥ ᒃᓚᒥᑎᐊᖃᕐᓂᖅ ᐊᒻᒪ ᑲᓄᕇᐊ ᑐᓪᓕᕆᔭᐅᓪᓗᓂ

ᐊᖏᓂᕐᐹᖅ.4 ᖃᐅᔨᒪᒻᒥᔪᒍᑦ ᓄᑕᕋᖅᑖᕐᐸᓐᓂᖏᑦ ᐊᑲᐅᓈᕐ-

ᑐᒃᑰᓗᐊᕐᐸᖏᒻᒥᔪᑦ ᒪᒃᑯᑦᑐᑦ ᐊᓈᓇᐅᔪᑦ ᐊᐅᓪᓚᕐᑎᑕᐅᕙᒻᒪᑕ

ᓄᓇᖏᓐᓂᑦ ᐅᖓᓯᑦᑐᐊᓗᒻᒧᑦ ᐃᕐᓂᔭᕐᑐᕐᓱᑎᒃ ᖃᓗᓈᑦ ᓄᓇᖏᓐᓄᑦ,

ᐊᒻᒪ ᑕᒪᓐᓇ ᐊᒃᓱᐊᓗᒃ ᐊᑲᐅᖏᓕᐅᕈᑕᐅᑎᓪᓗᒍ ᐋᓐᓂᐊᖃᕐᓇᖏᑦ-

ᑐᓕᕆᓂᐅᔪᒥ ᑕᒪᐃᓐᓂ ᐅᑭᐅᕐᑕᖅᑐᒥ ᐊᒻᒪ ᖃᓪᓗᓈᑦ ᓄᓇᖓᓂ.

ᑕᒪᒃᑯᐊ ᓄᓕᐊᕐᓂᒃᑯᑦ ᐊᐃᑦᑐᕐᓗᒍᑕᐅᕙᒃᑐᑦ ᐅᓄᕐᓂᕐᓴᐅᒻᒪ

ᓯᑕᒪᐅᔪᖅᑐᑦ ᐊᒥᓱᐊᕐᑎᖅᑐᒥᒃ ᑲᓇᑕᐅᑉ ᐊᑯᓪᓕᖅᐹᖓᒎᖅᑐᒥᒃ

ᕿᑐᕐᖏᐅᕈᓐᓇᐃᓪᓕᑐᐃᓐᓇᕆᐊᖃᓂᖏᓐᓄᑦ ᐃᓄᐃᑦ ᐊᑦᑕᕐᓇᕈᑕᐅᓪ-

ᓗᓂ, ᐱᔾᔪᑎᒋᓪᓗᒍ ᓄᓕᐊᕐᓂᒃᑯᑦ ᐊᐃᑦᑐᕐᓗᒍᑕᐅᕙᒃᑐᑦ ᑕᑯᒃ-

ᓴᐅᓗᐊᖅᐸᖏᓐᓂᖓᓄᑦ, ᑕᐃᒪᐃᒻᒪᑦ ᑕᑯᒃᓴᐅᓂᖃᕈᓐᓇᖅᐸᓐᖏᓚᖅ.

ᑭᖑᓪᓕᖅᐹᖑᓪᓗᓂ, ᑕᒪᓐᓇ ᓄᓕᐊᕐᓂᒃᑯᑦ ᖁᐱᕐᕆᓐᓇᕐᑐᖅ

ᑕᐃᔭᐅᔪᖅ, Human T-Cell Lymphotropic Virus – Type 1,

ᐱᑕᖃᒐᔪᖏᑦᑐᖅ ᖃᓂᒪᓐᓇᖅ (ᑲᓇᑕᒥ) ᑳᓐᓱᖑᕈᓐᓇᕐᒪᑦ ᑕᒫᓂᒐᓚᒃ

ᐊᕝᕙᐅᑉ ᐊᕝᕙᖓᑕ ᐊᐃᑦᑐᕐᓗᒃᑕᐅᓯᒪᔪᓄᑦ, ᐊᒻᒪ ᖃᐅᔨᔭᐅᓯᒪᓕᕐᑐᖅ

ᓄᓇᕗᒻᒥᒋᐊᖓ. ᑕᒪᓐᓇ ᐊᐃᑉᐸᕇᓐᓂᐸᓐᓂᖅ ᐊᑦᑕᕐᓇᖏᑦᑐᒃᑯᑦ

ᐊᒃᓱᐊᓗᒃ ᐱᒻᒪᕆᐅᕗᖅ ᐃᓄᐃᑦ ᓄᓇᖏᓐᓂ ᖃᓄᐃᖏᒋᐊᖃᓂ-

ᖏᑎᒍᑦ; ᐊᒻᒪ ᓴᖅᑭᑎᕆᒋᐊᖃᖅᑐᑦ ᐊᑕᖏᕐᓯᓗᑎᒃ ᐃᑲᔪᕈᑎᒃᓴᓂᒃ.

ᐃᑲᔪᕈᑎᒃᓴᕐᓯᐅᕐᓂᕐᒧᑦ ᖃᓄᐃᓕᐅᕐᓂᐅᔪᖅ ᐊᒻᒪ ᐊᓯᖏᑦ ᐱᕙᓪ-

ᓕᐊᔪᓕᕆᓂᐅᔪᑦ ᑲᔪᓯᕙᓪᓕᐊᔪᒻᒪᕆᐅᒻᒪᑕ ᐃᓄᐃᑦ ᓄᓇᖏᓐᓂ.

ᐱᒋᐊᕐᓗᓂ ᕗᐃᓯᔅ ᐸᐃᒥ ᑮᓇᐅᔭᒃᓴᔭᓕᕆᓂᕐᒥᑦ ᓄᓇᑦᓯᐊᕗᒻᒥ

ᑎᑭᓪᓗᒍ ᐃᓄᕕᐊᓗᐃᑦ ᓄᓇᖓᓂ ᐅᐊᓕᓂᕐᒥᐅᓂ ᐅᕐᓱᐊᓗᓐ-

ᓂᐊᕐᑐᑦ, ᑕᐃᒪᐃᒻᒪᑦ ᓂᕆᐅᒍᑎᒃᓴᖃᖅᐳᑦ ᑮᓇᐅᔭᓕᐅᕋᓱᐊᕐᓂᒃᑯᑦ

ᑲᔪᓯᕙᓪᓕᐊᓂᕐᓴᐅᖁᓪᓗᒋᑦ ᓄᓇᓕᓐᓂ.

ᐅᔭᕋᓐᓂᐊᕐᑏᑦ ᐊᒻᒪ ᐅᕐᓱᐊᓗᓐᓂᐊᕐᓂᕐᒧᑦ ᓱᓪᓗᓕᐅᕐᑐᑦ ᐱᕕᒃ-

ᓴᖃᕈᑕᐅᒻᒪᑕ ᑲᓇᑕᐅᑉ ᐅᑭᐅᕐᑕᖅᑐᐊᑕ ᒐᕙᒪᒃᑯᖏᓐᓄᑦ, ᐅᑭᐅᕐ-

ᑕᖅᑐᒥᓗ ᓄᓇᖃᖅᑳᖅᓯᒪᔪᑦ ᒐᕙᒪᓄᑦ ᐊᒻᒪ ᓄᓇᖃᖅᑳᖅᓯᒪᔪᓄᑦ

ᓄᓇᓕᓐᓂ.5 ᑕᒪᓐᓇ ᐱᕙᓪᓕᐊᑎᑦᓯᓂᖅ ᐊᓯᔾᔨᕈᑕᐅᕙᓪᓕᐊᔪᒻᒪᕆᒃ

ᐃᓅᓯᕐᓄᑦ ᐅᑭᐅᕐᑕᖅᑐᒥ ᓄᓇᓕᓐᓂ. “ᐃᓄᒋᐊᒃᓯᕙᓪᓕᐊᒻᒪᑕ,

ᐊᕐᓱᕈᕈᑕᐅᕙᓪᓕᐊᑐᐃᓐᓇᕐᑐᖅ ᐃᓅᓯᓕᕆᓂᒃᑯᑦ, ᐋᓐᓂᐊᖃᕐ-

ᓇᖏᑦᑐᓕᕆᓂᕐᒧᑦ ᐊᒻᒪ ᐱᓐᖑᐊᖅᑐᓕᕆᓂᕐᒧᑦ ᐱᔨᑦᓯᕋᕈᑕᐅᔪᓄᑦ,

ᐊᒃᓱᕈᓐᓇᑎᐅᒻᒥᔪᑦ ᓄᓇᓖᑦ ᐊᑐᖅᐸᒃᑕᖏᓐᓄᑦ ᐊᐅᓚᔪᓐᓇᖁᓪᓗᒋᑦ,

ᐊᒻᒪᓗ ᐊᒃᓱᕈᓐᓇᕈᑎᐅᔪᑦ ᐃᓕᖅᑯᓯᑐᖃᕆᔭᐅᔪᓄᑦ ᐱᖅᑯᓯᕐᒧᓪᓗ

ᐱᑕᖃᒐᔪᒃᐳᑦ. ᑕᒪᒃᑯᐊ ᑲᒪᒋᔭᐅᔪᒃᓴᐅᔪᑦ ᐋᖅᑭᒋᐊᕐᓗᒋᑦ ᐃᓅᓯᕐ-

ᒧᐊᓕᖓᔪᑦ, ᓄᑖᓂᓪᓗ ᐃᓕᓐᓂᐊᕐᓗᑎᒃ, ᐊᒻᒪ ᐱᕕᒃᓴᖃᖅᑎᑕᐅᓂᕐ-

ᓴᐅᓗᑎᒃ ᓄᑖᓄᑦ ᐱᔅᓇᓯᓄᑦ ᐊᒻᒪ ᐱᓕᒻᒪᒃᓴᕆᐊᖃᓂᒃᑯᑦ

ᐃᖅᑲᓇᐃᔭᕐᓂᒃᑯᑦ.”6 ᐸᐅᒃᑑᑎᒃᑯᑦ ᐅᒃᐱᕈᓱᒻᒪᑕ ᑐᑭᓯᐊᑎᑕᐅᒋᐊᓪ-

ᓚᒃᑐᒃᓴᐅᔪᕆᓪᓗᒋᑦ ᓄᓇᖓᓂᑦ ᐱᕙᓪᓕᐊᑎᑦᓯᓂᐅᑉ ᒥᒃᓵᓄᑦ

ᐊᒃᑐᐃᓂᖃᓚᖓᒻᒪᑦ ᐊᐃᑉᐸᕇᖅᐸᓐᓂᕐᒧᑦ ᐊᑦᑕᓇᕐᑐᒃᑯᑦ ᓄᓇᓕᐅᔪᑦ.

ᒪᕐᔨ, 2007-ᒥ ᐸᐅᒃᑑᑎᒃᑯᑦ ᐊᕐᓇᐃᑦ ᐃᓄᐃᑦ ᑲᓇᑕᒥ ᑲᑎᒪᕐᔪᐊᕐ-

ᓂᖃᖅᑎᓪᓗᒋᑦ ᐊᕐᕌᒍᑕᒫᕐᓯᐅᑎᓂᒃ 2006-ᒥ ᑲᑎᒪᓂᕆᓂᐊᕐᑕᕕᓂᕐ-

1. ᑐᑭᓯᒋᐊᒃᑲᓐᓂᕈᒪᔪᖃᕈᓂ, ᑕᑯᒋᐊᕐᓗᒍ ᐅᓇ www.pauktuutit.ca

2. ᑲᓇᑕᒥ ᑭᓪᓕᓯᓂᐊᕐᑏᑦ. (2001)

3. ᑲᓚᒥᑎᐊ ᐊᒥᓲᓂᕆᔭᖏᑦ ᓄᓇᕗᒻᒥ ᓄᓇᑦᓯᐊᕐᒥᓗ 210-ᖑᓯᒪᕗᖅ ᐊᒻᒪᓗ 130 ᐊᑐᓂ 10,000 ᐱᔾᔪᑎᐅᓯᒪᔪᑦ ᐊᔾᔨᒌᓐᓂᕐᓯᐅᕐᓗᒍ 10-ᖑᔪᓄᑦ ᐊᑐᓂ 10,000-ᖑᔪᓕᒫᓂᑦ

ᐊᖏᓯᓐᓂ ᑲᓇᑕᒥ; ᑲᓄᕇᐊᒧᑦ ᐊᒥᓲᓂᕆᔭᐅᓯᒪᔪᑦ ᓄᓇᕗᒻᒥ ᓄᓇᑦᓯᐊᕐᒥᓗ 27-ᖑᓯᒪᓪᓗᓂ ᐊᒻᒪᓗ 30 ᐊᑐᓂ 10,000-ᖑᔪᓂᑦ ᐊᔾᔨᒌᓐᓂᕐᓯᐅᕐᓗᒍ ᒪᕐᕉᒃ ᐱᔾᔪᑎᐅᓯᒪᔪᓂᑦ

ᐊᑐᓂ 10,000-ᖑᔪᓕᒫᓂᑦ ᐊᓯᖏᓐᓂ ᑲᓇᑕᒥ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ. ᑲᓇᑕᒥ ᓄᓕᐊᕐᓂᒃᑯᑦ ᐊᐃᑦᑐᕐᓗᒃᓯᖃᑦᑕᕐᓂᕐᒧᑦ ᖃᐅᔨᓴᖅᑕᐅᓂᖓᓄᑦ ᐅᓂᒃᑳᓕᐊᖅ.

ᐋᑐᕚ. 2000.

4. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ. ᑲᓇᑕᒥ ᓄᓕᐊᕐᓂᒃᑯᑦ ᐊᐃᑦᑐᕐᓗᒃᓯᖃᑦᑕᕐᓂᕐᒧᑦ ᖃᐅᔨᓴᖅᑕᐅᓂᖓᓄᑦ ᐅᓂᒃᑳᓕᐊᖅ. ᐋᑐᕚ. 2000.

5. ᑲᓇᑕᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ. ᑕᐃᔭᐅᔪᑦ ᕿᒥᕐᕈᓂᖅ ᓄᓇᓕᓐᓂ ᑭᐅᔾᔪᑎᒃᓴᓂᒃ ᐱᕙᓪᓕᐊᑎᑦᓯᔪᖃᖅᑎᓪᓗᒍ ᑲᓇᑕᐅᑉ

ᐅᑭᐅᕐᑕᖅᑐᐊᓂ, Exploring Community-Based Responses to Resource Extractive Development in Northern Canada – ᑎᑎᕋᖅᑕᐅᓯᒪᔪᑦ: ᐱᕙᓪ-

ᓕᐊᔪᓕᕆᔨᒃᑯᑦ. ᐋᑐᕚ. 2008.

6. ᑲᓇᑕᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ. ᕿᒥᕐᕈᓂᖅ ᓄᓇᓕᓐᓂ ᑭᐅᔾᔪᑎᒃᓴᓂᒃ ᓄᓇᖓᓂ ᐱᕙᓪᓕᐊᑎᑦᓯᓂᐅᑉ ᒥᒃᓵᓄᑦ ᑲᓇᑕᐅᑉ ᐅᑭᐅᕐᑕᖅ-

ᑐᐊᓂ - ᑎᑎᕋᖅᑕᐅᓯᒪᔪᑦ ᐃᓅᓯᓕᕆᓂᕐᒧᑦ. ᐋᑐᕚ. 2008.



ᒥᓂᒃ. ᑕᕝᕙᓂ ᑲᑎᒪᕐᔪᐊᕐᓂᖃᖅᑎᓪᓗᒋᑦ, ᐸᐅᒃᑑᑎᒃᑯᑦ ᑲᑎᒪᔨᖏᑦ,

ᑭᒡᒐᕐᑐᕐᑎᖃᐅᕐᑐᖅ ᓂᕈᐊᕐᑕᐅᒪᔪᓂᒃ ᐊᕐᓇᓂᒃ ᓇᓂᓕᒫᖅ ᑲᓇᑕᒥ

ᐃᓄᐃᑦ ᓄᓇᒋᔭᖏᓐᓂ ᐱᖁᔨᕗᒑᕈᑎᓕᐅᓚᐅᕐᑐᕐᒪᑕ ᐊᒻᒪ ᐊᖏᕐ-

ᑕᐅᓪᓗᓂ ᐱᔾᔪᑎᖃᖅᑐᖅ ᐊᐃᑉᐸᕇᑉᐸᓐᓂᒃᑯᑦ (ᑯᔭᓐᓂᒃᑯᑦ)

ᐱᓕᕆᔨᖏᑦ ᕿᒥᕐᕈᒋᐊᖁᓪᓗᒋᑦ ᖃᓄᖅ ᑕᒪᓐᓇ ᐱᕙᓪᓕᐊᑎᑦᓯᓂᖅ

ᐃᓄᐃᑦ ᓄᓇᖏᓐᓂ ᐊᒃᑐᐃᓂᖃᕋᔭᕐᒪᖔᑦ ᐃᓄᐃᑦ ᓄᓇᖏᓐᓂ

ᐊᕕᒃᑐᕐᓯᒪᔪᓂ ᐱᔾᔪᑎᒋᓪᓗᒍ.

ᐊᑐᓕᖁᔨᕗᖔᕈᑎᓕᐅᓚᐅᕐᑎᓪᓗᒋᑦ ᐊᒻᒪ ᑎᓕᔭᐅᓚᐅᕐᑎᓪᓗᒋᑦ

ᑲᑎᒪᔨᖏᓐᓂᑦ, ᐸᐅᒃᑑᑎᒃᑯᑦ ᐋᖅᑭᒃᓱᐃᓚᐅᕐᑐᑦ ᐊᑐᕐᓂᐊᕐᑐᓂᒃ

ᑲᑎᒪᕐᔪᐊᖓᓄᑦ 2007/2008-ᒥ, ᐊᒻᒪ ᑮᓇᐅᔭᖃᖅᑎᑕᐅᓚᐅᕐ ᑐᑦ

ᑭᒃᑯᑐᐃᓐᓇᕐᓄᑦ ᐋᓐᓂᐊᕐᓇᖏᓐᓂᓕᕆᔨᖏᓐᓄᑦ ᑲᓇᑕᐅᑉ ᒐᕙᒪᒃ-

ᑯᖏᑕ, Public Health Agency of Canada (PHAC). ᑖᒃᑯᐊ

ᑲᓇᑕᒥ ᑭᒃᑯᑐᐃᓐᓇᕐᓄᑦ ᐋᓐᓂᐊᕐᓇᖏᓐᓂᓕᕆᔨᒃᑯᑦ ᑮᓇᐅᔭᖃᖅ-

ᑎᑦᓯᓚᐅᕐᑐᑦ ᑲᑎᒪᓂᕐᒥᒃ ᒪᓕᑦᓱᒍ ᐊᕐᕌᒎᓐᓄᑦ ᒪᕐᕉᓐᓄᑦ

ᐊᖏᕈᑕᐅᓯᒪᔪᑦ (2006-2008) ᐱᓕᕆᐊᒃᓴᖓᓄᑦ ᑕᐃᔭᐅᔪᒧᑦ,

Increasing Sexual Health Capacity and Building Support-

ive Communities for Inuit Living with HIV/AIDS, ᐸᕐᓇᐃᕙᓪ-

ᓕᐊᓂᖅ ᐊᑦᑕᓇᕐᑕᐃᓕᒋᐊᖃᓂᕐᒥᒃ ᐊᐃᑉᐸᕇᑉᐸᓐᓂᒃᑯᑦ ᐊᒻᒪ

ᐃᑲᔪᕐᓯᓂᖅ ᓄᓇᓕᖏᓐᓂ ᐃᓄᓐᓂᒃ ᐊᓴᐱᖃᓯᖅᑐᓂᒃ/ᐊᓴᐱᒃ-

ᓴᖃᖅᑐᓂᒃ, ᑮᓇᐅᔭᖃᖅᑎᑕᐅᓪᓗᑎᒃ ᑖᒃᑯᓇᖓᑦ ᐊᓪᓚᐃᑦ

ᓄᓇᖏᓐᓃᖏᑦᑐᑦ, ᐃᓄᐃᑦ ᐊᒻᒪ ᐊᓪᓚᖓᔪᑦ ᓄᓇᖏᓐᓂ

ᐃᑲᔪᕈᑎᒃᓂᑦ ᐊᓴᐱᖃᓂᕐᒧᑦ/ᐊᓴᒋᒃᓴᖃᓂᕐᒧᓪᓗ ᑮᓇᐅᔭᓂᑦ.

ᐱᔾᔪᑎᖓ

ᐃᓄᐃᑦ ᓄᓇᖏᓐᓂ, ᐃᓱᒫᓗᒍᑎᖃᖅᐳᖅ ᐱᔾᔪᑎᐅᓕᕌᖓᑦ ᐲᔭᐃᓂᕐ-

ᒧᑦ ᑮᓇᐅᔭᓕᐅᕈᑕᐅᔪᓂᒃ. ᐃᖅᑲᓇᐃᔭᑎᖃᓂᖅ ᓄᓇᒋᖏᑕᖓᓂᕐ-

ᒥᐅᓂᒃ ᐊᒻᒪ ᑮᓇᐅᔭᓕᐅᕋᓱᐊᕈᑎᒃᓴᓕᐅᕐᓂᖅ ᑲᔪᓯᑐᐃᓐᓇᕆᐊᖃᒪᑕ

ᐊᑲᐅᖏᓕᐅᕈᑕᐅᓗᑎᒃ ᐃᓅᓯᒃᑯᑦ ᐊᒻᒪ ᑎᒥᒃᑯᑦ ᐃᓄᓐᓄᑦ. ᐅᑯᐊ

ᑕᕝᕙ ᖃᐅᔨᒪᔭᕗᑦ:

• ᐊᕐᓇᐃᑦ ᐊᒃᑐᕐᑕᐅᓂᖃᓗᐊᕐᐸᒻᒪᑕ ᐋᓐᓂᕐᑎᕆᓂᒃᑯᑦ, ᕿᑐᕐᖓᒃ-

ᓴᕐᑖᕐᑐᓄᓪᓗ ᐅᐸᓗᖓᐃᕐᓯᒪᓇᑎᒃ ᐊᒻᒪ ᓄᓕᐊᕐᓂᒃᑯᑦ ᐊᐃᑦᑐᕐ-

ᓗᒍᑎᐅᔪᓄᑦ7;

• …“ᑯᔭᓐᓂᒃᑯᑦ ᐊᑐᒐᐅᑎᑦᓯᓂᖅ ᒪᒃᑯᓗᐊᕐᑐᓄᑦ ᐊᖏᓪ-

ᓕᒋᐊᕈᑕᐅᓯᒪᔪᒻᒪᕆᐅᒌᕐᒪᑦ ᖁᐱᕐᕈᐸᓐᓂᒃᑯᑦ ᐊᒻᒪ ᐊᖏᓪ-

ᓕᒋᐊᕈᑕᐅᓯᒪᓪᓗᓂ ᐊᓴᐱᖃᓂᒃᑯᑦ/ᐊᓴᐱᓴᖃᓂᒃᑯᓪᓗ

ᐅᑭᐅᕐᑕᖅᑐᒥ”;8

• ᐊᕐᓇᐃᑦ ‘ᐊᑐᕐᓂᕐᓗᒃᑕᐅᓯᒪᓂᖓᑦ ᐃᓕᖅᑯᓯᖃᑦᓯᐊᕋᓱᐊᕈᓐ-

ᓇᕐᓂᖓᑦ’, ᑲᔪᓯᒋᐊᓪᓚᒍᑕᐅᑎᓪᓗᒍ ᖁᐱᕐᕆᓂᒃᑯᑦ ᑯᔭᓐᓂᒃᑯᑦ,

ᓇᔾᔨᔪᒪᓇᑎᓪᓗ ᕿᑐᕐᖓᒃᓴᖃᓕᕐᐸᑦᑐᓄᑦ;9 ᐊᒻᒪ

• ᐱᖅᑯᓯᖏᑦ ᐊᐃᑉᐸᕇᓐᓂᕐᒧᑦ ᐊᒻᒪ ᐃᓄᓐᓄᑦ ᓄᓇᓕᓐᓂ

ᓱᓕᒻᒪᑕ, ᑕᒪᓐᓇ ᐊᐃᑉᐸᕇᑉᐸᓐᓂᖅ ᐅᖃᐅᓯᕆᔭᐅᒋᐊᖅ

ᐱᒐᕐᓂᕆᔭᐅᖏᒻᒪᑦ ᐊᒻᒪ ᑐᓐᖓᕕᒃᓴᓕᐅᕋᓱᐊᕐᓂᖅ

ᐅᖃᖃᑎᒌᖕᓂᒃᑯᑦ ᑐᑭᓯᒋᐊᕈᑎᒃᓴᓂᒃ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒋᐊᖃᓂᕐᒧᑦ ᐱᔾᔪᑎᖃᑐᓂᒃ ᐱᔭᕐᓂᕋᓂ.10

ᑕᒪᓐᓇ ᐃᓄᐃᑦ ᓄᓇᖓᓂ ᐱᕙᓪᓕᐊᑎᑦᓯᕙᓐᓂᕐᒧᑦ ᐊᒻᒪ ᐃᓄᐃᑦ

ᐊᐃᑉᐸᕇᓐᓂᒃᑯᑦ ᐊᑦᑕᕐᓇᕐᑕᐃᓕᓂᕐᒧᑦ ᐱᔾᔪᑎᖃᓗᓂ ᑲᑎᒪᕐᔪᐊᓂᖅ

– ᐊᐃᑉᐸᕇᓐᓂᒃᑯᑦ ᐊᑦᑕᕐᓇᕐᑕᐃᓕᒋᐊᖃᓂᖅ ᑭᒃᑯᓕᒫᓄᑦ

ᑲᒪᒋᔭᕆᐊᖃᓂᖓ ᑲᒪᓇᓚᐅᕐᒪᑦ ᐊᒻᒪ ᐱᕙᓪᓕᕈᑕᐅᓪᓚᕆᓚᐅᕐᒪᑦ

ᑲᑎᒪᓂᖅ ᑕᒪᐃᓐᓄᑦ ᐃᖅᑲᓇᐃᔭᕐᑎᓄᑦ ᐊᒻᒪ ᓄᓇᓕᐅᔪᓄᑦ, ᓴᓇᕝ-

ᕕᐅᔪᓂ ᐱᖃᑕᐅᓯᒪᔪᓄᑦ ᖃᐅᔨᓴᖅᑎᓄᓪᓗ. ᑕᒪᓐᓇ ᑲᑎᒪᕐᔪᐊᕐᓂᖅ

ᐱᕕᒃᓴᑦᓯᐊᕙᐅᒻᒪᑦ ᐱᓇᓱᐊᕐᐸᑦᑐᓄᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ

ᑲᔪᖏᖅᓱᐃᒋᐊᖅ ᐅᑭᐅᕐᑕᖅᑐᒥ ᐊᒻᒪ ᑭᒡᒐᕐᑐᕐᑎᓄᑦ ᐅᕐᓱᐊᓗᓐᓂᐊᕐ-

ᑎᓂᑦ ᐅᔭᕋᖕᓂᐊᖅᑎᓂᓗ ᐅᖃᖃᑎᒌᑦᑐᒃᓴᐅᓂᖏᓐᓄᑦ ᐱᔾᔪᑎᖃᓗᑎᒃ

ᐊᑦᑕᕐᓇᕐᑐᓂᒃ ᐊᒃᑐᐃᓂᕐᓗᓂᐊᕐᑐᓂᒃ ᐃᓄᓐᓂᒃ ᒥᑭᓪᓕᑎᕆᒋᐊᖃᓂᕐ-

ᒧᑦ ᐱᕙᓪᓕᐊᑎᑦᓯᓂᒃᑯᑦ, ᐊᒻᒪ ᐃᑲᔪᕐᑕᐅᔾᔪᑎᖃᑦᓯᐊᖁᓪᓗᒋᑦ

ᓴᓇᔪᖃᓕᕐᐸᑦ. ᖃᐅᔨᓴᕐᑎᐅᔪᖅ ᑲᑎᒪᕐᔪᐊᕐᓂᕐᒧᑦ ᐊᑐᐃᓐᓇᕈᖅ-

ᑎᓯᒐᔭᕐᓗᓂ ᑐᓴᕐᑎᑦᓯᒍᑎᓂᒃ ᑎᑎᕋᖅᓯᒪᔪᓂᒃ ᐊᒻᒪ ᐃᓕᓐᓂᐊᒃᑲᓐ-

ᓂᕈᑎᒃᓴᓂᒃ ᐊᒻᒪ ᑕᐅᖅᓯᖃᑦᑕᐅᑎᓂᒃᑯᑦ ᐱᓕᕆᔾᔪᓯᒃᓴᑦᓯᐊᕙᐅᒐᔭᕐ-

ᑐᑦ ᒥᒃᓵᓄᑦ.

ᑲᑎᒪᓂᐅᑉ ᑐᑭᒧᐊᒃᑎᑕᐅᓂᖓ

ᑕᒪᑐᒧᖓ ᑲᑎᒪᕐᔪᐊᓂᕐᒧᑦ ᐸᕐᓇᐃᓂᕐᒥᒃ, ᐸᐅᒃᑑᑎᒃᑯᑦ ᐊᐃᑉᐸᕇᓐ-

ᓂᒃᑯᑦ ᐊᑦᑕᕐᓇᕐᑕᐃᓕᑎᑦᓯᓂᕐᒧᑦ ᐱᓇᓱᐊᕐᑎᖏᑦ ᐊᑐᓚᐅᕐᑐᑦ

ᓴᖅᑭᑕᐅᓯᒪᒌᕐᑐᓂᒃ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐊᐃᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒋᐊᖃᓂᕐᒧᑦ ᐱᓕᕆᔾᔪᓯᖏᓐᓂᒃ. ᑕᐃᒪᖓᓂᑦ 2006-

ᒥᑦ, ᐸᐅᒃᑑᑎᒃᑯᑦ ᐱᒋᐊᕐᑎᑦᓯᓚᐅᕐᓯᒪᔪᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ

ᐊᐃᑉᐸᕇᓐᓂᒃᑯᑦ ᐊᑦᑕᕐᓇᕐᑕᐃᓕᒋᐊᖃᓂᕐᒧᑦ ᑐᕌᖓᔪᓂᒃ ᐅᑭᐅᕐᑕᖅ-

ᑐᓕᒫᒥ. ᐅᓪᓘᓐᓂ ᒪᕐᕉᓐᓂ ᑲᑎᒪᑎᑦᓯᑎᓪᓗᒋᑦ, ᐱᓇᓱᐊᕐᑎᒻᒪᕆᐅᔪᑦ

ᐅᑭᐅᕐᑕᖅᑐᓕᒫᒥᑦ, ᓲᕐᓗ, ᕿᑎᕐᒥᐅᑦ ᓄᓇᕗᒥ, ᑎᑭᑎᑕᐅᓯᒪᕗᑦ

ᐊᔪᕈᓐᓃᕐᓂᕐᒧᑦ ᐃᓕᓐᓂᐊᖅᑎᑕᐅᓂᐅᔪᓄᑦ ᐊᒻᒪᓗ ᐱᓕᕆᔨᓄᑦ

ᑐᓴᐅᒪᖃᑦᑕᐅᑎᒌᒍᑎᓕᕆᓂᕐᒧᑦ ᐱᕕᒃᓴᐅᒐᔭᖅᑐᓂᒃ. ᓄᓇᓖᑦ

ᐊᕕᒃᑐᕐᓯᒪᓂᖏᑎᒍᑦ ᑲᑎᒪᓂᐅᓚᐅᕐᑐᖅ ᐱᕕᒃᓴᑦᓯᐊᕙᐅᓚᐅᕐᑐᖅ

ᐃᖅᑲᓇᐃᔭᕐᑎᓄᑦ ᐅᖃᐅᓯᖃᕈᓐᓇᕆᐊᖅ ᑲᔪᓯᑦᓯᐊᕐᓯᒪᔪᓂᒃ

ᐃᑲᔪᕈᑎᒋᔭᐅᓪᓗᑎᒃ ᐊᐃᑉᐸᕇᑉᐸᑦᑐᑦ ᐊᑦᑕᓇᕐᑐᓃᒦᒋᐊᖃᖏᓐ-

ᓂᖏᓐᓄᑦ ᑲᔪᖏᖅᓱᐃᔪᒃᓴᐅᓂᕐᒧᑦ ᐱᔾᔪᑎᖃᖅᓱᑎᒃ ᓄᓇᓕᓐᓂ. ᑕᒪᓐᓇ

ᑕᐅᖅᓰᖃᑦᑕᐅᑎᓚᐅᕐᓂᖅ ᐊᑲᐅᓈᕐᑐᒻᒪᕆᐅᓚᐅᕐᑐᖅ ᐃᖅᑲᓇᐃᔭᕐᑎᓄᑦ

ᐃᑲᔪᕐᓂᖃᓚᐅᕐᒪᑕ ᓄᓇᖅᑲᑎᒌᖏᑦᑐᓄᑦ, ᐊᒻᒪ ᐃᓅᓯᓕᕆᓂᒃᑯᑦ

ᐊᒻᒪ ᐃᖅᑲᓇᐃᔭᕐᑎᓄᑦ ᐱᓕᕆᓗᐊᕐᐸᑦᑐᓄᑦ ᐃᑲᔪᕈᑎᒃᓴᓕᕆᓪᓗᑎᒃ

ᑐᑭᓯᒋᐊᕈᑎᒃᓴᓂᒃ ᐊᐃᑉᐸᕇᓐᓂᒃᑯᑦ ᐊᑦᑕᕐᓇᕐᑕᐃᓕᒋᐊᖃᓂᐅᑉ

ᒥᒃᓵᓄᑦ ᓄᓇᓕᓐᓄᑦ.

ᐱᓕᕆᔾᔪᓯᑦᓴᑦᓯᐊᕙᐃᑦ ᑕᐅᖅᓰᖃᑦᑕᐅᑎᒍᑕᐅᓗᑎᒃ ᐊᒻᒪ ᐋᖅᑭᒃᓱᕐ-

ᑕᐅᒐᔭᕐᒪᑕ ᑲᑎᒪᓚᐅᕐᑎᓪᓗᒋᑦ. ᐅᓪᓘᒃ ᒪᕐᕉᒃ ᐊᓂᒍᕐᑎᓪᓗᒋᑦ, ᐋᖅ-

ᑭᒃᓱᐃᓚᐅᕐᑐᑦ ᐱᓕᕆᐊᒃᓴᓂᒃ ᑭᖑᓪᓕᖅᐹᖅᓯᐅᑎᓐᖑᕐᑎᑕᐅᓪᓗᑎᒃ.

ᑖᒃᑯᐊ ᐃᑲᔪᕈᑎᒃᓴᐅᓂᐊᕐᑐᑦ ᐊᐃᑉᐸᕇᓐᓂᒃᑯᑦ ᐊᑦᑕᕐᓇᕐ-

ᑕᐃᓕᒋᐊᖃᓂᕐᒧᑦ ᑐᑭᓯᒋᐊᕈᑎᒃᓴᓕᐅᕐᓂᕐᒧᑦ, ᐱᓕᕆᐊᒃᓴᓕᐅᕐᓂᕐᒧᑦ

ᐊᒻᒪ ᐱᓕᕆᔾᔪᓯᒃᓴᓕᐅᕐᓂᒃᑯᑦ ᑲᑎᒪᔪᓄᑦ ᑲᔪᓯᑎᑕᐅᔪᓐᓇᕐᓂᐊᕐᑐᓂᒃ

ᓄᓇᒋᔭᒥᓂ.

7. ᐊᕐᓇᐃᑦ ᑲᑐᔾᔨᖃᑎᒌᖏᑦ ᓄᓇᓯᐊᕐᒥ. ᕿᒥᕐᕈᓂᖅ ᑕᐃᕕᒃ ᑎᓯᓂᖅᐸᑦ ᐅᔭᕋᕐᓂᐊᕐᓂᖅ ᐃᓅᓯᓕᕆᓂᕐᒧᑦ ᒪᑭᒪᐅᑎᓕᕆᓂᕐᒧᑦ ᐊᕙᑎᖓᓄᑦ ᐊᒃᑐᐃᔾᔪᑕᐅᓯᒪᔪᑦ ᐅᓂᒃᑳᓕᐊᖅ.

ᔭᓗᓇᐃᕝ. 1999.

8. ᒋᑉᓴᓐ, ᒋ ᐊᒻᒪᓗ ᑭᓕᓐᒃ, ᔨ, ᑲᓇᑕᒥ ᐅᑭᐅᕐᑕᖅᑐᒥᐅᑦ ᒪᑭᑕᒃᑲᐅᓂᖏᑦ: ᐅᔭᕋᓐᓂᐅᕐᓂᒃᑯᑦ ᐊᒃᑐᐃᓂᖏᑦ ᓄᓇᖃᖅᑳᖅᓯᒪᔪᑦ ᓄᓇᓕᖓᓂ, Pimatisiwin,ᒥ:

ᐅᓂᒃᑳᕆᔭᐅᓯᒪᓂᖏᑦ ᓄᓇᖃᖅᑳᖅᓯᒪᔪᑦ ᐊᒻᒪ ᓄᓇᓕᖏᓐᓂ ᖃᓄᐃᖏᑦᓯᐊᕋᓱᐊᕐᓂᕐᒧᑦ. ᐃᐊᑦᒪᓐᑕᓐ. 2005.

9. ᑲᓇᑕᒥ ᐅᔭᕋᖕᓂᐊᕐᓂᕐᒧᑦ ᐅᐊᔅᓯᔩᑦ. ᑕᐃᔭᐅᔪᑦ, Gaining Ground: Workshop on Women, Mining and the Environment;ᑐᓐᖓᕕᒃᓴᓕᐅᕐᓂᖅ: ᑲᑎᒪᓂᐊ ᐊᕐᓇᐃᑦ

ᐊᒻᒪ ᐅᔭᕋᓐᓂᐊᕐᑎᑦ ᐊᕙᑎᓕᕆᔩᓪᓗ; ᐅᔭᕋᓐᓂᐊᕐᑏᑦ. ᐋᑐᕚ. 2000.

10. ᐸᐅᒃᑑᑦ ᐃᓄᐃᑦ ᐊᕐᓇᐃᑦ ᑲᓇᑕᒥ. ᖃᓄᐃᓕᐅᕐᓂᖅ ᐃᓄᐃᑦ ᓄᓇᓕᖏᓐᓂ. ᖃᓄᐃᓕᐅᖅᑐᖃᕆᐊᖃᖅᐸ? ᐅᓂᒃᑳᓕᐊᖅ: ᓄᓕᐊᕐᓂᒃᑯᑦ ᖃᓄᐃᖏᑦᑎᐊᕆᐊᖃᕐᓂᕐᒧᑦ ᑲᑎᓐᓂᖅ.

ᐋᑐᕚ. 2006.

ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)

11. ᑖᓐᓇ ᐃᓚᐅᓂᖃᖅᑎᑦᑎᓚᐅᕐᐳᖅ ᐃᖅᑲᓇᐃᔭᖅᑎᑖᕐᓂᕐᒥᒃ, ᓅᑎᑦᑎᓂᕐᒥᒃ ᐃᒡᓗᖃᖅᑎᑦᑎᓂᕐᒥᓪᓗ ᒪᕐᕉᒃ ᑐᓵᔨᓂᒃ ᔭᓗᓇᐃᕝᒥᑦ, ᖃᐅᔨᒪᔨᑕᖅ ᐋᑐᕚᒥᑦ, ᐊᒻᒪᓗ ᐊᐅᓪᓚᕐᑎᑦ-

ᑎᓂᖅ ᑐᓵᔨᖃᕐᕕᐅᔪᓂᒃ ᐊᒻᒪᓗ ᐊᒃᑐᐊᓂᖃᖅᑐᑦ ᐱᖁᑎᑦ ᐋᑐᕚᒥᑦ.

ᑲᑎᒪᓚᐅᕐᑎᓪᓗᒋᑦ ᐊᑐᒃᑲᓐᓂᓕᓚᐅᕐᑐᑦ ᐸᕐᓇᐃᒍᓯᕆᓯᒪᔭᒥᓂᒃ,

ᑭᓯᐊᓂᓕ ᑲᓇᑕᒥ ᐃᖅᑲᓇᐃᔭᕐᑎᒻᒪᕆᐅᕙᑦᑐᓄᑦ ᓄᓇᓕᓐᓂ

ᐃᑲᔪᕈᑎᒃᓴᐅᓂᐊᕐᒥᑎᓪᓗᒋᑦ. ᐃᖅᑲᓇᐃᔭᕐᑎᒻᒪᕆᐅᕙᑦᑐᑦ ᓄᓇᓕᓐᓂ

ᖃᐃᖁᔭᐅᓯᒪᓚᐅᕐᑐᑦ ᑲᑎᒪᕐᔪᐊᕐᑐᓄᑦ ᐅᓪᓗᓂ ᐱᖓᓱᓂ ᐃᓕᓐᓂᐊᕐ-

ᑎᓪᓗᒋᑦ ᐱᕙᓪᓕᐊᑎᑦᓯᓂᐅᑉ ᑲᒻᐸᓂᐅᔪᑦ ᐃᓄᐃᑦ ᓄᓇᖓᓂ ᒥᒃᓵᓄ

ᐊᒻᒪ ᐃᓄᐃᑦ ᓄᓇᖏᓐᓂ ᖃᓄᖅ ᐊᒃᑐᕐᑕᐅᓂᖃᑐᐃᓐᓇᕆᐊᖃᒪᖔᑕ

ᐊᐃᑉᐸᕇᓐᓂᒃᑯᑦ ᐊᑦᑕᕐᓇᕐᑕᐃᓕᒋᐊᖃᓂᒃᑯᑦ. ᑕᒪᒃᑯᐊ ᐱᓕᕆᐊᒃᓴᐃᑦ

ᑎᑎᕋᖅᑕᐅᓚᐅᕐᑐᑦ ᑲᑎᕐᓱᖅᑕᐅᓯᒪᔪᑦ ᑲᑎᒪᒍᑕᐅᓚᐅᕐᑎᓪᓗᒋᑦ

ᐅᓪᓗᓂ ᐱᖓᓱᓂ.

ᐸᐅᒃᑑᑎᒃᑯᑦ ᑲᓇᑕᒥ ᐃᓄᐃᑦ ᐊᕐᓇᐃᑦ ᑲᑎᖃᑎᒌᒃᑎᑦᑎᓯᒪᕗᑦ

ᐃᒃᓯᕙᐅᑕᐅᓯᒪᓪᓗᑎᓪᓗ ᑲᓇᑕᒥ ᐸᕐᓇᐃᓂᕐᒧᑦ ᑲᑎᒪᔨᕋᓛᓂᒃ

ᑐᕌᖓᓂᐊᕐᑎᓪᓗᒋᑦ ᐅᑭᐅᕐᑕᖅᑐᒥᐅᑕᓄᐊᖓᔪᓕᕆᓂᕐᒧᑦ.

ᑲᑎᒪᖃᑕᐅᓚᐅᕐᑐᑦ ᑎᓴᒪᓂᑦ ᐃᓄᐃᑦ ᓄᓇᖏᓐᓂ ᐊᕕᒃᑐᕐᓯᒪᔪᓂ

ᓄᓇᑖᕐᓯᒪᔪᑎᒍᑦ ᑲᑐᔾᔨᖃᑎᒌᓂᖔᕐᑐᑦ, ᒪᒃᑯᑦᑐᑦ, ᖃᓪᓗᓈᓂᕐᒥᐅᑦ

ᐃᓄᐃᑦ ᐊᒻᒪ ᑲᑐᔾᔨᖃᑎᒌᑦ ᐱᓕᕆᖃᑎᒌᑦᑐᑦ. ᐅᑯᐊ ᑕᕝᕙ ᑎᑎᕋᖅ-

ᑕᐅᓯᒪᔪᑦ ᐸᕐᓇᐃᓂᕐᒧᑦ ᑲᑎᒪᔨᕋᓛᖑᖃᑕᐅᔪᑦ ᐊᒻᒪ ᑲᑐᔾᔨᖃᑎᒌᑦ/

ᐊᕕᒃᑐᕐᓯᒪᔪᓂ ᑭᒡᒐᖅᑐᓚᐅᖅᑕᖏᑦ:

ᓯᐅᕋᓐ ᐃᐊᑦᒪᓐᔅ ᓄᓇᑦᓯᐊᕗᑦ ᒐᕙᒪᖏᑦ,

ᐋᓐᓂᐊᕐᓇᖏᓐᓂᓕᕆᓂᕐᒧᑦ/ᐃᓅᓯᓕᕆᓂᕐᒧᓪᓗ

ᐱᐊᑭ ᕿᓚᕙᒃ ᒪᒃᑯᑦᑐᓄᑦ ᑐᑭᒧᐊᑎᑦᓯᔨ–

ᕿᑭᕐᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᕙᐃ ᓚᑯᕆᔅᓕ ᓄᓇᕕᒻᒥ ᑲᑎᒪᔨᖏᑦ ᐋᓐᓂᐊᓇᖏᓂᓕᕆᓂᕐᒧᑦ/

ᐃᓅᓯᓕᕆᓂᕐᒧᓪᓗ

ᑯᕆᔅᑐᓪ ᓕᐊᓂ ᐃᓄᕕᐊᓗᐃᑦ ᑯᐊᐳᕇᓴᓐ

ᒥᐅᕆᓖ ᓇᐅᔨᓯᒃ ᓇᔾᔨᔪᓕᕆᔩᑦ ᐃᓪᓕᐊᓕᕆᔩᓪᓗ ᑲᑐᔾᔨᖃᑎᒌᖏᑦ

ᐊᓃᑕ ᐴᑭᐊᒃ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ

ᑲᓇᑕᒥ-ᑲᑎᒪᔨᐅᔪᖅ, ᐅᐊᓕᓂᕐᒥᐅᓄᑦ

ᐃᐊᔅᑐᕐ ᐸᐅᓪ ᑲᖏᕐᖠᓂᕐᒥ ᓄᓇᓕᓐᓂ ᐋᓐᓂᐊᕕᒻᒥᑦ

ᐋᓚᔅ ᑐᕌᓱᕐ ᐃᓄᕕᐊᓗᐃᑦ ᑯᐊᐳᕇᓴᓐ

ᓴᒃ ᓴᐅᕙᕗᐊ ConferSense Planners Inc. (ᑐᓵᒋᐊᕐᑐᕐᑐᖅ)

ᑎᓃᔅ ᕋᐃᑕᐅᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᕐᓇᖏᓐ-

ᓂᓕᕆᓂᕐᒧᑦ ᑲᑐᔾᔨᖃᑎᒌᖏᑦ, ᐊᔪᖏᓐᓂᖅ,

(ᑐᓵᒋᐊᕐᑐᕐᑐᖅ)

ᔮᓂᑦ ᑐᓯᐊᑦ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

(ᐃᖅᑲᓇᐃᔭᕐᑎ)

ᐱᑦᓯᐅᓛᓛᖅ ᓚᐃᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

(ᐃᖅᑲᓇᐃᔭᕐᑎ)

ᐸᕐᓇᐃᓂᕐᒧᑦ ᑲᑎᒪᔨᐅᔪᑦ ᐱᒋᐊᓚᐅᕐᓯᒪᔪᑦ ᓯᑎᐱᕆ 2007 ᐱᒋᐊᕐ-

ᓯᒪᔪᑐᖃᐅᓕᕐᑎᓪᓗᒍ ᐊᒻᒪ ᐱᖓᓱᕕᑦᓱᑎᒃ ᑲᑎᒪᓚᐅᕐᑐᑦ ᐅᖄᓚᐅᑎᒃᑯᑦ

ᑲᑎᒪᓂᐅᔭᕐᓂᕐᒧᑦ ᐱᔾᔪᑎᖃᖅᓱᑎᒃ, ᐊᒻᒪ ᓄᑕᐅᓕᕐᑎᑕᐅᒋᐊᓚᐅᕐᑐᑦ

ᑐᑭᓯᒋᐊᕐᕕᒃᓴᐃᑦ ᐊᑕᐅᓯᐊᕐᓱᑎᒃ ᐅᒃᑐᐱᕆ 2007 ᐊᒻᒪ ᕕᕗᐊᕆ

2008 ᐊᑯᓐᓂᖓᓂ. ᑲᑎᒪᔨᑎᒍᑦ, ᐋᖅᑭᒃᓯᓚᐅᕐᒥᔪᑦ ᑲᑎᒪᔨᕈᓯᒃᑲᓐ-

ᓂᕐᓂᒃ ᑲᒪᓂᐊᕐᑎᓪᓗᒋᑦ ᖃᐅᔨᓴᕈᑕᐅᓂᐊᕐᑐᓂᒃ ᐅᖃᓕᒪᐅᑎᕕᓂᕐ-

ᓂᒃ ᑲᑎᒪᕐᔪᐊᕐᑎᓪᓗᒋᑦ.

ᓯᕗᓪᓕᕐᐹᒥ ᑐᒃᓯᕋᓚᐅᕐᓯᒪᕗᑦ ᐅᖃᐅᓯᒃᓴᓂᒃ ᐊᒻᒪ ᑐᓴᕐᑎᑦᓯᓪᓗᑎᒃ

ᑲᑎᒪᓂᐅᒍᒫᕐᑑᑉ ᒥᒃᓵᓄᑦ ᓯᑎᐱᕆ 17-19, 2007-ᒥ CAAN-ᑯᑦ

ᑲᑎᒪᕐᔪᐊᕐᓂᖃᖅᑎᓪᓗᒋᑦ ᐊᕐᕌᒍᑕᒫᕐᓯᐅᑎᒥᓂᒃ ᐊᒻᒪ ᑲᓇᑕᒥ

ᓄᓇᖃᖅᑳᖅᓯᒪᔪᑦ ᑲᑎᒪᔨᕐᔪᐊᖏᑦ ᐊᓴᐱᓕᕆᓂᕐᒧᑦ/ᐊᓴᐱᒃᓴᓕᕆᓂᕐᒧᑦ

ᒪᓕᒐᒃᓴᓕᐅᕐᓱᑎᒃ ᒪᓐᑐᕆᐊ, ᑯᐸᐃᒃᒥ. ᑎᑎᕋᖅᓯᒪᔪᑦ ᑐᑭᓯᒋᐊᕐᕕᒃ-

ᓴᐃᑦ ᑲᑎᒪᕐᔪᐊᕐᓂᐅᒐᔭᕐᑑᑉ ᒥᒃᓵᓄᑦ ᑐᓂᐅᖅᑲᐃᓚᐅᕐᑐᑦ, ᐊᒻᒪ

ᒥᑭᓐᓂᕐᓴᖅ ᕿᕐᓕᕐᑐᓕᐊᕆᓯᒪᔪᒥᒃ ᑖᒃᑯᓂᖓᑦᓴᐃᓐᓇᖅ ᑐᑭᓯᒋᐊᕐᕕᒃ-

ᓴᓂᒃ ᐃᓗᓕᓕᒃ ᖃᕆᑕᐅᔭᒃᑰᕈᓐᓇᕐᑐᑦ. ᐅᖃᐅᓯᕆᔭᒪᔭᖏᑕ ᒥᒃᓵᓄᑦ

ᑐᓂᓯᖁᔭᐅᓚᐅᕐᓯᒪᔪᑦ ᓄᕕᐱᕆ ᕿᑎᐊᓂ ᐊᒻᒪ ᐃᓱᓕᒡᕕᒃᓴᖃᖅ-

ᑎᓪᓗᒋᑦ ᑎᓯᐱᕆ 20, 2007-ᒥ ᑐᓂᒋᐊᖃᖅᑕᖏᑦ. ᑐᒃᓯᕋᐅᑏᑦ

ᐊᐅᓪᓚᕐᑎᑕᐅᓚᐅᕐᓯᒪᔪᑦ ᐊᔾᔨᒌᖏᑦᑐᓄᑦ ᐊᒻᒪ ᐊᕐᓇᐃᑦ ᐋᓐᓂᐊᕐ-

ᓇᖏᓐᓂᓕᕆᓂᕐᒧᑦ ᑐᓴᐅᒪᒍᑎᖏᑎᒍᑦ ᐊᒻᒪ 5,000 ᓴᓂᐊᓂ

ᖃᐅᔨᓴᕐᑎᐅᔪᑦ ᐃᓚᐅᓚᐅᕐᑐᑦ ᐊᒻᒪ ᐅᖃᓕᒪᒍᒪᔪᑦ. ᑖᒃᑯᓇᖓᑦ

25-ᓂᑦ ᑐᓂᓯᓚᐅᕐᑐᓂᑦ 12-ᖑᓚᐅᕐᐳᑦ ᓂᕈᐊᕐᑕᐅᓚᐅᕐᑐᑦ ᑲᑎᒪᔾ-

ᔪᑕᐅᔪᓄᑦ ᐃᓚᒋᓕᐅᑎᓂᐊᕐᑎᓪᓗᒋᑦ ᑲᑎᒪᕕᒡᔪᐊᕐᓂᕐᒥ.

ᐅᖃᐅᓯᐅᓯᒪᒌᕐᒪᑦ ᐱᔾᔪᑕᐅᔪᓂ ᑖᒃᑯᐊ ᑎᑎᕋᖅᑕᐅᔪᑦ ᐃᓗᐊᓂ,

ᑲᑎᒪᓂᒃᑯᑦ ᑐᕌᒐᕆᔭᐅᓗᐊᕐᐳᖅ ᐱᕕᒃᓴᖃᖅᑎᑦᓯᒍᒪᓂᖅ

ᑐᓴᐅᒪᐅᑎᓂᒃᑯᑦ ᓄᓇᓕᓐᓂ, ᓴᓇᕝᕕᐅᔪᓂ ᐊᒻᒪ ᖃᐅᔨᓴᕐᑎᓂᒃ

(ᓱᖅᑯᐃᔭᐃᔨᓂᒃ). ᐱᓕᕆᖃᑕᐅᓪᓚᕆᑦᑐᑦ ᐅᑭᐅᕐᑕᖅᑐᒥ ᐱᕙᓪ-

ᓕᐊᑎᑦᓯᓂᐅᑉ ᒥᒃᓵᓄᑦ, ᐊᒻᒪ ᓴᓇᕙᑦᑐᑦ ᑲᑎᕐᓱᐃᓂᒃᑯᑦ ᑮᓇᐅᔭᓂᒃ

ᐃᒃᐱᒋᔭᐅᖃᓯᐅᑎᓯᒪᔪᑦ ᑲᑎᒪᓂᕐᒧᑦ. ᖃᐃᖁᔨᔾᔪᑏᑦ ᑲᑎᒪᔪᒃᓴᓂᒃ

ᑲᑎᒪᕐᔪᐊᕐᓂᕐᒧᑦ ᑎᑎᕋᖅᑕᐅᓯᒪᓚᐅᕐᒥᔪᑦ ᐊᒻᒪ ᑐᓂᐅᖅᑲᕐᑕᐅᓚᐅᕐ-

ᑐᓄᑦ ᐃᓚᒋᓕᐅᑎᔭᐅᓂᐊᕐᑎᓪᓗᒋᑦ ᑎᑎᕋᖅᓯᒪᔪᓄᑦ. ᑮᓇᐅᔭᓂᒃ

ᓄᐊᑦᓯᓚᐅᕐᓂᖅ ᑎᒥᐅᔪᑎᒍᑦ ᑮᓇᐅᔭᓕᐅᕐᓂᕐᒧᑦ ᑲᔪᓯᑦᓯᐊᓚᐅᕐᑐᖅ,

ᐊᒻᒪ ᑮᓇᐅᔭᓂᒃ ᓄᐊᑦᓯᓚᐅᕐᑐᑦ $12,500.00-ᓂᒃ ᑮᓇᐅᔭᓪᓚᑦᑖᑎᒍᑦ

ᐊᒻᒪ ᐃᑲᔪᕐᑕᐅᓂᒃᑯᑦ, ᑭᓯᐊᓂ ᑮᓇᐅᔭᓕᐅᕋᓱᐊᕐᑎᒃᑯᓐᓂᑦ ᑭᒡᒐᕐᑐᕐ-

ᑎᖃᓚᐅᖏᑦᑐᑦ ᑲᑎᒪᓂᕐᒧᑦ. ᑕᒪᓐᓇ ᐱᔾᔪᑎᖃᑐᐃᓐᓇᕆᐊᖃᖅᑐᖅ

ᐊᔾᔨᒌᖏᑦᑐᓂᒃ, ᐱᖃᓯᐅᑎᓪᓗᒍ ᐱᕕᒃᓴᖃᖅᑎᑕᐅᖏᓗᐊᓚᐅᕐᓂᖅ

ᐸᕐᓇᐃᔪᓄᑦ, ᐊᒻᒪ ᓯᕗᓂᐊᓂ ᐱᓕᕆᐊᒃᓴᖃᕇᖅᓯᒪᓂᖏᓐᓄᑦ

ᑲᒻᐸᓂᐅᔪᑦ ᑭᒡᒐᕐᑐᕐᑐᒃᓴᐅᒐᓗᐊᑦ ᑲᑎᒪᕐᔪᐊᕐᑐᓄᑦ.

ᑲᑎᒪᕐᔪᐊᕐᓂᕐᒧᑦ ᑮᓇᐅᔭᑭᒃᓴᕐᓂᖅ ᐱᔾᔪᑎᒋᓪᓗᒍ, ᐊᓯᐊᓂᑦ

ᕿᓂᕆᐊᖃᓕᓚᐅᕐᓯᒪᒻᒪᑕ ᐊᖏᓂᕐᓴᓂᒃ ᑲᑎᒪᕐᔪᐊᕐᓂᕐᒧᑦ ᐃᑲᔪᕈᑎᒃ-

ᓴᓂᒃ. ᑎᑎᕋᖅᓱᑎᒃ ᐊᒥᓱᓂᒃ ᑐᒃᓯᕋᐅᑎᓂᒃ ᐱᓕᕆᕕᖏᓐᓄᑦ

ᒐᕙᒪᑐᖃᐃᑦ ᐊᒻᒪ ᐅᑭᐅᕐᑕᖅᑐᒥ ᒐᕙᒪᐃᑦ, ᐸᐅᒃᑑᑎᒃᑯᑦ ᐊᓯᔾ-

ᔩᒋᐊᓚᐅᕐᒪᑕ ᑮᓇᐅᔭᓂᒃ ᐃᑲᔪᕐᑕᐅᓂᕐᒧᑦ ᐊᖏᕈᑕᐅᔪᓂᒃ ᑕᒪᑐᒧᖓ

ᑲᑎᒪᓂᐅᓂᐊᕐᑐᒧᑦ. ᑕᒪᓐᓇ ᑮᓇᐅᔭᖃᕆᐊᓪᓚᑦᑎᑕᐅᒍᓐᓇᓚᐅᕐᓂᖅ

ᐃᑲᔪᒻᒪᕆᓚᐅᕐᒪᑦ ᐊᐅᓪᓚᕆᐊᖃᓂᖏᓐᓄᑦ ᑲᑎᒪᔭᕐᑐᖃᑕᐅᔪᑦ, ᐊᒻᒪ

ᑕᐃᒪᐃᒻᒪᑦ ᐱᕕᒃᓴᖃᕈᑕᐅᓕᓚᐅᕐᑐᖅ ᐊᕕᒃᑐᕐᓯᒪᔪᑎᒍᑦ ᑭᒡᒐᕐᑐᕐ-

ᑎᖃᕈᓐᓇᕐᓯᓚᐅᕐᓂᖏᓐᓄᑦ ᐅᑭᐅᕐᑕᖅᑐᒥᐅᑦ ᓇᓂᑐᐃᓐᓇᖅ.

ᑕᒪᓐᓇ ᑮᓇᐅᔭᕐᑖᕈᓐᓇᕐᓯᓚᐅᕐᓂᖅ ᓈᒻᒪᑦᑐᓂᒃ ᐃᑲᔪᖅᓱᐃᔾᔪᑕᐅᔪᓐ-

ᓇᓚᐅᕐᐳᖅ ᑲᑎᒪᕕᔾᔪᐊᕈᑎᒃᓴᐅᔪᓄᑦ, ᓲᕐᓗ ᐱᓕᕆᐊᖑᔪᓄᑦ ᐊᒻᒪᓗ

ᖁᕝᕙᕆᐊᖅᑎᑦᑎᓇᓱᐊᕈᑎᑦ. ᐱᒻᒪᕆᐅᓗᐊᕐᑐᒥᒃ, ᐸᐅᒃᑑᑎᒃᑯᑦ

ᐅᖃᑲᐅᑎᒋᒃᑕᖅᑐᑎᒍᑦ ᑐᓵᔨᖃᕈᓐᓇᐅᑎᒋᓚᐅᕐᒪᐅᒃ ᐃᓄᑦᑎᑐᑦ/

ᖃᓪᓗᓈᑎᑐᓪᓗ ᑲᑎᒪᕐᔪᐊᕐᓂᖃᖅᑎᓪᓗᒋᑦ.11

3ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



ᑲᑎᒪᔪᒃᓴᐃᑦ ᓇᓗᓇᐃᔭᕐᑕᐅᓯᒪᓚᐅᕐᑐᑦ ᑲᑎᒪᓂᕐᒧᑦ ᐸᕐᓇᐃᔨᓄᑦ,

ᖃᐃᖁᔨᒍᑎᓂᒃ ᐊᐅᓪᓚᕐᑎᑦᓯᐅᕋᓚᐅᕐᓯᒪᔪᑦ ᓄᕕᐱᕆ, 2007-ᒥ,

ᐃᓱᓕᕝᕕᖃᖅᑎᓪᓗᒋᑦ ᑭᐅᔭᐅᒐᔭᕐᓂᕐᒧᑦ ᔭᓄᐊᕆ 18, 2009-ᒥ.

ᑖᒃᑯᓇᓂᖓᑦ ᑕᑕᑎᕆᐊᓕᖕᓂᑦ. ᑲᑎᕕᔾᔪᐊᕐᓂᕐᒧᑦ ᐸᕐᓇᐃᔨᐅᔪᑦ

ᐃᓂᒃᓴᓕᐅᕆᔪᓐᓇᕐᓚᐅᕐᑐᑦ ᐊᐅᓪᓚᕈᑎᒃᓴᖏᓐᓄᑦ ᓇᓗᓇᐃᔭᖅᓯᒪᔪᓂᒃ

ᑖᒃᑯᐊ ᓈᒻᒪᒃᑲᔭᕐᑐᑦ ᐃᓚᐅᖃᑕᐅᓂᐊᕐᑐᑦ ᐱᔭᕆᐊᓕᖏᓐᓄᑦ ᐊᔪᕐ-

ᓇᖏᓐᓂᕐᐹᕆᔭᖓᒍᑦ. ᐃᓚᐅᖃᑕᐅᓯᒪᔪᑦ ᐃᓂᒃᓴᓕᐅᖅᑕᐅᓯᒪᓪᓗᑎᒃ

ᐊᖓᔪᖅᑳᖃᕐᕕᖕᒥ ᑐᔪᕐᒥᕕᖓᓄᑦ ᐃᓅᕕᒻᒥ, ᐱᓱᒐᕐᓂᕐᑑᓪᓗᓂ ᐅᕙᓐ-

ᖓᑦ Midnight Sun Recreation Complex ᑖᓐᓇ ᑲᑎᒪᕕᐅᓚᐅᕐᑐᖅ.

ᑲᑎᒪᓂᐅᑉ ᐅᓂᒃᑳᕆᔭᐅᓂᖓ

ᑕᒪᓐᓇ ᐃᓄᐃᑦ ᓄᓇᖏᓐᓂ ᑮᓇᐅᔭᓕᐅᕐᐸᓐᓂᐊᕐᓂᕐᒧᑦ ᐊᒻᒪ ᐊᐃᑉ-

ᐸᕇᒃᐸᓐᓂᒃᑯᑦ ᐊᑦᑕᕐᓇᕐᑕᐃᓕᒋᐊᖃᓂᕐᒧᑦ ᑲᑎᒪᓂᖅ ᑲᔪᓯᓚᐅᕐᑐᖅ

ᐃᓅᕕᒃ, ᓄᓇᑦᓯᐊᒥ, ᐃᓄᕕᐊᓗᐃᑦ ᓄᓇᖓᑕ ᐊᕕᒃᑐᖅᓯᒪᓂᐊᓂ,

ᕕᕗᐊᕆ 12 - 14, 2008-ᒥ.

ᑲᑎᒪᕐᔪᐊᕐᓂᖅ ᒪᑐᐃᕐᑕᐅᓚᐅᕐᑐᖅ ᐅᖃᑎᒧᑦ, ᐃᓐᖏᕐᑎ-ᐃᓐᖏᐅᓯᓂᒃ

ᑎᑎᕋᖅᑎᒧᑦ ᐊᒻᒪᓗ ᐃᓄᐃᑦ ᐱᖅᑯᓯᓕᕆᓂᖓᓄᑦ ᖃᐅᔨᒪᔭᐅᒻ-

ᒪᕆᒃᑐᒧᑦ, ᓱᓴᓐ ᐊᒡᓗᑲᖅ. ᑐᑭᓯᑎᑦᓯᓇᓱᐊᓚᐅᕐᑐᖅ ᐃᓱᒪᒋᔭᒥᓂᒃ,

ᐊᑐᕐᓯᒪᔭᒥᓂᒃ ᐆᒃᑑᑎᖃᖅᓱᓂ ᐊᒻᒪ ᖃᓄᐃᓗᕐᑐᒃᓴᐅᓂᖏᓐᓂᒃ ᐊᒻᒪ

ᑐᓐᖓᓱᒃᑎᑕᐅᑦᓯᐊᓚᐅᕐᑐᑦ ᐅᖃᐅᓯᖏᑦ ᑲᑎᒪᔪᓄᑦ. ᒥᔅ ᐊᒃᓗᑳᑉ

ᐅᖃᖃᓕᒪᒌᕐᒪᑦ ᐃᓅᕕᒻᒥ ᕿᓚᐅᔾᔭᑏᑦ ᐊᒻᒪ ᒧᒥᕐᑎᖏᑦ ᑲᔪᓯᓚᐅᕐᑐᑦ.

ᑲᑎᒪᓂᕐᒧᑦ ᐊᑎᓕᐅᕐᓯᒪᓂᒃᑯᑦ ᓇᓗᓇᐃᖅᑕᐅᓚᐅᕐᑐᑦ 75 ᑲᑎᒪᔪᑦ

ᐃᓚᐅᓂᐊᕐᓂᖏᑦ, ᐊᒻᒪ ᐊᒥᓱᑦ ᓄᓇᓕᓐᓃᖔᑦᑐᑦ/ᐊᕕᒃᑐᕐᓯᒪᔪᓂᓪᓗ

ᐱᖃᑕᐅᓯᒪᔪᑦ ᐃᓚᐅᔪᓐᓇᓚᐅᕐᑐᑦ ᐊᒃᑐᓗᐊᖏᑎᓪᓗᒍ ᐅᕝᕙᓘᓐᓃᑦ

ᐊᑭᖃᖏᑎᓪᓗᒍ. ᑲᑎᓕᒫᕐᓗᒋᑦ 82-ᖑᓚᐅᕐᑐᑦ ᑲᑎᒪᖃᑕᐅᓚᐅᕐᑐᑦ

ᐊᑎᓕᐅᕆᓯᒪᕗᑦ, ᐃᓚᐅᖃᑕᐅᓚᐅᕐᑐᑦ ᐱᓕᕆᔨᐅᔪᑦ, ᑲᓇᑕᐅᑉ

ᐅᑭᐅᖅᑕᖅᑐᒥᓗ ᒐᕙᒪᒃᑯᖏᓐᓄᑦ ᑭᒡᒐᖅᑐᐃᔩᑦ, ᐊᒻᒪᓗ ᓂᕈᐊᖅ-

ᑕᐅᓯᒪᔪᑦ ᑲᑎᓐᖓᐅᖅᑐᓂᑦ ᒪᒃᑯᒃᑐᓄᑦ ᑭᒡᒐᖅᑐᐃᔩᑦ ᐃᓄᐃᑦ

ᐅᑭᐅᖅᑕᖅᑐᓕᒫᖏᓐᓂ (ᑕᑯᓗᒋᑦ ᑲᔪᓯᑦᓯᐊᕐᓯᒪᔪᑦ ᐊᒻᒪ ᑲᔪᓯᑦᓯᐊᕐ-

ᓯᒪᖏᑦᑐᑦ ᐅᖃᐅᓯᐅᓯᒪᔪᑦ ᑖᒃᑯᓇᓂ ᑎᑎᕋᖅᑕᐅᓯᒪᔪᓂ).

ᐅᓪᓗᓂ ᐱᖓᓱᓂ ᑲᑎᒪᓂᕆᔭᖓᑦ ᐊᕕᒃᑐᖅᑕᐅᓯᒪᓚᐅᖅᐳᑦ ᐱᔾ-

ᔪᑎᐅᔪᑎᒍᑦ ᖃᐅᔨᓴᒻᒪᕆᓐᓂᖅ (ᓱᖅᑯᐃᔭᐃᓂᖅ), ᐃᓕᖅᑯᓯᑎᒍᑦ ᐊᒻᒪ

ᐱᓕᕆᔾᔪᓯᒃᓴᑦᓯᐊᕙᓐᓂᒃ, ᒪᓕᖕᓂᖃᕐᓗᑎᒃ ᐱᖓᓱᑦ ᑲᑎᒪᕕᔾᔪᐊᕐᓂᕐ-

ᒧᑦ ᐅᓪᓗᕆᔭᖏᓐᓄᑦ (ᑕᑯᓗᒍ ᐃᓚᒍᑕᖓ ᐃ). ᐊᑐᓂᑦ ᐅᖃᐅᓯᕆᔭᐅᔪᑦ,

ᐊᒻᒪ ᐅᓂᒃᑳᕐᓯᒪᔪᑦ ᐅᖃᓕᒪᔨᐅᔪᓂᒃ ᐊᑐᐃᓐᓇᐅᕗᑦ ᑲᑎᒪᓂᕐᒧᑦ

ᑐᑭᓯᒋᐊᕈᑎᒃᓴᓂ ᑎᑎᕋᖅᓯᒪᔪᓂ (ᑎᑎᕋᖅᓯᒪᖃᓯᐅᑎᔪᑦ ᐅᑯᓄᖓ).

ᓯᑕᒪᖓᓂ ᐅᓪᓗᖓᓂ ᑲᑎᒪᑎᓪᓗᒋᑦ ᐅᖃᐅᓯᒃᓴᕕᓃᑦ ᐅᓪᓗᖓᓂ

ᐱᖓᔪᖓᓂ ᐊᒻᒪ ᑭᖑᓪᓕᐹᖓᓂ ᐅᖃᐅᓯᖃᓚᐅᕐᑐᑦ ᑕᐃᔭᐅᔪᓂᒃ,

ᐱᓕᕆᖃᑎᒌᓐᓂᖅ ᐋᓐᓂᐊᕐᓇᖏᓐᓂᓕᕆᓂᒃᑯᑦ ᐊᒻᒪ ᐃᓕᓐᓂᐊᕐ-

ᓂᓕᕆᓂᒃᑯᑦ: ᐱᓕᕆᔾᔪᓯᒃᓴᑦᓯᐊᕙᐃᑦ ᒪᒃᑯᑦᑐᓄᑦ ᐃᓄᓐᓄᑦ (Part-

nership in Health and Education: A winning Strategy for

Inuit Youth) ᑎᑎᕋᖅᑕᐅᓯᒪᔪᑦ ᐊᓚᐃᓐ ᕈᐃᒧᑦ, ᓄᓇᓕᓐᓂ ᐋᓐ-

ᓂᐊᕐᓇᖏᓐᓂᓕᕆᓂᕐᒧᑦ ᐱᓇᓱᐊᕐᑐᖅ ᐋᓐᓂᐊᓯᐅᑎᐅᓪᓗᓂ ᓄᓇᕕᒻᒥ,

ᑭᖑᕝᕕᐅᑎᔭᐅᓚᐅᕐᒪᑕ ᐅᖃᓕᒪᔪᓄᑦ ᐅᑭᐅᕐᑕᖅᑐᒥ ᐊᒻᒪ ᖃᓪᓗᓈᑦ

ᓄᓇᖓᓂ ᐊᑐᕐᑕᐅᓯᒪᔪᓂᒃ ᖃᓪᓗᓈᑦ ᓄᓇᖓᓂᕐᒥᐅᓄᑦ ᐃᓄᓐᓄᑦ.

ᑖᓐᓇ ᐊᓯᔾᔨᖅᑕᐅᑲᐅᑎᒋᓕᓚᐅᕐᓂᖓ ᐱᔾᔪᑎᐅᓚᐅᕐᐳᖅ ᐊᓚᐃᓐ

ᓄᖅᑲᕈᑎᒋᓕᓚᐅᖅᑕᖓᓄᑦ. ᐅᖃᐅᓯᖃᓚᐅᕐᑐᑦ ᑕᒪᑐᒪᓂ ᐃᓄᐃᑦ

ᖃᓪᓗᓈᓂᕐᒥᐅᑦ ᐊᕐᓱᕈᕐᐸᓐᓂᖏᓐᓂᒃ ᐊᒻᒪ ᐅᖃᐅᓯᖃᓗᐊᕐᓱᑎᒃ

ᐅᓗᕆᐊᓇᕐᓂᖓᓂᒃ ᐊᓴᐱᖃᓂᐅᑉ ᐊᒻᒪ ᑎᖑᓪᓕᓐᓂᒃᑯᑦ ᐊᐃᑦᑐᕐᓗᒃ-

ᑕᐅᒐᔭᕐᓂᖏᓐᓄᑦ ᐊᑦᑕᕐᓇᖅᑐᒃᑯᑦ ᐃᓕᖅᑯᓯᖃᕐᓂᖏᑎᒍᑦ. ᒪᕐᕉᒃ

ᐊᓴᐱᖃᖅᑑᒃ ᐃᓅᒃ ᐊᕐᓈᒃ ᑲᑎᒪᖃᑕᐅᓚᐅᕐᑑᖅ ᑲᑎᒪᔪᓂ ᐊᒻᒪ

ᐅᖃᐅᓯᖃᖃᑕᐅᓪᓗᑎᒃ ᐱᐅᓯᕆᔭᐅᕙᑦᑐᓂᒃ ᖃᓪᓗᓈᑦ ᓄᓇᖓᓂ

ᐃᓄᓐᓄᑦ ᐊᓴᐱᖃᑐᓄᑦ/ᐊᓴᐱᒃᓴᖃᖅᑐᓄᓪᓗ.

ᐅᖃᐅᓯᐅᓯᒪᒻᒪᑕ ᑲᑎᒪᕐᔪᐊᕐᓂᕐᒥᒃ ᑐᑭᒧᐊᒃᑎᑦᑎᓂᕐᒥ ᐅᓂᒃᑳᕐ-

ᓯᒪᓂᖏᑎᒍᑦ ᑖᒃᑯᓇᓂ ᑐᓴᕐᑎᑦᓯᒍᑎᓂ, ᑖᓐᓇ ᑲᑎᒪᕐᔪᐊᕐᓂᕐᒥ

ᐋᖅᑭᒃᓯᒍᒪᓚᐅᕐᒪᑕ ᑐᕌᒐᒃᓴᓂᒃ ᐊᕕᒃᑐᕐᓯᒪᓂᖏᑎᒍᑦ ᓄᓇᓖᑦ

ᐊᐃᑉᐸᕇᑉᐸᓐᓂᒃᑯᑦ ᐊᑦᑕᕐᓇᕐᑕᐃᓕᒋᐊᖃᓂᕐᒧᑦ ᑲᑎᒪᑎᑦᓯᓚᐅᕐᑎᓪ-

ᓗᒋᑦ ᐸᐅᒃᑑᑎᒃᑯᑦ. ᐊᒻᒪ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᑐᕌᒐᒃᓴᓕᐅᓚᐅᕐ-

ᑎᓪᓗᒋᑦ ᐊᒻᒪ ᐃᓕᓴᓚᐅᕐᑎᓪᓗᒋᑦ ᐸᕐᓇᐃᓂᕐᒧᑦ ᐃᖅᑲᓇᐃᔭᕐᑎᒻ-

ᒪᕆᐅᔪᑦ ᐃᓄᐃᑦ ᓄᓇᖏᓐᓂ, ᐅᑯᓂᖓ ᐋᖅᑭᒃᓱᐃᓚᐅᕆᕗᑦ

ᑐᕌᒐᕆᕙᓪᓕᐊᒐᔭᕐᑕᒥᓂᒃ:

ᐋᖅᑭᒃᓯᓗᑎᒃ ᑲᑎᔾᔪᑕᐅᔪᓐᓇᕋᔭᕐᑐᒥᒃ ᐃᓄᐃᑦ ᐱᓕᕆᔨᐅᕙᑦᑐᓄᑦ,

ᐋᓐᓂᕐᐊᕐᓂᓕᕆᔨᐅᕙᑦᑐᓄᑦ ᐊᒻᒪ ᐱᕙᓪᓕᐊᑎᑦᓯᕙᑦᑐᓄᑦ

ᑮᓇᐅᔭᓕᐅᕐᓂᒃᑯᑦ ᑐᓴᐅᒪᖃᑎᒌᒋᐊᖃᓂᖏᓐᓂᒃ ᖃᓄᐃᖏᑦ-

ᓯᐊᕋᓱᐊᕐᓂᕐᒧᑦ ᐱᔾᔪᑎᖃᓗᑎᒃ ᑭᓐᖒᒪᔭᒥᓂᒃ ᐃᑲᔪᕈᑕᐅᔪᓐᓇᕐᑐᓂᒃ

ᐃᓄᐃᑦ ᓄᓇᖏᓐᓂ;

• ᑐᑭᓯᐊᓂᕐᓴᐅᖁᓪᓗᒋᑦ ᐃᖅᑲᓇᐃᔭᓪᓚᑦᑖᕐᐸᑦᑐᓂᒃ ᐊᒻᒪ

ᐊᓯᖏᓐᓂᒃ ᐱᖃᑕᐅᓯᒪᔪᓂᒃ ᐃᓄᐃᑦ ᓄᓇᖏᓐᓂ ᐱᕙᓪᓕᐊᑎᑦ-

ᓯᔪᖃᓕᕐᐸᑦ ᐊᑦᑐᕐᑕᐅᑐᐃᓐᓇᕆᐊᖃᓂᖏᓐᓄᑦ ᐊᑲᐅᖏᑦᑐᒃᑯᑦ

ᐃᓄᐃᑦ ᐊᑦᑕᕐᓇᖏᑦᑐᒃᑯᑦ ᐊᐃᑉᐸᕇᑉᐸᓐᓂᒃᑯᑦ;

• ᐊᑐᐃᓐᓇᕈᖅᑎᑦᓯᓗᑎᒃ ᐱᓕᕆᔾᔪᓯᑦᓴᑦᓯᐊᕙᐅᓂᐊᕐᑐᓂᒃ

ᓄᓇᓕᓐᓂ ᐊᒻᒪ ᐱᕙᓪᓕᐊᑎᑦᓯᕙᑦᑐᓪᓗ ᐱᓕᕆᖃᑎᒌᑦᓯᐊᕐ-

ᑐᒃᓴᐅᓂᖏᓐᓂᒃ ᖃᓄᐃᖏᑦᓯᐊᕋᓱᐊᕐᓂᒃᑯᑦ ᑲᔪᖏᖅᓱᐃᓂᕐᒥᒃ

ᑭᒃᑯᓕᒫᓄᑦ, ᐊᒻᒪ ᐱᔾᔪᑎᖃᕐᓗᑎᒃ ᐊᐃᑉᐸᕇᓐᓂᒃᑯᑦ ᐊᑦᑕᓇᕐ-

ᑕᐃᓕᒋᐊᖃᓂᕐᒧᑦ ᑐᑭᓯᑎᑦᓯᒐᓱᐊᕐᓂᕐᒧᑦ;

• ᐱᕕᒃᓴᖃᖁᓪᓗᒋᑦ ᐃᖅᑲᓇᐃᔭᕐᑎᒻᒪᕆᐅᕙᑦᑐᑦ ᐅᖃᐅᓯᖃᕆᐊᖅ

ᑲᔪᓯᑦᓯᐊᕐᓯᒪᓕᕐᑐᓂᒃ ᐊᒻᒪ ᐊᓯᖏᓐᓂᒃ ᐊᑐᕐᓯᒪᔭᖏᓐᓂᒃ ᐊᐃᑉ-

ᐸᕇᓐᓂᒃᑯᑦ ᐊᑦᑕᕐᓇᕐᑕᐃᓕᒋᐊᖃᓂᕐᒧᑦ ᑲᔪᖏᖅᓱᐃᓂᒃᑯᑦ

ᓄᓇᓕᓐᓂ ᑐᑭᓯᑎᑦᓯᓇᓱᐊᕐᓗᑎᒃ;

• ᐊᑐᐃᓐᓇᕈᖅᑎᑦᓯᒋᐊᕐᓗᑎᒃ ᐱᓕᕆᔾᔪᓯᑦᓴᑦᓯᐊᕙᐅᔪᓂᒃ ᐊᐃᑉ-

ᐸᕇᑉᐸᓐᓂᒃᑯᑦ ᐊᑦᑕᕐᓇᕐᑕᐃᓕᒋᐊᖃᓂᕐᒧᑦ ᐃᓕᓐᓂᐊᕈᑎᒃᓴᓂᒃ

ᐃᓄᐃᑦ ᓄᓇᖏᓐᓂ ᐊᑐᕐᓗᑎᒃ ᑕᒪᐃᓐᓂᒃ ᐃᓄᐃᑦ ᐃᓕᖅ-

ᑯᓯᖓᓄᐊᖓᔪᓂᒃ ᐊᒻᒪ ᐱᖅᑯᓯᖏᓐᓂᒃ, ᐊᒻᒪ ᐊᓯᖏᓐᓂᒃ;

• ᑲᔪᓯᑎᑦᓯᓗᑎᒃ ᑲᑎᒪᓂᒃᑯᑦ ᐃᓕᓴᐃᓂᕐᒥᒃ ᓄᓇᓕᓐᓂᒃ ᐊᒻᒪ

ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐱᓇᓱᐊᕐᐸᑦᑐᓂᒃ ᓄᓇᓕᓐᓂ

ᑲᔪᓯᑎᑦᓯᒋᐊᖃᓪᓗᒋᑦ ᐊᒻᒪ ᓴᖅᑭᑎᑦᓯᖁᓪᓗᒋᑦ ᐊᐃᑉᐸᕇᑉᐸᓐ-

ᓂᒃᑯᑦ ᐊᑦᑕᓇᕐᑕᐃᓕᒋᐊᖃᓂᕐᒧᑦ ᑐᑭᓯᒋᐊᕐᕕᒃᓴᓂᒃ ᐃᓚᒌᓄᑦ

ᐊᒻᒪ/ᐅᕝᕙᓘᓐᓃᑦ ᓄᓇᓕᓐᓂ ᐊᒻᒪ

• ᐃᑲᔪᕆᐊᕐᓗᒋᑦ ᐃᖅᑲᓇᐃᔭᕐᐸᑦᑐᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ

ᐃᓄᐃᑦ ᓄᓇᖏᓐᓂ ᐊᒻᒪ ᐃᓕᓴᕐᓗᒋᑦ ᐸᕐᓇᐃᒋᐊᖅ ᑲᒪᔪᒃ-

ᓴᐅᓂᕐᒧᑦ ᐊᐃᑉᐸᕇᑉᐸᓐᓂᒃᑯᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ

ᑐᑭᓯᒋᐊᕈᑎᒃᓴᑎᒍᑦ.

4ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



ᐱᓕᕆᐊᒃᓴᐃᑦ ᑎᑎᕋᖅᑕᐅᓯᒪᓂᖏᑦ—ᐃᒃᐱᓐᓇᓗᐊᕐᑐᑦ

ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐱᓕᕆᔾᔪᓯᒃ ᑲᑎᒪᓂᒃᑯᑦ ᐊᑐᕐ-

ᑕᐅᓚᐅᕐᑐᑦ ᐸᕐᓇᐃᔪᓄᑦ ᐊᒻᒪ ᑲᑎᒪᕐᔪᐊᕐᓂᐅᑉ ᖃᓄᐃᓕᖓᒐᔭᕐ-

ᓂᐊᓄᑦ. ᐅᖃᐅᓯᐅᓯᒪᓪᓗᓂ ᓯᕗᓂᐊᓂ, ᑲᑎᒪᑎᑦᓯᑎᓪᓗᒋᑦ

ᑲᑎᕐᓱᐃᓚᐅᕐᒥᔪᑦ ᐱᓕᕆᐊᒃᓴᐃᑦ ᑎᑎᕋᖅᑕᐅᓂᖏᑎᒍᑦ ᐊᒻᒪ

ᐃᓱᒪᒋᔭᐅᔪᑦ, ᑲᔪᓯᑦᓯᐊᕐᓯᒪᔪᑦ ᐊᒻᒪ ᐱᓕᕆᔾᔪᓯᒃᓴᐃᑦ ᐃᑲᔪᕈᑕᐅᔪᓐᓇᕐ-

ᑐᑦ ᑲᔪᖏᖅᓱᐃᓂᕐᒧᑦ ᐊᐃᑉᐸᕇᑉᐸᓐᓂᒃᑯᑦ ᐊᑦᑕᕐᓇᕐᑕᐃᓕᒋᐊᖃᓂᐅᑉ

ᒥᒃᓵᓄᑦ ᐃᓄᐃᑦ ᓄᓇᖏᓐᓂ. ᑕᐃᒪ ᐱᒻᒪᕆᐅᔪᑦ ᐱᓕᕆᐊᒃᓴᐃᑦ

ᑎᑎᕋᖅᑕᐅᖃᓯᐅᑎᓯᒪᓂᖏᑦ ᐱᓕᕆᔾᔪᓯᒃᓴᑦᓯᐊᕙᐃᑦ ᐃᓄᐃᑦ

ᓄᓇᖏᓐᓂ ᐊᑐᕐᑕᐅᓯᒪᔪᑦ ᐊᑐᖅᑕᐅᒃᑲᓐᓂᕈᓐᓇᕐᑎᓪᓗᒋᑦ ᐊᓯᖏᓐᓂ

ᐃᓄᐃᑦ ᓄᓇᖏᓐᓂ. ᐊᒻᒪ ᐃᒃᐱᒋᔭᖃᖅᓯᒪᒻᒥᔪᑦ ᑮᓇᐅᔭᖃᕈᑕᐅᔭᕆᐊ-

ᖃᑐᓗᐊᖏᑦᑐᓂᒃ, ᐃᒃᐱᒋᓗᐊᕐᓗᒋᑦ ᓄᓇᓕᓐᓂ ᐊᒻᒪ ᐃᒃᐱᒋᑦ-

ᓯᐊᖃᓯᐅᑎᓗᒍ ᐃᓕᖅᑯᓯᖓ, ᐃᓅᓯᓕᕆᓂᖅ ᐊᒻᒪ ᐅᖃᐅᓯᖏᑦ

ᓄᓇᓕᖏᓐᓂ ᐃᓄᐃᑦ.

ᐅᑯᐊ ᑕᕝᕙ ᐆᒃᑐᕋᐅᑎᐅᔪᑦ ᑲᑎᒪᕐᔪᐊᕐᓂᕐᒥᒃ ᐱᓕᕆᐊᒃᓴᐃᑦ

ᓴᖅᑭᑕᐅᓚᐅᕐᑐᑦ. ᑎᑎᕋᖅᑕᐅᓯᒪᔪᐃᓐᓇᐃᑦ ᐃᓚᒍᑕᖓᓂ ᐱ-ᒥ:

• ᐃᓕᓴᐃᓗᑎᒃ ᐊᖓᔪᖅᑳᕆᔭᐅᔪᓂᒃ/ᑐᑭᓯᑎᑦᓯᒋᐊᒃᑲᓐᓂᕐᓗᑎᒃ

ᐊᐅᑉᐸᕇᑉᐸᓐᓂᐅᑉ ᐊᑦᑕᕐᓇᑕᐃᓕᒋᐊᖃᓂᐊᓂᒃ;

• ᐱᓇᓱᐊᖃᑎᖃᓗᑎᒃ ᓄᓇᓕᓐᓂᒃ ᐱᔾᔪᑎᒋᓗᒍ ᐊᐃᑉᐸᕇᓐᓂᒃᑯᑦ

ᐊᒃᑕᕐᓇᖏᑐᒃᑰᕆᐊᖃᓂᖅ, ᐊᒻᒪ ᓱᕈᓰᑦ ᐊᒃᑕᕐᓇᖏᑦ-

ᑐᒦᒋᐊᖃᓂᖓ ᐊᐃᑉᐸᕇᒃᐸᓐᓂᒃᑯᑦ;

• ᐊᑐᕐᓗᑎᒃ ᐊᑲᐅᓈᕆᐊᕐᑐᓂᒃ ᑕᑯᒃᓴᐅᑎᑦᓯᓂᒃᑯᑦ ᑐᑭᓯᒋᐊᕈᑎᒃ-

ᓴᓂᒃ ᐃᓅᓯᓕᕆᓂᕐᒧᑦ;

• ᐃᓕᓴᐃᓗᑎᒃ ᐱᓇᓱᐊᖃᑎᒌᒃᐸᒃᑐᓂᒃ/ᐃᓕᓴᐃᕙᑦᑐᓂᓪᓗ;

• ᐅᖃᕈᔾᔨᕙᓪᓗᑎᒃ ᐱᕙᓪᓕᐊᑎᑦᓯᕙᑦᑐᓂᒃ ᐱᔾᔪᑎᒋᓗᒍ ᐊᐃᑉ-

ᐸᕇᒃᐸᓐᓂᒃᑯᑦ ᐊᑦᑕᕐᓇᕆᐊᖃᖏᓐᓂᕐᒧᑦ ᒪᓕᒐᒃᓴᐃᑦ;

• ᐃᓚᒌᑦᑐᑦ ᑐᑭᓯᑎᑦᓯᒋᐊᕐᐸᓪᓗᑎᒃ ᐃᓚᒌᖑᔪᓂᒃ ᓄᓇᓕᓐᓂ;

• ᐅᖃᖃᑎᒌᓐᓂᕐᓴᐅᑎᒋᐊᕐᓗᒋᑦ ᐃᓄᑐᖃᐃᑦ ᐊᒻᒪ ᒪᒃᑯᑦᑐᑦ;

• ᑲᔪᓯᑎᑦᓯᒋᐊᕐᓗᑎᒃ ᐱᓕᕆᐊᒃᓴᓂᒃ ᐊᒻᒪ/ᐅᕝᕙᓘᓐᓃᑦ

ᖁᕕᐊᓱᒍᑎᖃᓂᒃᑯᑦ ᐊᑦᑕᓇᖏᑦᑐᒃᑯᑦ ᐊᐃᑉᐸᕇᑉᐸᒋᐊᖃᓂᕐᒥᒃ;

• ᐃᓕᑕᕆᓗᒋᑦ ᑲᔪᓯᑦᓯᐊᕐᓯᒪᔪᑦ ᐊᒻᒪ ᐱᓕᕆᔾᔪᓯᒃᓴᑦᓯᐊᕙᐃᑦ/

ᖃᓄᐃᖏᑦᓯᐊᕋᓱᐊᕐᓂᕐᒧᓪᓗ ᑲᔪᖏᖅᓱᐃᔾᔪᑎᒃᓴᐃᑦ “ᐅᑭᐅᕐᑕᖅ-

ᑐᒥ ᐱᓯᑎᐅᓛᖅ ᑕᖅᑭᒥ”;

• ᐱᖃᓯᐅᑎᓗᒋᑦ ᑐᑭᓯᒋᐊᕐᕕᒃᓴᐃᑦ ᐃᓄᑐᖃᓂᑦ, ᐊᒻᒪ ᐱᖅ-

ᑯᓯᖓᑎᒍᑦ ᖃᐅᔨᒪᔭᑐᖃᖏᑦ;

• ᐱᓕᕆᖃᑎᖃᓗᑎᒃ ᐃᒃᐱᒍᓱᖃᑕᐅᔪᓂᒃ ᑕᒪᒃᑯᓂᖓ

ᑲᑐᔾᔨᖃᑎᒌᓂᒃ;

• ᑲᔪᓯᑎᑦᓯᒋᐊᕐᓗᑎᒃ ᐱᓇᓱᒐᒃᓴᓂᒃ ᖃᓄᐃᓕᐅᕐᓗᑎᒃ ᓄᓇᓕᓐᓂ

- ᐱᕕᒃᓴᖃᕋᔭᕐᒪᑕ ᑐᑭᓯᑎᑦᓯᒋᐊᕆᐊᖅ ᐊᑦᑕᕐᓇᖏᑦᑐᒃᑯᑦ

ᐊᐃᑉᐸᕇᖃᑦᑕᕐᑐᒃᓴᐅᓂᕐᒧᑦ;

• ᓄᓇᓕᓐᓄᑦ ᖃᐃᑎᑕᐅᓗᑎᒃ ᒐᕙᒪᒃᑯᓐᓄᑦ ᐱᓇᓱᐊᕐᐸᑦᑐᑦ -

ᐱᓇᓱᐊᖃᑎᒌᑉᐸᓪᓕᐊᒐᓱᐊᕐᓗᑎᒃ; ᐊᒻᒪᓗ

• ᐱᓕᕆᖃᑕᐅᑎᓪᓗᒋᑦ ᐊᒻᒪ ᒪᑭᑎᒋᐊᕐᓗᒋᑦ ᐊᖓᔪᖅᑳᕆᔭᐅᔪᑦ

ᐃᑲᔪᕆᐊᖃᓂᖏᑎᒍᑦ ᐃᓕᓐᓂᐊᕐᕕᓐᓂ ᑲᑎᒪᔨᖏᑎᒍᑦ.

ᕿᒥᕐᕈᓂᒃᑯᑦ ᐃᒃᐱᓐᓇᓗᐊᕐᑐᑦ

ᓯᓚᑖᓂᓐᖔᕐᓯᒪᔪᖅ ᐅᖃᐅᔾᔪᐃᔨ ᑳᓐᑐᓛᒃᑖᕐᑎᑕᐅᓚᐅᕐᑐᖅ ᖃᐅᔨᓴᕐ-

ᓂᐊᕐᑎᓪᓗᒍ ᑲᑎᒪᕕᔾᔪᐊᓂᕐᒧᑦ ᖃᐅᔨᓴᕐᓂᕐᒥᒃ ᑕᑯᒋᐊᕐᓗᒋᑦ

ᐃᓚᒍᑕᖓ ᑎ ᑎᑎᕋᖅᑕᐅᓯᒪᔪᑦ ᕿᒥᕐᕈᒍᑕᐅᓯᒪᔪᓂᒃ.

ᕿᒥᕐᕈᓂᒃᑯᑦ ᐅᑯᓂᖓ ᐱᖓᓱᓂᒃ ᑲᒪᓚᐅᕐᑐᑦ:

• ᑲᑎᒪᕐᔪᐊᕐᓂᕐᒥᒃ ᐸᕐᓇᐃᓚᐅᕐᓂᖅ ᐊᒻᒪ ᐋᖅᑭᐅᒪᑎᑦᓯᓚᐅᕐᓂᖅ;

• ᑲᑎᕐᓱᐃᓂᖅ ᐊᒻᒪ ᕿᒥᕐᕈᓂᖅ ᑐᑭᓯᒋᐊᕐᕕᒃᓴᓂᒃ (ᑲᑎᒪᓂᕐᒧᑦ

ᑭᐅᔾᔪᑕᐅᔪᑦ); ᐊᒻᒪ

• ᕿᒥᕐᕈᓯᒪᓂᕐᒧᑦ ᑐᓴᕐᑎᑦᓯᒍᑎᒃᓴᓕᐅᕐᓂᖅ.

ᐱᖓᓱᑦ ᐊᕕᒃᓯᒪᔪᑎᒍᑦ ᐊᐱᖅᑯᑏᑦ ᑎᑎᕋᖅᑕᐅᓚᐅᕐᑐᑦ (ᑕᑯᒋᐊᕐᓗᒍ

ᐃᓚᒍᑕᖓ ᑭ) ᐊᒻᒪ ᐅᑯᐊ ᐃᓕᔭᐅᓯᒪᔪᑦ ᐱᖃᓯᐅᑎᓪᓗᒋᑦ:

• ᐊᐱᖅᑯᑏᑦ ᐃᓚᒋᔭᐅᔪᓄᑦ ᖃᐅᔨᒪᔨᒋᔭᐅᓪᓗᑎᒃ ᑲᑎᒪᔨᕋᓛᓄᑦ;

• ᐊᐱᖅᑯᑏᑦ ᑲᑎᒪᖃᑕᐅᔪᓄᑦ; ᐊᒻᒪ

• ᐊᐱᖅᑯᑏᑦ ᑲᑎᒪᔪᓂ ᐅᖃᓕᒪᔨᐅᔪᓄᑦ.

ᑐᑭᓯᓇᖏᒻᒪᑦ ᑕᒪᒃᑯᐊ ᑲᑎᒪᕐᔪᐊᕐᓂᕐᒧᑦ ᑲᑎᒪᔭᕐᑐᕐᓯᒪᔪᑦ ᑐᑭᓯᐊᑦ-

ᓯᐊᓚᐅᕐᒪᖔᑕ ᐱᒻᒪᕆᐅᓂᖏᓐᓂᒃ ᐅᕝᕙᓘᓐᓃᑦ ᑕᒪᒃᑯᐊ ᐊᐱᖅᑯᑏᑦ

ᑕᑕᑎᕆᐊᖃᖅᑐᑦ ᑭᐅᕕᐅᓚᐅᕐᓂᖏᑦ ᑐᑭᓯᒋᐊᓪᓚᒍᑕᐅᓚᐅᕐᒪᖔᑕ,

ᐱᔾᔪᑎᒋᓪᓗᒍ ᑭᐅᔪᑦ ᐊᒥᓲᖏᑦᑐᑯᓘᓚᐅᕐᒪᑕ ᐊᔾᔨᒌᓐᓂᕐᐅᓯᐅᕐᓗᒍ

ᑲᑎᒪᖃᑕᐅᓚᐅᖅᑐᓄᑦ - 16 ᑭᐅᓯᒪᓪᓗᑎᒃ 82-ᖑᒐᔭᓚᐅᖅᑐᓂᑦ.

ᐊᑕᐅᓯᖅ ᐱᔾᔪᑎᐅᓚᐅᕐᑐᖅ ᑭᐅᔾᔪᑕᐅᓗᐊᓚᐅᖏᓐᓂᖓ ᐅᓇᐅᑐᐃᓐ-

ᓇᕆᐊᓕᒃ ‘ᑕᖃᒪᓐᓂᖅ ᑲᑎᒪᕐᔪᐊᕐᓂᕐᒥ’ ᑭᐅᒋᐊᖃᓕᕋᓗᐊᕐᑎᓪᓗᒋᑦ

ᕿᒥᕐᕈᒋᐊᖃᓂᕐᒧᑦ ᐊᐱᖅᑯᑕᐅᔪᓂᒃ ᖃᓄᐃᓕᐅᕐᓂᖅ ᐃᓱᓕᑎᓪᓗᒍ.

ᑲᑎᒪᓚᐅᕐᑐᑦ ᑭᐅᔪᑦ ᐊᒥᓱᐊᓘᖏᒃᑲᓗᐊᕐᑎᓪᓗᒋᑦ, ᑕᒪᒃᑯᐊ ᐅᓪᓗᒥ

ᑲᑎᕐᓱᑎᕐᑕᐅᓯᒪᔪᑦ ᑭᐅᔾᔪᑕᐅᓯᒪᔪᑦ ᓇᓗᓇᖏᒍᑕᐅᔪᑦ ᑕᒪᕐᒥᒃ

ᑲᑎᒪᖃᑕᐅᔪᑦ ᐊᒻᒪ ᐅᖃᓕᒪᔨᐅᓚᐅᕐᑐᑦ ᖃᓄᐃᒃᓴᓚᐅᖏᓐᓂᖏᓐᓂᒃ

ᑲᑎᒪᕐᔪᐊᕐᓂᐅᑉ ᐋᖅᑭᒃᓯᒪᓚᐅᕐᓂᐊᓂᒃ ᐊᒻᒪ ᖃᓄᐃᓕᓂᐊᓂᒃ

ᓄᖅᑲᕐᑎᓪᓗᒋᑦ. ᑕᒪᓐᓇᓕ ᑕᐅᑐᒃᑕᕗᑦ ᐱᒋᐊᓪᓚᕆᐅᑕᐅᑎᓪᓗᒍ

ᓯᕗᓂᒃᓴᐅᓂᐊᕐᑐᒥ ᑲᑎᒪᑎᑦᓯᓂᕆᖃᑦᑕᕋᔭᕐᑕᖏᓐᓄᑦ ᐸᐅᒃᑑᑎᒃᑯᑦ

ᐱᔾᔪᑎᖃᕐᓗᑎᒃ ᑭᓐᖒᒪᔭᐅᔪᓂᒃ ᑲᑎᒪᑎᑦᓯᓂᒃᑯᑦ ᐊᒻᒪ ᐃᓕᓐᓂᐊᕐ-

ᐸᓪᓕᐊᓂᒃᑯᑦ ᐱᓕᕆᐊᒃᓴᐅᓂᐊᕐᑐᓂᒃ ᐸᕐᓇᐃᓂᒃᑯᑦ.

ᐊᕐᓱᕈᕈᑎᖃᓂᕐᓴᐅᖁᓪᓗᒋᑦ ᒪᒃᑯᑦᑐᑦ ᐊᒻᒪ ᐃᓄᑐᖃᐃᑦ ᐃᓚᐅᖃᑦ-

ᑕᕆᐊᖃᓂᖏᓐᓂᒃ ᓯᕗᓂᐅᓂᐊᕐᑐᒥ ᑲᑎᒪᕐᔪᐊᕐᑐᓄᑦ ᐊᒻᒪ ᓄᓇᓕᓐᓂ

ᐱᓕᕆᐊᒃᓴᐃᑦ ᐃᑲᔪᕈᑎᒃᓴᐃᑦ ᐊᑐᐃᓐᓇᕈᕐᑕᐅᓂᕐᓴᐅᖁᓪᓗᒋᑦ

ᑕᑯᒃᓴᐅᑎᑦᓯᖃᑦᑕᕐᓂᒃᑯᑦ ᑐᑭᓯᒋᐊᕐᕕᒃᓴᓂᒃ ᐊᒻᒪ ᐃᓄᖕᓂᒃ

ᐅᖃᓕᒪᔨᐅᒐᔭᕐᑐᓂᒃ ᓇᓂᓯᓇᓱᐊᕐᓂᕐᓴᐅᓗᑎᒃ.

ᐃᓚᖏᑦ ᐊᐱᖅᓱᓚᐅᕐᑐᑦ ᓱᒧᑦ ᐊᐱᖅᓱᕐᑕᐅᓚᐅᕐᒪᖔᕐᒥᒃ ᐸᐅᒃᑑᑎᒃᑯᑦ

ᐱᓇᓱᐊᒐᖓᓂᒃ ᐊᐃᑉᐸᕇᑉᐸᓐᓂᒃᑯᑦ ᐊᑦᑕᕐᓇᕆᐊᖃᖏᓐᓂᐅᒃ ᐊᒻᒪ

ᐊᓴᐱᖃᓂᐅᑉ/ᐊᓴᐱᒃᓴᖃᓂᐅᓪᓗ ᒥᒃᓵᓄᑦ. ᑐᑭᓯᑎᑦᓯᒋᐊᕈᑕᐅᔪᑦ

ᑐᑭᓯᓇᑦᓯᐊᕐᑐᖅ ᓯᕗᓕᖅᑎᖃᕆᐊᖃᒪᑕ ᓄᓇᖃᖅᑳᖅᓯᒪᔪᑦ

ᑎᒥᖁᑎᓕᒫᖏᑦ ᑕᒪᒃᑯᐊ ᒪᓕᒐᓕᐅᕐᐸᑦᑐᑦ ᑲᔪᖏᕐᓴᕐᑕᐅᔭᕆᐊᖃᖅ-

ᐸᑕ ᑭᒡᒐᖅᑐᕐᓗᒋᑦ ᐃᓚᖏᑦ ᐃᓄᐃᑦ. ᐸᐅᒃᑑᑎᒃᑯᑦ ᓯᕗᓕᖅᑎᐅᓯᒪᕗᑦ,

ᐊᒻᒪᓗ ᑲᔪᓰᓐᓇᕋᓱᐊᕐᓂᐊᖅᐳᑦ ᓯᕗᓕᖅᑎᐅᓂᕐᒥᒃ ᐃᓄᖕᓂᒃ

ᓄᓕᐊᕐᓂᒃᑯᑦ ᖃᓄᐃᖏᑦᓯᐊᕆᐊᖃᖅᑎᑦᑎᓇᓱᐊᓂᕐᒧᑦ.

5ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



ᐸᐅᒃᑑᑎᒃᑯᑦ ᐊᕐᓱᕈᕈᑎᒋᔭᖏᑕ ᐃᓚᖓ ᑲᑎᒪᕕᔾᔪᐊᕐᑎᑦᑎᓇᓱᐊᓂᕐᒧᑦ

ᑖᒃᑯᐊ ᑮᓇᐅᔭᐃᑦ ᑭᖑᕙᕐᓱᑎᒃ ᑎᑭᓚᐅᕐᓂᖏᑦ, ᐊᒻᒪ ᑲᑎᒪᓂᐅᑉ

ᐊᑭᑦᑐᕐᐸᓪᓕᐊᓯᒪᓂᖓ ᐅᑭᐅᕐᑕᖅᑐᒥ ᐱᔾᔪᑎᒋᓪᓗᒍ ᐊᒻᒪ ᐊᔾᔨᒌᖏᒻ-

ᒪᑕ ᐃᑲᔪᕐᓯᕙᑦᑐᑦ ᑲᑎᒪᓂᕐᒧᑦ. ᐊᒃᓱᕈᓐᓇᕐᑐᖅᑕᖃᐅᕋᓗᐊᖅᑎᓪᓗᒍ,

ᐱᒻᒪᕆᐅᓚᐅᕐᐳᖅ ᐱᒋᐊᕐᑎᑦᓯᒋᐊᖃᓂᖅ ᑲᓇᑕᒥ ᑲᑎᒪᓂᐅᓚᐅᕐᑐᒥᒃ

ᓴᖅᑭᑎᑦᓯᒋᐊᖃᒪᑕ ᑐᑭᓯᑎᑦᓯᕙᓪᓕᐊᒋᐊᖃᓂᕐᒥᒃ ᐊᔾᔨᒌᖏᑦᑐᓂ

ᐱᓇᓱᐊᒐᖃᖅᑐᓂᒃ ᐊᒻᒪᓗ ᖃᐅᔨᓇᓱᐊᕐᓗᑎᒃ ᖃᓄᐃᓕᖓᓕᒪᖔᑦ

ᐊᕕᒃᑐᕐᓯᒪᓂᖏᑎᒍᑦ ᑲᑎᒪᓚᐅᕐᓂᖅ ᓴᓐᖏᓪᓕᒋᐊᑎᑦᑎᔪᓐᓇᕋᔭᕐᒪᑦ

ᐅᖃᐅᓯᐅᓚᐅᖅᑐᓄᑦ ᑲᑎᒪᕕᔾᔪᐊᕐᓂᕐᒥ.

ᑲᔪᓯᑦᓯᐊᕐᓯᒪᔪᑦ ᐊᒻᒪ ᑲᔪᓯᑦᓯᐊᖏᑦᑐᑦ

ᑲᑎᒪᕐᔪᐊᕐᓂᖅ ᑲᔪᓯᑦᓯᐊᕋᓗᐊᕐᑎᓪᓗᒍ ᓱᓕ ᐋᖅᑭᒋᐊᕆᐊᓪᓚᕕᓕᒃ.

ᐸᐅᒃᑑᑎᒃᑯᑎᒍᓪᓕ ᐸᕐᓇᐃᓚᐅᕐᑐᓄᑦ ᑲᑎᒪᓂᕐᒥᒃ, ᐅᑯᐊ ᑎᑎᕋᖅ-

ᑕᐅᓯᒪᔪᑦ ᑲᔪᓯᑦᓯᐊᓚᐅᕐᑐᑦ ᓴᖅᑭᑎᑦᑐᒪᓚᐅᕐᑕᖏᑦ ᑐᕌᒐᕆᕙᓪᓕᐊᓪ-

ᓗᒋᑦ ᒪᓕᓪᓗᒋᑦ ᑲᑎᒪᕐᔪᐊᕐᓂᕐᒥᒃ.

ᑲᔪᓯᑦᓯᐊᕐᑐᖅ: ᑐᓴᐅᒪᖃᑦᑕᐅᑎᓂᒃᑯᑦ/ᐱᓕᕆᖃᑎᒌᓐᓂᒃᑯᑦ ᐃᖅ-

ᑲᓇᐃᔭᕐᐸᑦᑐᓄᑦ ᓄᓇᓕᓐᓂ ᐃᓄᓐᓄᑦ ᐃᑲᔪᕈᑕᐅᓂᐊᕐᒪᑦ, ᑕᐃᒪᐃᒻᒪᑦ

ᑲᑎᒪᕐᔪᐊᕐᓂᖅ ᑲᔪᓯᑦᓯᐊᕐᑐᖅ. ᐃᖅᑲᓇᐃᔭᕐᑎᒻᒪᕇᑦ ᓄᓇᓕᓐᓂ 53-

ᓂᑦ, ᐃᓄᐃᑦ ᓄᓇᖏᓐᓂ ᐊᐅᓪᓚᕐᑕᕆᐊᖃᖅᐸᑦᑐᑦ ᐅᖓᓯᑦᑐᒥᐅᑕᐅᓪ-

ᓗᑎᒃ; ᑕᒪᓐᓇ ᐊᐃᑉᐸᕇᑉᐸᓐᓂᒃᑯᑦ ᐊᑦᑕᕐᓇᕆᐊᖃᖏᓐᓂᕐᒥᒃ

ᑐᑭᓯᑎᑦᓯᒐᓱᐊᕐᓂᐅᒐᓗᐊᖅ ᐃᓱᐃᓪᓕᖓᒍᑕᐅᒋᐊᓪᓚᒍᓐᓇᕐᒪᑦ.

ᐱᒻᒪᕆᐅᕗᖅ ᐱᕕᒃᓴᖃᖅᑎᑦᓯᒋᐊᖅ ᐃᖅᑲᓇᐃᔭᕐᑎᒻᒪᕆᐅᕙᑦᑐᓂᒃ

ᑕᐅᖅᓯᖃᑦᑕᐅᑎᓂᒃᑯᑦ ᐊᑲᐅᓈᕐᓂᕐᐸᐅᒋᐊᕐᑐᓂᒃ ᐱᓕᕆᔾᔪᓯᒃᓴᓂᒃ,

ᐃᓱᒪᒋᔭᐅᔪᓂᒃ ᐊᒻᒪ ᑐᓴᐅᒪᖃᑎᒋᑦᑐᒃᓴᐅᓂᒃᑯᑦ ᐃᑲᔪᕐᑎᒌᒃᑐᒃ-

ᓴᐅᓂᕐᒧᑦ.

ᑲᔪᓯᑦᓯᐊᕐᑐᖅ: ᑕᐃᒫᑦᓴᐃᓐᓇᑲᓴᒃ, ᑲᑎᑎᑦᓯᓂᒃᑯᑦ ᐃᖅᑲᓇᐃᔭᕐᑎᒻ-

ᒪᕆᐅᔪᓂᒃ ᑲᑎᒪᔾᔪᑎᖃᕈᓐᓇᓚᐅᕐᒪᑕ ᐊᑦᑕᕐᓇᖏᑦᑐᒃᑯᑦ ᐊᐃᑉᐸᕇᓐ-

ᓂᕐᒧᐊᖓᔪᓂᒃ, ᑖᒃᑯᐊ ᑲᑎᒪᔭᕐᑐᕐᓯᒪᔪᑦ ᑕᐅᖅᓰᖃᑦᑕᐅᑎᓚᐅᕐᓂᖏᑎᒍᑦ

ᑲᔪᓯᑦᓯᐊᕐᓯᒪᓕᕐᑐᑦ ᐱᓕᕆᖃᑎᒋᕙᒃᑕᖏᓐᓄᑦ ᐊᓯᖏᓐᓂ ᓄᓇᓕᐅᔪᓂ,

ᐊᒻᒪ ᑕᒪᓐᓇ ᑲᔪᓯᒋᐊᓪᓚᒍᑕᐅᓚᐅᕐᑐᑦ ᐱᓇᓱᐊᕐᑕᐅᓕᕇᖅᑐᓄᑦ.

ᑲᔪᓯᑦᓯᐊᕐᑐᖅ: ᐊᑕᐅᓯᕐᒥᒃ ᐅᖃᐅᓕᒪᔪᖃᓚᐅᕐᑐᖅ ᐱᔾᔪᑎᖃᖅᑐᒥᒃ

ᐃᓅᓯᕐᒧᑦ ᐊᑲᐅᖏᓕᐅᕈᑕᐅᔪᓂᒃ ᐊᒻᒪ ᐅᑭᐅᕐᑕᖅᑐᒥ

ᑮᓇᐅᔭᓕᐅᕈᑎᖃᖅᐸᓐᓂᕐᒥᒃ, ᐊᒻᒪ ᑕᒪᒃᑭᒃ ᒪᕐᕈᐃᓕᖓᓗᑎᒃ ᐊᒃ-

ᑐᐊᖃᑎᒌᓐᓂᖏᓐᓂᒃ. ᑖᓐᓇ ᐅᖃᓕᒪᔨᖃᓂᖅ ᐊᑲᐅᒋᔭᐅᓚᐅᕐᑐᖅ

ᐊᒻᒪ ᐅᓄᕐᓯᒋᐊᕐᓱᑎᒃ ᑲᑎᒪᔪᑦ ᑐᑭᓯᐊᓂᕐᓴᐅᓕᕐᑐᑦ ᖃᓄᖅ ᐊᒃ-

ᑐᐃᓂᖃᑐᐃᓐᓇᕆᐊᖃᓂᖓᓂᒃ ᐅᑭᐅᕐᑕᖅᑐᒥ ᐱᕙᓪᓕᐊᕐᑎᑦᓯᔪᐊᕐᐸᑦᑐᑦ

ᓄᓇᖓᓂ ᐃᓄᓐᓂᒃ ᐊᐅᑉᐸᕇᑉᐸᓐᓂᒃᑯᑦ ᐊᑦᑕᕐᓇᕆᐊᖃᖏᓐᓂᕐᒥᒃ.

ᑲᔪᓯᑦᓯᐊᕐᑐᖅ: ᑲᑎᒪᑎᓪᓗᒋᑦ, ᐊᒥᓲᓚᐅᕐᑐᑦ ᐱᓕᕆᔾᔪᓯᑦᓴᑦᓯᐊᑦ

ᐅᖃᐅᓯᕆᔭᐅᓚᐅᕐᑐᑦ ᐱᔾᔪᑎᓖᑦ ᐊᐃᑉᐸᕇᓐᓂᒃᑯᑦ ᐊᕐᑕᕐᓇᕆᐊᖃᖏᓐ-

ᓂᕐᒥᒃ ᐃᓄᐃᑦ ᓄᓇᖏᓐᓂᑦ. ᑕᒪᕐᒥᒃ ᑕᒪᒃᑯᐊ ᐅᖃᐅᓯᐅᓚᐅᕐᑐᑦ

ᐱᓕᕆᔾᔪᓯᒃᓴᑦᓯᐊᕙᐃᑦ ᑲᑎᒪᕐᔪᐊᕐᓂᕐᒥ ᐊᒻᒪ ᐊᕕᒃᑐᕐᓯᒪᑎᓪᓗᒋᑦ

ᐊᑕᖏᖅᑎᓪᓗᒋᓪᓗ ᑲᑎᒪᓂᒃᑯᑦ.

ᑲᔪᓯᑦᓯᐊᖏᑦᑐᑦ: ᑲᔪᓯᓚᐅᖏᑦᑐᖅ ᐅᖃᖃᑎᒌᒋᐊᖃᓂᖓ ᐱᕙᓪ-

ᓕᐊᑎᑦᓯᕙᑦᑐᑦ ᐊᒻᒪ ᓄᓇᓕᓐᓂ ᐃᒃᐱᒍᓱᖃᑕᐅᔪᑦ ᐊᒻᒪ ᖃᐅᔨᒪᔨᐅᔪᑦ/

ᓱᖅᑯᐃᔭᐃᔩᓪᓗ. ᑖᒃᑯᓇᖓᑦ 80-ᓂᑦ ᑲᑎᒪᖃᑕᐅᔪᓂᑦ ᑲᑎᒪ-

ᖃᑕᐅᔪᖃᓚᐅᖏᑦᑐᖅ ᐊᑕᐅᓯᕐᒥᓪᓗᓐᓃᑦ ᑖᒃᑯᓇᖓᑦ ᐃᓄᐃᑦ

ᓄᓇᖏᓐᓂ ᐱᕙᓪᓕᐊᑎᑦᓯᕙᑦᑐᓂᒃ ᑮᓇᐅᔭᓕᐅᕐᔪᐊᕈᑎᒃᓴᓂᒃ.

ᐃᓚᐅᓚᐅᕐᐸᑕ ᑕᒪᒃᑯᐊ ᐱᕙᓪᓕᐊᑎᑦᓯᕙᑦᑐᑦ ᑮᓇᐅᔭᓕᐅᕐᓂᒃᑯᑦ

ᐃᑲᔪᕐᓂᖃᕋᔭᕐᑐᒻᒪᕆᐅᓚᐅᕐᑑᒐᓗᐊᑦ ᐊᒻᒪ/ᐅᕝᕙᓘᓐᓂᑦ ᐱᕕᒃ-

ᓴᖃᕈᑕᐅᒐᔭᕐᑐᕕᓂᐅᒐᓗᐊᑦ ᕿᒥᕐᕈᓂᕐᒧᑦ ᖃᓄᕐᑑᕈᑎᒃᓴᓂᒃ ᐱᔾ-

ᔪᑎᒋᓗᒍ ᐱᕙᓪᓕᐊᑎᑦᓯᕙᓐᓂᖅ ᐃᓄᐃᑦ ᓄᓇᖏᓐᓂ ᐊᒻᒪ ᖃᓄᖅ

ᐊᒃᑐᐃᓂᕐᓗᓐᓂᖃᕈᓐᓇᕐᓂᐊᓂᒃ ᐃᓄᓐᓂᒃ ᐊᐃᑉᐸᕆᒃᐸᓐᓂᖅ ᐊᑦᑕᕐ-

ᓇᖏᑦᑐᒃᑯᑦ ᐱᔾᔪᑎᒋᓗᒍ. ᐱᒻᒪᕆᐅᕗᖅ ᑕᕝᕙᖓᑦ ᑲᑎᒪᕐᔪᐊᕐᓂᕐᒥᒃ

ᐅᖃᐅᓯᐅᓯᒪᔪᓂᒃ ᑐᓴᕐᑎᒋᐊᖃᓂᖏᑦ ᐱᕙᓪᓕᐊᑎᑦᓯᕙᑦᑐᑦ

ᐱᓕᕆᖃᑕᐅᔪᒃᓴᐅᒻᒪᑕ ᐱᔾᔪᑎᒋᓗᒍ ᐊᑦᑕᕐᓇᖏᑦᑐᒃᑯᑦ ᐊᐃᑉᐸᕇᑦᑐᒃ-

ᓴᐅᓂᕐᒧᑦ ᑐᑭᓯᒋᐊᑎᑦᓯᒋᐊᖃᓂᖅ ᐊᒻᒪ ᑲᔪᖏᖅᓱᐃᒋᐊᖃᓂᖅ.

ᖃᓄᐃᓕᓚᐅᕐᓂᖏᑦ

ᑲᑎᒪᕐᔪᐊᕐᓂᖅ ᓇᓗᓇᐃᕈᑕᐅᓚᐅᕐᑐᖅ ᑲᔪᓯᑎᑦᓯᖏᓐᓇᕆᐊᖃᓂᕐᒥᒃ

ᑐᑭᓯᑎᑦᓯᓇᓱᐊᕐᓂᕐᒧᑦ ᖃᓄᖅ ᐊᒃᑐᐃᓂᕐᓗᓐᓂᖃᕈᓐᓇᕐᓂᖏᓐᓂᒃ

ᐱᕙᓪᓕᐊᑎᑦᓯᕙᑦᑐᑦ ᐃᓄᐃᑦ ᓄᓇᖏᓐᓂ ᖃᓄᐃᖏᑦᓯᐊᕋᓱᐊᕐ-

ᓂᖏᓐᓄᑦ ᖃᓄᓕᒫᖅ, ᐱᓗᐊᕐᑐᒥᒃ ᐊᐃᑉᐸᕇᑦᑐᒃᓴᐅᓂᒃᑯᑦ ᐊᑦᑕᕐ-

ᓇᖏᑦᑐᑰᕐᓗᑎᒃ. ᑲᑎᒪᕐᔪᐊᕐᓂᕐᒥ ᐊᒥᓱᓂᒃ ᑐᕌᒐᒃᓴᖃᓚᐅᕐᑐᑦ

ᑐᕌᖓᔪᓂᒃ ᐊᔾᔨᒌᖏᑦᑐᓂᒃ ᐃᓅᓯᖃᐅᖅᑐᓄᑦ/ᐱᓕᕆᐊᖃᐅᕐᑐᓄᑦ.

ᑖᓐᓇ ᑲᑎᒪᕐᔪᐊᕐᓂᖅ ᑲᓇᑕᒥ ᓯᕗᓪᓕᕐᐸᐅᑦᓯᐊᓚᐅᕐᒪᑦ, ᕿᒥᕐᕈᑎᓪ-

ᓗᒋᑦ ᑕᒪᑐᒥᖓ ᑲᑎᒪᔾᔪᑕᐅᓚᐅᕐᑐᓂᒃ. ᐅᖃᖅᑐᖃᓚᐅᕐᑐᖅ

ᐊᑕᐅᓯᕐᒥᒃ ᕿᒥᕐᕈᓂᒃᑯᑦ ᑕᒪᓐᓇ ᑲᑎᒪᓚᐅᕐᓂᖅ “ᑐᕌᖓᑎᒐᓱᐊᕐ-

ᓂᕐᒪᑦ ᑕᒪᐃᓐᓄᑦ ᐊᔾᔨᒌᖏᑦᑐᓄᑦ”. ᑖᓐᓇ ᑲᑎᒪᕐᔪᐊᕐᓂᐅᓚᐅᕐᑐᖅ

ᖃᐅᔨᒪᔭᐅᒋᐊᓕᒃ ᓯᕗᓪᓕᕐᐸᐅᑐᐃᓐᓇᓚᐅᕐᒪᑦ ᐱᓕᕆᖃᑎᒌᑦᑐᒃ-

ᓴᐅᓂᖏᓐᓄᑦ ᖃᐅᔨᓴᕐᑎᐅᔪᑦ (ᓱᖅᑯᐃᔭᐃᔩᑦ), ᐃᖅᑲᓇᐃᔭᕐᑎᒻ-

ᒪᕆᐅᕙᑦᑐᑦ ᓄᓇᓕᓐᓂ ᐊᒻᒪ ᐱᕙᓪᓕᐊᑎᑦᓯᕐᔪᐊᕐᐸᑦᑐᑦ

ᑮᓇᐅᔭᓕᐅᕈᑎᓂᒃ. ᐱᓕᕆᖃᑎᒌᖏᓐᓇᕆᐊᖃᖅᐳᑦ ᐱᔾᔪᑎᖃᓗᑎᒃ

ᓴᖅᑭᑕᐅᓚᐅᕐᑐᓂᒃ ᑕᕝᕙᓂ ᑲᑎᒪᕐᔪᐊᕐᓂᕐᒥ.

ᑲᑎᒪᖃᑕᐅᓚᐅᕐᐸᑕ ᐅᕐᓱᐊᓗᓕᕆᓂᕐᒧᑦ ᒑᓴᓕᕐᑕᕐᓂᕐᒧᓪᓗ ᐊᒻᒪ

ᐅᔭᕋᓐᓂᐊᕐᓂᕐᒧᑦ ᐱᓕᕆᕝᕕᓖᑦ ᐊᑲᐅᓈᕋᔭᕐᑐᕕᓂᐅᔪᖅ ᐃᑲᔪᕐ-

ᓂᖃᕋᔭᓚᐅᕐᒪᑦ, ᑕᐃᒪᐃᒃᑲᓗᐊᖅᑎᓪᓗᒍ ᐊᖏᔪᒥᒃ ᐃᓕᓯᔪᖃᓚᐅᕐ-

ᐳᖅ ᓄᓇᓖᑦ ᐱᔾᔪᑎᒃᓴᖏᓐᓄᑦ ᓯᕗᓪᓕᐅᔾᔨᔭᕆᐊᓕᖏᓐᓄᓪᓗ.

ᑲᑎᒪᖃᑕᐅᓚᐅᕐᑐᑦ ᐅᐸᓗᖓᐃᕐᓯᒪᓂᕐᓴᐅᓕᕐᑐᑦ ᑲᔪᓯᑎᑦ-

ᓯᓇᓱᐊᕆᐊᖅ ᐅᕝᕙᓘᓐᓃᑦ ᐃᑲᔪᕆᐊᖅ ᐃᓱᒪᒃᓴᕐᓯᐅᖃᑎᖃᖅᑐᓄᑦ

ᐱᕙᓪᓕᐊᑎᑦᓯᕙᑦᑐᓂᒃ ᐱᔾᔪᑎᖃᓗᑎᒃ ᐊᐃᑉᐸᕇᑦᑐᒃᓴᐅᓂᕐᒧᑦ

ᐊᑦᑕᕐᓇᖏᑦᑐᒃᑯᑦ.

ᑲᑎᒪᕐᔪᐊᕐᓂᕐᒥ ᓇᓗᓇᐃᕐᓯᓚᐅᕐᒪᑕ ᑕᒪᓐᓇ ᐱᕙᓪᓕᐊᑎᑦᓯᓂᐅᕙᑦ-

ᑐᖅ ᐊᒻᒪ ᐊᒃᑐᕐᓂᕐᓗᒃᑕᐅᔪᓐᓇᕐᓂᖏᓐᓂᒃ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐱᒻᒪᕆᐅᓘᒻᒪᑦ ᑲᒪᒋᔭᐅᒋᐊᖃᓂᖓ ᐃᓄᐃᑦ ᓄᓇᖏᓐᓂ. ᓯᕗᓪ-

ᓕᕐᐹᑦᓯᐊᒥ ᑲᓇᑕᒥ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᑕᒪᑐᒥᖓ ᐃᓄᐃᑦ

ᓄᓇᖏᓐᓂ ᐱᕙᓪᓕᐊᑎᑦᓯᕙᓐᓂᐅᑉ ᐊᒻᒪ ᐃᓄᐃᑦ ᐊᐃᑉᐸᕇᑉᐸᓐ-

ᓂᖏᑎᒍᑦ ᐊᑦᑕᕐᓇᕐᑐᒃᑰᕆᐊᖃᖏᓐᓂᐅᑉ ᒥᒃᓵᓄᑦ ᐱᔾᔪᑎᖃᖅᑐᓂᒃ

ᑐᑭᓯᒋᐊᓪᓚᒍᑕᐅᓚᐅᕐᒥᔪᖅ ᑕᒪᒃᑯᐊ ᐱᕙᓪᓕᐊᑎᑦᓯᕙᑦᑐᑦ ᐃᓱᒪᒃᓴᕐ-

ᓯᐅᕈᑎᖃᕆᐊᖃᓂᖏᓐᓂᒃ ᐅᖃᖃᑎᖃᖅᑐᒃᓴᐅᒋᐊᖅ ᑲᑎᒪᖃᑎᖃᓗᑎᒃ

ᓄᓇᓕᓐᓂᒃ. ᐅᑯᐊ ᑎᑎᕋᖅᑕᐅᔪᑦ ᑐᓂᐅᖅᑲᕐᑕᐅᓛᕐᑐᑦ ᐱᕙᓪᓕᐊᑎᑦ-

ᓯᕙᑦᑐᓄᑦ, ᐊᒻᒪ ᐊᓯᖏᓐᓄᑦ ᐃᒃᐱᒍᓱᖃᐅᑕᐅᔪᓄᑦ ᑐᑭᓯᑎᑦ-

ᓯᒋᐊᕆᐊᖃᕋᑦᑕ ᐊᒃᑐᕐᓂᓪᓗᐃᒍᓐᓇᕐᓂᐊᖓᓂᒃ ᐱᕙᓪᓕᐊᑎᑦᓯᓂᐅᑉ

ᑮᓇᐅᔭᓕᐅᕐᓂᒃᑯᑦ ᐊᒻᒪ ᐃᓄᐃᑦ ᖃᓄᐃᖏᑦᓯᐊᕋᓱᐊᕐᓂᖓᓂᒃ

ᐊᒃᑐᐃᓂᖃᓗᑎᒃ ᐊᒻᒪ ᓄᓇᓕᓐᓂᒃ ᑕᒪᐃᓐᓂᒃ.

INUIT WOMEN OF CANADA wkw5 x3Nw5 vNbu

6ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



INUIT WOMEN OF CANADA wkw5 x3Nw5 vNbu

7ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)

ᓯᑕᒻᒥᑐᖅ ᕕᕗᐊᕆ 14

ᐅᓪᓗᖓ 3

ᐱᓕᕆᔾᔪᓯᑦᓯᐊᕙᐅᔪᓐᓇᕐᑐᑦ

ᐋᖓᓇᕐᑐᑦ, ᐊᐃᑉᐸᕇᑉᐸᓐᓂᖅ, ᐊᒻᒪ

ᓇᓪᓕᖏᐅᑎᓂᒃ (Drugs, Sex and Love

Bugs) ᔪᐊᓇ ᒪᑭᓇᓐ (ᔨᐊᓗᓇᐃᒥ ᐋᓐᓂᐊᕐ-

ᓇᖏᓐᓂᓕᕆᔨᖏᓐᓂᑦ ᐃᓅᓯᓕᕆᔨᖏᓐᓂᑦ)

ᐊᐱᖅᑯᑎᑦ ᐊᒻᒪ ᑭᐅᔾᔪᑏᑦ

ᓄᖅᑲᖓᑲᐃᓐᓇᕐᓂᖅ

ᑐᑭᓯᐊᓂᖅ ᖃᓄᐃᖏᑦᓯᐊᕋᓱᐊᕐᓂᕐᒥᒃ

ᐊᒻᒪ ᐊᑦᑕᕐᓇᖅᑐᒦᒋᐊᖃᖏᓐᓂᖓ

ᐊᐃᑉᐸᕇᓐᓂᒃᑯᑦ ᒪᒃᑯᑦᑐᑦ ᑲᓇᑕᒥ

ᑯᕆᔅᑕᕗᑦ ᕗᐃᓪᔅ

(ᓯᓚᑦᑐᕐᓴᕐᕕᐊ ᐊᓪᐳᕐᑕᒥ, ᐃᐊᑦᒪᓐᑕᓐ)

ᐊᕕᒃᑐᕐᓯᒪᓂᒃᑯᑦ ᑲᑎᒪᓂᖅ

ᐊᐃᑉᐱᑐᑦ ᕕᕗᐊᕆ12

ᐅᓪᓗᖓ 1

ᓱᖅᑯᐃᔭᐃᓪᓚᕆᓐᓂᖅ

ᖃᐅᔨᓴᕐᓂᖅ

ᐊᑎᓕᐅᕐᓂᖅ

ᑲᑎᒪᓂᕐᒥᒃ ᒪᑐᐃᕐᓯᔪᖅ

ᐃᓄᑐᖃᖅ

ᐅᖃᓕᒪᔨᒻᒪᕆᒃ

ᓲᓴᓐ ᐊᒃᓗᑲᒃ

ᐃᓅᕕᒻᒥ ᕿᓚᐅᔾᔭᕐᑏᑦ

ᒧᒥᕐᑎᖏᓪᓗ

ᓄᓇᑦᓯᐊᒥ ᓄᓕᐊᕐᓂᒃᑯᑦ

ᐊᐃᑦᑐᕐᓂᓗᒍᑕᐅᓯᒪᔪᑦ

ᕗᐊᓐᑕ ᕗᐃᑦ

(ᓄᓇᑦᓯᐊᑉ ᒐᕙᒪᖏᑦ)

ᐊᐱᖅᑯᑎᑦ ᐊᒻᒪ ᑭᐅᔾᔪᑏᑦ

ᓄᖅᑲᖓᑲᐃᓐᓇᕐᓂᖅ

ᖃᐅᔨᓴᕐᓂᖅ ᐊᒻᒪ ᕿᒥᕐᕈᓂᖅ

ᐃᓱᒪᒃᑯᑦ ᐊᕐᓱᕈᕈᑎᖃᖅᐸᓐᓂᕐᒥᒃ ᐊᒻᒪ

ᐃᓅᓯᕐᓄᑦ ᐊᑲᐅᖏᓕᐅᑕᐅᕙᑦᑐᓂᒃ

ᐃᓄᐃᑦ ᓄᓇᖏᓐᓂ

ᑕᐃᐋᓐ ᔨᓯᒃ-ᓚ

(ᓯᓚᑦᑐᕐᓴᕐᕕᐊᓂᑦ ᑐᕌᓐᑐ)

ᐅᖃᐅᓯᖃᓂᖅ ᐊᒻᒪ

ᐊᑐᓕᖁᔨᕗᖔᕈᑏᑦ

ᖃᓄᕐᓕ ᖃᐅᔨᓴᕈᓯᐅᔪᑦ

ᐊᑲᐅᓈᕐᓂᕐᓴᐅᒍᓐᓇᕐᐸᑦ ᐊᒻᒪ

ᐊᑐᕐᓂᖃᓂᕐᓴᐅᓗᑎᒃ ᐃᓄᓐᓄᑦ

ᓄᓇᓕᓐᓂ?

7:45 ᐅᓪᓛᒃᑯᑦ

8:00 – 9:00

ᐅᓪᓛᒃᑯᑦ

ᑲᑎᒪᓂᖅ 1

9:00 ᐅᓪᓛᒃᑯᑦ

10:00 ᐅᓪᓛᒃᑯᑦ

ᑲᑎᒪᓂᖅ 2

10:15 ᐅᓪᓛᒃᑯᑦ

ᐱᖓᑦᓯᑐᑦ ᕕᕗᐊᕆ13

ᐅᓪᓗᖓ 2

ᐱᖅᑯᓯᓕᕆᓂᖅ

ᐃᓕᖅᑯᓯᓕᕆᓂ

ᑎᖑᓪᓗᓐᓂᖅ ᑎᖑᓪᓗᖕᓂᖅ C ᐃᑲᔪᕐ-

ᑕᐅᕙᑦᑐᑦ ᐊᒻᒪ ᐃᑲᔪᕈᑎᒃᓴᐃᑦ ᒪᓕᒐᑦ

ᑖᒥ ᓴᒃ (ᐊᓴᐱᖃᓂᖅ/ᐊᓴᐱᒃᓴᖅ

ᓚᐸᑐᐊᒥ ᐱᓕᕆᐊᖅ)

ᐊᐱᖅᑯᑎᑦ ᐊᒻᒪ ᑭᐅᔾᔪᑏᑦ

ᓄᖅᑲᖓᑲᐃᓐᓇᕐᓂᖅ

ᐃᓄᐃᑦ ᐊᕐᓇᐃᑦ

ᖃᓄᐃᖏᑦᓯᕋᓱᐊᕐᓂᖏᑦ

ᑯᐃᓐ ᕼᐃᓕ

(ᖃᐅᔨᒋᐊᕆᑦ-ᐅᑭᐅᕐᑕᖅᑐᒥ ᖃᓄᐃᖏᑦ-

ᓯᐊᖃᕋᓱᐊᕐᓂᕐᒧᑦ ᖃᐅᔨᓴᕈᑕᐅᔪᓄᑦ

ᑐᓴᐅᒪᐅᑎᓂᖅ-ᓄᓇᕗᒻᒥ)

ᐊᕕᒃᑐᕐᓯᓂᒃᑯᑦ ᑲᑎᒪᓂᖅ

ᐃᓱᒪᒃᓴᕐᓯᐅᖃᑎᒌᓐᓂᖅ

ᐃᑲᔪᕈᑎᒃᓴᓕᕆᓂᕐᒧᑦ ᐊᒻᒪ

ᐱᓕᕆᔾᔪᓯᒃᓴᓕᕆᓂᕐᒧᑦ

ᐃᑯᓪᓚᐅᒥᑎᑦᓯᓇᓱᐊᕐᓂᕐᒧᑦ

ᐱᓇᐃᓗᑕᐅᕙᑦᑐᓂᒃ

ᐊᓪᓕᑐᑦ, ᕕᕗᐊᕆ 10 ᐊᒻᒪ

ᐊᓪᓕᕇᖅᑐᑦ ᕕᕗᐊᕆ11

ᐅᓪᓗᐃᓐᓇᕐᒥ

(ᐸᕐᓇᐃᔩᑦ ᑲᑎᒪᔭᕐᑐᕐᑐᓪᓗ)

ᐃᓚᒍᑕᖓ ᐃ

ᑲᑎᒪᔾᔪᑎᒃᓴᐃᑦ ᑲᑎᒪᕐᔪᐊᕐᓂᕐᒥ

ᕕᕗᐊᕆ 12-14, 2008

ᐃᓅᕕᒃ, ᓄᓇᑦᓯᐊᖅ

Midnight Sun Recreation Complex-ᒥ

»



ᑕᓪᓕᕐᒥ ᕕᕗᐊᕆ 15 ᐊᒻᒪ

ᓈᑦᓯᐅᖑᔭᓛᕐᓂᐊ ᕕᕗᐊᕆ 16

ᐊᐅᓚᕐᕕᑦᓴᖓᑦ

(ᑲᑎᒪᔪᓕᐅᕐᑏᑦ ᐊᒻᒪ ᑲᑎᒪᒋᐊᕐᓯᒪᔪᑦ)

INUIT WOMEN OF CANADA wkw5 x3Nw5 vNbu

8ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)

ᓯᑕᒻᒥᑐᖅ ᕕᕗᐊᕆ 14

ᐅᓪᓗᖓ 3

ᐱᓕᕆᔾᔪᓯᑦᓯᐊᕙᐅᔪᓐᓇᕐᑐᑦ

ᑲᑎᒪᔾᔪᑕᐅᔪᑦ ᓱᓇᐅᓂᖏᑦ

ᐅᓪᓗᕈᒥᑕᕐᓇᖅ

ᐅᑭᐅᕐᑕᖅᑐᒥ ᑯᔭᓐᓂᒃᑯᑦ ᖁᐱᕐᕆᓂᒃᑯᑦ

ᐃᓕᓴᐃᒍᑎᒃᓴᐃᑦ–ᑲᑐᔾᔨᖃᑎᒌᓐᓂᒃᑯᑦ

ᐃᑲᔪᕈᑎᒃᓴᐃᑦ ᔪᐊᓇ ᕋᓱᓪ (ᔨᐊᓗᓇᐃᒥ

ᐋᓐᓂᐊᕐᓇᖏᓐᓂᓕᕆᓂᕐᒧᑦ/ᐃᓄᓯᓕᕆᓂᕐ

ᒧᓪᓗ ᐱᓇᓱᐊᕐᑕᖏᑦ)

ᐊᕕᒃᑐᕐᓯᒪᓂᒃᑯᑦ ᑲᑎᒪᓂᖅ ᖃᓄᐃᑦᑐᓂᒃ

ᐱᓕᕆᖃᑎᖃᕈᑎᖃᖅᑐᒃᓴᐅᕙᑦ ᓄᓇᑦᓯᓐᓂ/

ᐊᕕᒃᑐᕐᓯᒪᔪᑎᒍᓪᓗ ᐋᖅᑭᒃᓱᐃᓗᓯ

ᐊᔾᔨᑲᓴᖏᓐᓂᒃ ᐃᑲᔪᕈᑎᒃᓴᓂᒃ?

ᓄᖅᑲᖓᑲᐃᓐᓇᕐᓂᖅ

ᓅᑦᑕᕐᓂᖅ ᐅᑭᐅᕐᑕᖅᑐᒥᑦ ᖃᓪᓗᓈᓄᑦ

ᐊᒻᒪ ᐊᑦᑕᓇᕐᑐᑦ ᐊᐃᑉᐸᖃᑎᒌᓐᓂᒃᑯᑦ

ᐱᑦᓯᐅᓛᓚ ᓚᐃᑕ

(ᐸᐅᒃᑑᑎᒃᑯᑦ ᐊᕐᓇᐃᑦ ᐃᓄᐃᑦ ᑲᓇᑕᒥ)

ᐊᐱᖅᓱᕐᓇᖅᑭᐅᔾᔪᑏᓪᓗ

ᐱᓕᕆᐊᒃᓴᐃᑦ ᑎᑎᕋᖅᑕᐅᓯᒪᓂᖏᑦ

ᑲᑎᒪᕐᔪᐊᕐᓂᐅᑉ ᓄᖅᑲᕐᓂᖓ

ᐊᐃᑉᐱᑐᑦ ᕕᕗᐊᕆ12

ᐅᓪᓗᖓ 1

ᓱᖅᑯᐃᔭᐃᓪᓚᕆᓐᓂᖅ

ᖃᐅᔨᓴᕐᓂᖅ

ᑲᑎᒪᔾᔪᑕᐅᔪᑦ ᓱᓇᐅᓂᖏᑦ

ᐅᓪᓗᕈᒥᑕᕐᓇᖅ

ᓄᓇᓕᓐᓂ ᖃᐅᔨᓴᖃᑕᐅᓂᖅ

ᕆᓃ ᒫᓯᖕ

(ᑲᓇᑕᒥ ᓄᓇᖃᖅᑳᖅᓯᒪᔪᑦ

ᐊᓴᐱᓕᕆᔨᖏᑦ)

ᐊᕕᒃᑐᕐᓯᒪᓂᒃᑯᑦ ᑲᑎᒪᓂᖅ

ᓱᓇᐅᕙᑦ ᑐᓗᕐᑕᐅᑕᐅᕙᑦ ᐊᒻᒪ

ᐋᖅᑭᒋᐊᕈᑎᒃᓴᐃᑦ?

ᓄᖅᑲᖓᑲᐃᓐᓇᕐᓂᖅ

ᓄᖅᑲᕐᑎᑦᓯᓇᓱᐊᕐᓂᖅ ᐊᒻᒪ

ᐊᐅᓚᑦᓯᓂᖅ ᑯᔭᓐᓂᒃᑯᑦ

ᖁᐱᕐᕈᑖᕐᐸᓐᓂᕐᒥᒃ ᐊᓪᓚᓄᑦ ᐊᒻᒪ

ᐊᓛᔅᑲᒥ ᓄᓇᖃᖅᑳᖅᓯᒪᔪᓄᑦ

ᓗᐊᕿ ᑎᕋᕕᓗ

(ᐊᓪᓚᐃᑦ ᐋᓐᓂᐊᕐᓂᓕᕆᔨᖏᓐᓂᑦ)

ᑲᑎᒪᓂᖅ ᐊᕕᒃᑐᕐᓯᒪᓗᓂ—

ᖃᓄᕐᓕ ᐊᒥᐊᓕᒃᑲᑦ ᓄᓇᖓᓂ

ᐱᓕᕆᔾᔪᓯᒃᓴᐃᑦ ᐊᑐᓕᕐᑕᐅᔪᓐᓇᕐᐸᑦᑦ

ᑲᓇᑕᒥ ᐃᓄᐃᑦ ᓄᓇᖏᓐᓂ?

ᐱᓕᕆᐊᒃᓴᑦ ᑎᑎᕋᖅᑕᐅᓯᒪᓂᖏᑦ

ᐱᖓᑦᓯᑐᑦ ᕕᕗᐊᕆ13

ᐅᓪᓗᖓ 2

ᐱᖅᑯᓯᓕᕆᓂᖅ

ᐃᓕᖅᑯᓯᓕᕆᓂ

ᑲᑎᒪᔾᔪᑕᐅᔪᑦ ᓱᓇᐅᓂᖏᑦ

ᐅᓪᓗᕈᒥᑕᕐᓇᖅ

ᐅᑭᐅᕐᑕᖅᑐᒥ ᑮᓇᐅᔭᓕᐅᕐᓂᖅ ᐊᒻᒪ

ᖃᓄᐃᖏᑦᓯᐊᕆᐊᖃᓂᖏᑦ

ᒫᓖᓐ ᓚᕋᒃ

(ᑲᓇᑕᒥ ᓄᓇᖃᖅᑳᖅᓯᒪᔪᑦ

ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ)

ᐊᕕᒃᑐᕐᓯᒪᓂᒃᑯᑦ ᑲᑎᒪᓂᖅ ᓱᓇᐃᑦ

ᐅᓗᕆᐊᓇᕐᐸᑦ ᓄᓇᓕᓐᓂ/ᐊᕕᒃᑐᕐ-

ᓯᒪᓂᖏᑎᒍᑦ ᐊᒻᒪ ᐱᕙᔾᓕᐊᑎᑦᓯᓂᒃᑯᑦ

ᐊᑉᐸᕇᖃᑦᑕᕐᓂᒃᑯᑦ? ᐋᖅᑭᒋᐊᕈᑎᒃᓴᖃᖅᐸ?

ᓄᖅᑲᖓᑲᐃᓐᓇᕐᓂᖅ

ᐃᓕᓴᐃᓂᖅ ᕿᑐᕐᖓᑦᑎᓐᓂᒃ

ᐊᐃᑉᐸᕆᓐᓂᐅᑉ ᒥᒃᓵᓄᑦ

ᓘᑦᑖᖅ ᒪᑕᓕᓐ ᑰᓪ

(ᕿᑭᕐᑕᓂ ᐋᓐᓂᐊᕕᒻᒥᑦ)

ᑲᑎᓐᖓᔪᐃᓐᓇᐅᓗᑎᒃ

ᐃᓱᒪᒃᓴᕐᓯᐅᖃᑎᒌᓐᓂᖅ

ᓄᓇᖃᖅᑳᖅᓯᒪᔪᑦ ᕿᑐᕐᖏᐅᕐᓂᕐᒧᑦ

ᐊᒻᒪ ᒪᒃᑯᑦᑐᓂᒃ ᒪᑭᑎᑦᓯᒐᓱᐊᕐᓂᖓ

ᔨᐊᓯᑲ ᔩ

ᐱᓕᕆᐊᒃᓴᐃᑦ ᑎᑎᕋᖅᐅᓯᒪᓂᖏᑦ

Reporting/

Plenary

LUNCH

12:00 p.m.

ᑲᑎᒪᓂᖅ 3

1:00 ᐅᓪᓗᒃᑯᑦ

2:30 ᐅᓐᓄᓴᒃᑯᑦ

ᑲᑎᒪᓂᖅ 4

2:45 ᐅᓐᓄᓴᒃᑯᑦ

ᑲᑎᒪᓂᖅ 5

3:45 ᐅᓐᓄᓴᒃᑯᑦ

Reporting/

Plenary



ᐃᓚᒍᑕᖓ ᐱ

ᐱᓕᕆᐊᒃᓴᐃᑦ ᑎᑎᕋᖅᑕᐅᓯᒪᓂᖏᑦ

• ᐊᐃᑉᐸᕇᑉᐸᓐᓂᐅᑉ (ᑯᔭᓐᓂᒃᑯᑦ) ᒥᒃᓵᓄᑦ ᐅᖃᐅᓯᖃᖅᑐᒃᓴᐅᕗᑦ

ᐃᓕᓴᕐᕕᓐᓂ

• ᐊᐃᑉᐸᕇᓐᓂᒃᑯᑦ ᐊᑦᑕᕐᓇᕐᑐᒥᒋᐊᖃᖏᓐᓂᕐᒧᑦ ᐃᑲᔪᕈᑎᒃᓴᐃᑦ

ᐋᖅᑭᒃᑕᐅᔪᒃᓴᐅᕗᑦ ᐃᓕᓴᕈᑎᓂ

• ᐅᓄᕐᓂᕐᓴᐅᒋᐊᖃᖅᐳᑦ ᐊᖑᑏᑦ ᐱᓕᕆᖃᑕᐅᔪᑦ ᐊᐃᑉᐸᕇᑉᐸᓐ-

ᓂᒃᑯᑦ ᐊᑦᑕᕐᓇᕆᐊᖃᖏᓐᓂᕐᒧᑦ ᑲᔪᖏᖅᓱᐃᓂᒃᑯᑦ

• ᖃᓪᓗᓈᑦ ᓄᓇᖓᓂ ᐊᒻᒪ ᐅᑭᐅᕐᑕᖅᑐᒥ ᐊᐃᑉᐸᕆᑉᐸᓐᓂᐅᑉ

ᒥᒃᓵᓄᑦ ᑭᓪᓕᓯᓂᐊᕈᑕᐅᓯᒪᔪᑦ ᐊᔾᔨᒌᖏᑦᑐᒻᒪᕆᐅᒻᒪᑕ.

• ᒪᒃᑯᑦᑐᑦ ᐃᔪᓐᓇᐅᑎᖃᓗᑎᒃ ᐃᓕᓐᓂᐊᕈᓐᓇᕐᓂᕐᒧᑦ ᐊᐃᑉᐸᕆᓐ-

ᓂᒃᑯᑦ ᐊᑦᑕᕐᓇᕐᑕᐃᓕᒋᐊᖃᓂᕐᒧᑦ

• ᕿᒥᕐᕈᓗᒋ/ᐃᓱᒪᒃᓴᕐᓯᐅᕈᑎᒋᓗᒍ ᖁᓄᔪᓐᓂᐊᕐᓂᖅ ᐃᓄᐃᑦ

ᓄᓇᖏᓐᓂ

• ᐸᕐᓇᐃᓗᑎᒃ ᐊᒻᒪ ᐋᖅᑭᒃᓱᐃᓗᑎᒃ ᐃᓄᐃᑦ ᐃᓕᖅᑯᓯᖏᓐᓄᑦ

ᓈᒻᒪᓐᓂᕐᓴᓂᒃ ᐃᑲᔪᕈᑎᒃᓴᓂᒃ (ᐅᖃᐅᓯᖓᓂ ᐊᑐᕐᓗᒍ

ᐱᒻᒪᕆᐅᔪᖅ)

• ᑯᔭᓐᓂᒃᑯᑦ ᖁᐱᕐᕆᔭᐅᕙᑦᑐᓂᒃ (STIs) ‘ᑲᑉᐱᐊᓱᓂᒃᑯᑦ’

ᐱᓕᕆᔾᔪᓯᖃᖏᓪᓗᑎᒃ. ᐅᓗᕆᐊᓱᓐᓂᖅ ᐃᓕᓴᐃᓂᐅᖏᒻᒪᑦ

• ᐃᓚᐅᑎᒋᐊᕐᐸᓪᓗᒋᑦ ᐃᓄᑐᖃᐃᑦ ᐊᒻᒪ ᓯᕗᓕᐅᕐᑎᖏᑦ

ᓄᓇᓕᓐᓂ

• ᐊᑦᑕᓇᖏᑦᑐᒃᑯᒃ ᐃᓂᒃᓴᖃᑦᑎᑦᓯᕙᓪᓗᑎᒃ ᐅᖃᓕᒪᒍᑎ-

ᖃᕆᐊᖃᖅᑐᑦ ᐊᐃᑉᐸᕆᓐᓂᐅᑉ ᐊᑦᑕᓇᖏᑦᑐᒃᑯᑦ ᒥᒃᓵᓄᑦ

• ᒪᒃᑯᑦᑐᐃᑦ ᖁᕕᐊᓱᓐᓂᒃᑯᑦ ᐃᔪᕐᓇᕐᓂᒃᑯᑦ ᐅᖃᓕᒪᑎᓪᓗᒋᑦ

ᐃᑲᔪᕆᐊᕐᐸᓪᓗᒋᑦ

• ᐃᒃᐱᒋᔭᖃᓗᑎᒃ ᐊᑦᑕᓇᕐᑕᐃᓕᒋᐊᖃᓂᖏᓐᓂᒃ ᐊᐃᑉᐸᕇᑉ-

ᐸᓐᓂᒃᑯᑦ, ᓱᕈᓯᓪᓗ ᑲᒪᒋᔭᐅᒋᐊᖃᖏᓐᓂᖏᓐᓂᒃ, ᓄᖅᑲᕐᑎᑦ-

ᓯᓇᓱᐊᕐᓂᕐᒥᒃ

• ᑐᒃᓯᕋᓗᑎᒃ ᐱᓕᕆᕕᒃᓴᓂᒃ; ᓄᓇᓕᓐᓂ ᐅᖃᐅᓯᖓᓂᒃ ᐊᑐᕈᓐ-

ᓇᕐᓗᑎᒃ; ᖃᓪᓗᓈᓗ ᓄᓇᖓᓂ ᐊᑐᐃᓐᓇᖃᓗᑎᒃ; ᐃᓕᖅ-

ᑯᓯᖏᓐᓄᑦ ᐊᑲᐅᓈᕐᑐᓂᒃ ᐃᑲᔪᕈᑎᒃᓴᓂᒃ ᐸᕐᓇᐃᓂᒃᑯᑦ

• ᐅᖃᐅᓯᕆᓯᒪᔭᖏᑦ ᓄᓇᓖᑦ ᐊᒻᒪ ᐋᓐᓂᐊᕐᓇᖏᓐᓂᓕᕆᔩᑦ

ᐃᓚᒋᓕᐅᑎᔭᐅᓗᑎᒃ

• ᐃᓕᓴᕐᑕᐅᓗᑎᒃ ᐊᖓᔪᖅᑳᕆᔭᐅᔪᑦ ᐊᑦᑕᕐᓇᕐᑕᐃᓕᒋᐊᖃᓂᕐᒧᑦ

ᐊᐃᑉᐸᕇᑉᐸᓐᓂᒃᑯᑦ

• ᐃᓕᓴᐃᓗᑎᒃ/ᑐᓴᐅᒪᑎᑦᓯᓗᑎᓪᓗ ᓱᕈᓯᕐᓂᒃ ᖁᓄᔪᕐᓂᐊᕐᓂᐅᑉ

ᒥᒃᓵᓄᑦ, ᐊᒻᒪ ᐋᖅᑭᒃᓱᐃᓗᑎᒃ ᐃᓕᖅᑯᓯᓄᑦ ᓈᒻᒪᓐᓂᕐᓴᓂᒃ

ᐃᑲᔪᕈᑎᒃᓴᓂᒃ

• ᓄᓇᓕᓐᓂ ᑲᒪᓪᓚᑦᑖᕐᓂᖅ – ᓯᕗᓕᐅᕐᑏᑦ/ᒪᒃᑯᑦᑐᓪᓗ

• ᓄᓇᓕᓐᓂ ᐋᖅᑭᒃᓯᓗᑎᒃ ᑲᑎᒪᔨᐅᖓᔭᕐᑐᓂᒃ ᐱᓕᕆᒋᐊᖃᖅᑐᓄᑦ

• ᑕᒪᐃᓐᓄᑦ ᐱᓕᕆᖃᑎᒌᒍᓐᓇᐅᑎᓂᒃ ᐋᖅᑭᒃᓯᓗᑎᒃ ᐊᒻᒪ

ᓱᓇᓕᒫᓄᐊᖓᔪᓂᒃ

• ᐱᐅᔪᓂᒃ ᐊᑐᕆᐊᕐᐸᓪᓗᑎᒃ ᐃᓅᓯᖃᑦᓯᐊᕐᓂᕐᒧᑦ ᑲᔪᖏᖅᓱᐃᔾ-

ᔪᑎᓂᒃ

• ᐃᓕᓴᐃᕙᓪᓗᑎᒃ ᑕᐃᒪᐃᓪᓗᐊᖃᑎᒋᔭᖏᓐᓄᑦ

ᐱᒋᐅᕐᓴᕐᐸᓪᓕᐊᓂᒃᑯᑦ/ᐃᓕᓴᐃᑐᐃᓐᓇᕐᓂᒃᑯᓪᓗ

• ᑲᔪᖏᖅᓱᐃᓂᒃᑯᑦ ᐃᓱᒪᓕᐅᕈᑎᖃᑦᓯᐊᕈᓐᓇᕐᓂᕐᒥᒃ ᐱᔾᔪᑕᐅᔪᓄᑦ

• ᐃᓚᒋᓕᐅᑎᔭᐅᓗᑎᒃ ᐃᓕᖅᑯᓯᑎᒍᑦ ᐱᓐᓇᕆᔭᐅᔪᑦ ᐊᒻᒪ

ᖃᐅᔨᒪᓂᐅᔪᑦ

• ᐱᐅᒋᐊᕐᑐᓂᒃ ᐃᓱᒪᒍᓯᖃᕆᐊᕐᓂᖅ – ᒪᑭᑕᒋᐊᓪᓚᒍᓐᓇᐅᑕᐅᒻᒪᑦ

• ᑐᓴᐅᒪᖃᑎᒌᑦᓯᐊᕐᓂᕐᓴᐅᓗᑎᒃ ᑲᒻᐸᓂᐅᔪᑦ ᐊᒻᒪ ᒪᓕᒐᓕᐅᕐ-

ᑎᐅᔪᑦ (ᓂᕈᐊᕐᑕᐅᓯᒪᔪᑦ)

• ᓂᓪᓕᐊᒍᑎᖃᑦᓯᐊᕐᓗᑎᒃ ᑮᓇᐅᔭᖃᕆᐊᖃᓂᕐᒥᒃ ᐃᑲᔪᕈᑎᒃᓴᓄᑦ,

ᐋᓐᓂᐊᕐᓇᖏᓐᓂᓕᕆᓂᕐᒧᑦ/ᖃᓄᐃᖏᑦᓯᐊᕋᓱᐊᕐᓂᕐᒧᓪᓗ

ᐱᓕᕆᔾᔪᑎᒃᓴᓄᐊᖓᔪᓂᒃ

• ᓇᓗᓇᐃᔭᐃᓗᑎᒃ ᓄᓇᓕᓐᓂ ᑭᓐᖒᒪᔭᐅᔪᓂᒃ ᐅᖃᖃᑎᒌᖅ-

ᑳᕐᓗᒋᑦ.

• ᓂᓪᓕᐊᒍᑎᖃᓗᑎᒃ ᑮᓇᐅᔭᓕᐅᕋᓱᐊᕐᑎᐅᕙᑦᑐᑦ ᐃᓱᒪᒃᓴᕐ-

ᓯᐅᕈᑎᖃᖁᓗᒋᑦ ᐊᐅᑉᐸᕇᑉᐸᓐᓂᒃᑯᑦ ᐊᑦᑕᕐᓇᕐ-

ᑕᐃᓕᒋᐊᖃᓂᕐᒧᑦ ᒪᓕᒐᓕᐅᕐᑐᒃᓴᐅᒋᐊᖅ

• ᓇᓗᓇᐃᔭᐃᓂᖅ ᓄᓇᓕᓐᓂ ᓯᕗᓪᓕᐅᔾᔭᐅᖁᔭᐅᔪᓂᒃ

• ᑲᔪᖏᖅᓱᐃᓗᑎᒃ ᐊᐅᑉᐸᕇᓐᓂᒃᑯᑦ ᐊᑦᑕᕐᓇᕐᑕᐃᓕᒋᐊᖃᓂᕐᒧᑦ

ᑐᑭᓯᑎᑦᓯᒋᐊᕐᕕᒃᓴᒥᒃ ᐱᓕᕆᕕᒃᓴᒥᒃ ᑕᒪᒃᑯᐊ ᑮᓇᐅᔭᓕᐅᕋᓱᐊᕐ-

ᑎᐅᕙᑦᑐᑦ

• ᐅᖃᐅᓯᕆᕙᓪᓗᒍ ᐊᐃᑉᐸᕇᓐᓂᒃᑯᑦ ᐊᑦᑕᕐᓇᕐᑕᐃᓕᒋᐊᖃᓂᐅᑉ

ᓱᕈᓯᓕᕆᒃᑯᑦ ᐊᒻᒪ ᐃᓚᒌᓐᓂᒃᑯᑦ

• ᐃᓚᐅᑎᕙᓪᓗᒋᑦ ᒪᒃᑯᑦᑐᑦ-ᐃᓱᒪᒋᔭᖏᑦ ᐃᒃᐱᒋᑦᓯᐊᕐᓗᒋᑦ-

ᑭᖑᕙᒃᓴᕆᒐᑦᑎᒍ

• ᐃᓕᖅᑯᓯᒃᑯᑦ ᐅᐱᒋᓂᖃᓗᑎᒃ

• ᐃᓕᑕᕆᓗᒋᑦ ᑲᔪᓯᑦᓯᐊᕐᓯᒪᔪᑦ ᑭᒃᑯᑐᐃᓐᓇᐃᑦ

• ᐃᓚᒌᑦ ᐃᓕᓐᓂᐊᕐᑎᑕᐅᕙᓪᓗᑎᒃ ᐃᓚᖏᑕ ᒥᒃᓵᓄᑦ

• ᐃᓄᑐᖃᐃᑦ ᐊᒻᒪ ᒪᒃᑯᑦᑐᑦ ᑲᑎᑎᒋᐊᕐᓗᒋᑦ ᐅᖃᖃᑎᒌᒍᓐ-

ᓇᕐᓂᒃᑯᑦ

• ᐅᓪᓗᒥᒃ ᐋᖅᑭᒃᓯᓗᑎᒃ ᓱᒋᐊᓪᓚᕕᒃᓴᒥᒃ ᐊᒻᒪ/ᐅᕝᕙᓘᓐᓃᑦ

ᐅᐱᒍᓱᓐᓂᕐᒧᐊᖓᔪᒥᒃ ᐊᐃᑉᐸᕇᓐᓂᕐᒧᑦ ᐊᑦᑕᕐᓇᖏᑦᑐᒃᑯᑦ

• ᐋᖅᑭᒃᓯᓗᑎᒃ ᑐᑭᓯᒋᐊᕐᕕᒃᓴᒥᒃ ᖃᕆᑕᐅᔭᒃᑯᑦ

• ᐊᑐᓕᕐᑎᑦᓯᓗᑎᒃ ᐊᑕᖏᕐᓯᓂᒃᑯᑦ ᐃᓚᐅᑎᑦᓯᒍᑕᐅᔪᓐᓇᕐ-

ᓂᐊᕐᑐᓂᒃ ᐃᓄᑐᖃᓄᑦ

• ᒪᒃᑯᑦᑐᑦ ᐃᓚᐅᑎᐅᕙᓪᓗᑎᒃ ᐱᓇᓱᐊᕆᐊᖅ ᐊᑭᓕᕐᑕᐅᓗᑎᒃ;

ᑐᓗᖅᑕᐅᑎᖏᑦ ᒥᑭᓪᓕᒋᐊᕐᓂᐊᕐᓗᒋᑦ

• ᐃᑲᔪᕐᓯᔭᐅᓗᑎᒃ ᐃᓅᓯᓕᕆᔨᐅᕙᑦᑐᑦ, ᓲᕐᓗ, ᐸᐃᕆᕕᖃᓂᕐᒧᑦ

ᖃᓄᕐᑑᕈᓐᓇᕐᓗᑎᒃ

• ᐃᓕᖅᑯᓯᖓᓄᑦ ᓈᒻᒪᑦᑐᓂᒃ ᑐᓴᕐᑎᑦᓯᒍᓯᖃᖅᐸᓪᓗᑎᒃ

• ᐃᓕᓴᕆᓗᒋᑦ ᑲᔪᓯᑦᓯᐊᕐᓯᒪᔪᑦ ᐊᒻᒪ ᐃᔾᔪᐊᕋᒃᓴᑦᓯᐊᕙᐃᑦ – ᓲᕐᓗ:

ᑲᔪᖏᖅᓱᐃᓂᒃᑯᑦ ᐊᑦᑕᕐᓇᖏᑦᑐᒃᑯᑦ ᐊᐃᑉᐸᕆᖃᑦᑕᕐᓂᒃᑯᑦ

“ᑕᖅᑭᑕᒫᑦ ᐱᓯᑎᓂᒃ”

ᐃᓱᒪᒋᔭᐅᓯᒪᔪᑦ ᐱᓕᕆᖃᑎᒌᑦᓯᐊᕐᑐᒃᓴᐅᓂᕐᒧᑦ ᐊᑐᕐᑕᐅᒋᐊᖅ:

• ᐊᑐᕐᓗᒋᑦ ᐃᓕᓐᓂᐊᕐᕖᑦ ᕿᒥᕐᕈᓂᒃᑯᑦ ᐊᑦᑕᕐᓇᖏᑦᑐᒃᑯᑦ ᐊᐃᑉ-

ᐸᕇᑦᑐᒃᓴᐅᓂᕐᒧᑦ ᐱᓕᕆᐊᖑᔪᓄᑦ

• ᐋᖅᑭᒃᓱᐃᓗᑎᒃ ᐱᓕᕆᖃᑎᒌᑦᑐᒃᓴᐅᓂᕐᒥᒃ ᑐᒃᓯᕋᕈᑎᓕᐅᕐᓂᒃᑯᑦ

• ᐅᖃᕈᔾᔨᕙᓪᓗᑎᒃ ᐋᓐᓂᐊᕐᓇᖏᓐᓂᓕᕆᓂᕐᒧᑦ/ᖃᓄᐃᖏᑦ-

ᓯᐊᖃᓱᐊᕐᓂᕐᒧᓪᓗ ᑐᑭᒧᐊᒃᑎᑦᓯᔨᓂᒃ, ᐃᓄᑐᖃᓂᒃ/

ᒪᒃᑯᑦᑐᓂᓪᓗ ᑐᑭᒧᐊᒃᑎᑦᓯᔨᓂᒃ

• ᐋᓐᓂᐊᕐᓇᖏᓐᓂᓕᕆᓂᕐᒧᐊᖓᔪᑦ ᐃᓄᑦᑎᑑᕐᓯᒪᕙᓪᓗᑎᒃ

• ᐊᑐᐃᓐᓇᖃᓂᕐᓴᐅᓗᑎᒃ ᐃᓕᖅᑯᓯᖓᓄᑦ ᓈᒻᒪᓐᓂᕐᓴᓂᒃ

ᐃᑲᔪᕈᑎᒃᓴᓂᒃ ᐊᐃᑉᐸᕇᑉᐸᓐᓂᕐᒧᑦ ᐊᑦᑕᕐᓇᖏᑦᑐᒃᑯᑦ

9ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



• ᓈᒻᒪᓈᕆᐊᕐᑐᒥᒃ ᐃᑲᔪᕐᑎᒃᓴᖃᓗᑎᒃ ᑲᔪᓯᑎᑦᓯᒋᐊᕐᑐᒃᓴᒥᒃ

ᐱᓕᕆᐊᒃᓴᓂᒃ

• ᑐᓴᐅᒪᖃᑎᖃᓗᑎᒃ ᑲᓇᑕᒥ ᖃᐅᔨᓴᕐᕕᐅᔪᒥᒃ, National

Collaborative Research Centre

• ᐸᕐᓇᐃᖏᓐᓇᕐᓗᑎᒃ ᓄᓇᓕᓐᓂ, ᐊᕕᒃᑐᕐᓯᒪᔪᑎᒍᑦ ᐊᒻᒪ ᑲᓇᑕᒥ

ᑲᑎᒪᓂᖏᑎᒍᑦ ᐅᑭᐅᕐᑕᖅᑐᒥ

• ᑲᔪᓯᑎᑦᓯᒋᐊᒃᑲᓐᓂᕐᓗᑎᒃ ᐅᓪᓗᒥ ᐃᑲᔪᒃᑲᓐᓂᕈᑎᒃᓴᓂᒃ ᐊᑐᐃᓐ-

ᓇᐅᔪᓂᒃ

• ᑲᑎᒪᖃᑕᐅᕙᓪᓗᑎᒃ ᒪᒃᑯᑦᑐᑦ ᑲᑎᒪᓂᖏᓐᓄᑦ ᓄᐊᑦᓯᓂᐊᕐᒪᑕ

ᑐᑭᓯᒋᐊᒃᑲᓐᓂᕈᑎᒃᓴᓂᒃ ᐊᑦᑕᕐᓇᖏᑦᑐᒃᑯᑦ ᐊᐃᑉᐸᕇᓐᓂᐅᑉ

ᒥᒃᓵᓄᑦ

• ᐊᑐᕐᐸᓪᓗᒋᑦ ᐃᓕᓴᐃᔩᑦ ᐃᑲᔪᕈᑎᒃᓴᐅᓗᑎᒃ; ᐊᑐᕐᑕᐅᑎᒋᐊᕐᓗᒋᑦ

ᒪᒃᑯᑦᑐᑦ ᓯᕗᓕᐅᕐᑎᐅᔪᒃᓴᐅᓂᕐᒧᑦ ᐃᑲᔪᕐᑕᐅᔾᔪᑎᒃᓴᖏᑦ

• ᐱᓐᓇᕆᔭᐅᓗᑎᒃ ᐊᒻᒪ ᐊᑐᕐᑕᐅᕙᓪᓗᑎᒃ ᐃᓄᑐᖃᐃᑦ

ᖃᐅᔨᒪᔭᑐᖃᖏᓐᓄᑦ

• ᐊᐃᑉᐸᕇᑉᐸᓐᓂᕐᒧᑦ/ᑎᒥᐅᓪᓗ ᒥᒃᓵᓄᑦ ᐃᓕᓐᓂᐊᕆᐊᖃᓪᓚᑦ-

ᑖᕐᐸᓪᓗᑎᒃ ᐃᓕᓴᕐᕕᓐᓂ ᐱᔭᕇᕐᓂᕈᑎᒋᓚᖓᔭᖏᑎᒍᑦ

• ᐱᓇᓱᐊᖃᑎᒌᑦᓯᐊᕐᓗᑎᒃ

• ᐊᑐᐃᓐᓇᖃᕈᓐᓇᕐᓗᑎᒃ ᑮᓇᐅᔭᕐᑖᕈᓐᓇᕐᕕᓕᒫᓂᒃ

• ᐱᓇᓱᐊᖃᑎᖃᓗᑎᒃ ᓄᓇᓕᓐᓂ ᐱᓇᓱᐊᓪᓚᕆᑉᐸᑦᑐᓂᒃ

• ᐃᓕᓐᓂᐊᕐᓂᓕᕆᓂᒃᑯᑦ ᐱᓕᕆᖃᑎᒌᑦᑐᒃᓴᐅᓂᕐᒥᒃ ᐋᖅᑭᒃᓯᓗᑎᒃ

• ᐋᖅᑭᒃᓯᓗᑎᒃ ᐱᓕᕆᖃᑎᒌᒃᑐᒃᓴᐅᓂᖓᓂᒃ ᒐᕙᒪᐃᑦ ᐊᒻᒪ

ᓄᓇᓕᓐᓂ ᑲᑐᔾᔨᖃᑎᒌᑦ

• ᐊᐱᕆᕙᓪᓗᑎᒃ ᑎᕕᒃᑯᑦ/ᓇᓚᐅᑎᒃᑯᓪᓗ ᐊᑭᖃᖏᑦᑐᒃᑯᑦ

ᐊᑐᕈᓐᓇᕐᒪᖔᕐᒥᒃ

• ᑐᑭᓯᑎᑦᓯᒋᐊᕐᐸᓪᓗᑎᒃ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᐅᔪᓂᒃ

ᐊᑦᑕᕐᓇᖏᑦᑐᒃᑯᑦ ᐊᐃᑉᐸᕆᓐᓂᐅᑉ ᒥᒃᓵᓄᑦ

• ᐱᓇᓱᐊᖃᑎᖃᓗᑎᒃ ᐅᒃᐱᕆᔭᒥᓂᒃ ᑲᑐᔾᔨᖃᑎᒌᓂᒃ,

ᑕᐃᒪᐃᒋᐊᖃᕈᑎᒃ

• ᐋᖅᑭᒃᓯᓗᑎᒃ ᐱᓇᓱᐊᖃᑎᒌᓐᓂᕆᔪᓐᓇᕐᑕᒥᓂᒃ ᐊᒥᓱᕈᕐᑎᑦᓯᔩᓪᓗ

ᑎᑎᕋᖅᓯᒪᔪᓂᒃ ᑲᒻᒪᓂᖏᑎᒍ

• ᕿᒥᕐᕈᓗᑎᒃ ᐱᓕᕆᖃᑎᒌᓐᓂᐅᔪᓐᓇᕐᑐᓂᒃ

• ᐃᑲᔪᕐᓯᔭᐅᓗᑎᒃ ᐊᐃᑉᐸᕇᓐᓂᒃᑯᑦ ᐊᑦᑕᕐᓇᕐᑕᐃᓕᓂᕐᒧᑦ

ᐱᓕᕆᓂᕐᒧᑦ ᑲᑐᔾᔨᖃᑎᒌᓄᑦ

• ᐱᓐᖑᐊᕐᑎᑦᓯᓂᒃᑯᑦ/ᕿᑎᓐᓂᒃᑯᑦ, ᓄᓇᓕᓐᓂ ᑐᑭᓯᑎᑦᓯᒐᓱᐊᕐ-

ᐸᓪᓗᑎᒃ ᐊᐃᑉᐸᕇᓐᓂᒃᑯᑦ ᐊᑦᑕᓇᕐᑕᐃᓕᒋᐊᖃᓂᐅᑉ ᒥᒃᓵᓄᑦ

• ᓄᓇᓕᓐᓂ ᑐᓴᕐᓂᔮᕐᑎᑦᓯᓂᒃᑯᑦ ᖃᔪᖏᖅᓱᐃᕙᓪᓗᑎᒃ ᑐᑭᓯᑎᑦ-

ᓯᓇᐊᕐᓂᕐᒧᑦ ᐊᑦᑕᕐᓇᕐᑕᐃᓕᒋᐊᖃᓂᕐᒧᑦ ᐊᐃᑉᐸᕇᓐᓂᒃᑯᑦ

ᒥᒃᓵᓄᑦ

• ᓴᓚᒃᓴᑎᑦᓯᒐᓱᐊᕐᓗᑎᒃ ᑐᑭᓯᒋᐊᕐᑎᑦᓯᒍᑎᓂᒃ ᐊᑦᑕᕐᓇᖏᑦᑐᒃᑯᑦ

ᐊᐃᑉᐸᕆᓐᓂᕐᒧᑦ

• ᐱᓕᕆᖃᑎᖃᓗᑎᒃ ᐸᓖᓯᒃᑯᓐᓂᒃ

• ᐅᖃᖃᑎᒋᕙᓪᓗᒋᑦ ᒪᒃᑯᑦᑐᐃᑦ

• ᓄᓇᓕᓐᓂ ᑲᑎᕐᔪᐊᕐᐸᓪᓗᑎᒃ ᓂᕆᖃᑎᒌᓪᓗᑎᒃ

• ᐱᓕᕆᖃᑕᐅᑎᕙᓪᓗᒋᑦ ᒐᕙᒪᒃᑯᓄᑦ ᐊᖓᔪᖅᑳᖑᔫᑏᑦ-

ᐱᓕᕆᖃᑎᒌᑉᐸᓪᓕᐊᓂᕐᒧᑦ

• ᐃᓚᐅᑎᑕᐅᕙᓪᓗᑎᒃ ᐊᖓᔪᖅᑳᕆᔭᐅᔪᑦ ᐃᓕᓐᓂᐊᕐᕕᓐᓄᑦ

ᑲᑎᒪᔨᓄᑦ

ᐃᓚᒍᑕᖓ ᑎ

ᕿᖃᐅᔨᓴᕈᑕᐅᔪᒧᑦ ᐅᓂᒃᑳᓕᐊᖅ

ᓇᓗᓇᐃᔭᖅᓯᒪᔪᑦ ᐱᓕᕆᐊᒃᓴᕆᔭᐅᔪᓪᓗ

ᖃᐅᔨᓴᕐᐸᓪᓕᐊᓂᖅ ᐱᒋᐊᖅᑎᑕᐅᖁᓪᓗᒍ ᖃᐅᔨᓴᕐᓂᕐᒧᑦ

ᑐᓐᖓᕕᓕᐅᖅᓯᒪᕗᑦ ᐃᓚᓕᐅᔾᔨᓯᒪᔪᖅ ᐱᖓᓲᓕᖓᔪᓂᒃ (ᑕᑯᓗᒍ

ᐃᓚᒍᑕᖓ ᑭ ᐊᐱᖅᑯᑎᒃᓴᕆᔭᐅᓯᒪᔪᓄᑦ):

• ᑲᑎᒪᕕᔾᔪᐊᕐᓂᕐᒧᑦ ᐸᕐᓇᐃᓂᖅ ᐋᖅᑭᒃᓱᐃᓂᕐᓗ;

• ᓇᓗᓇᐃᔭᐅᑎᓂᒃ ᓄᐊᑦᑎᓂᖅ ᖃᐅᔨᓴᕐᓂᕐᓗ (ᑲᑎᒪᕕᔾᔪᐊᕐᓂᕐᒥ

ᑭᐅᔾᔪᑕᐅᓯᒪᔪᑦ); ᐊᒻᒪ

• ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖅ

ᐱᖓᓱᑦ ᐊᕕᒃᓯᒪᔪᑎᒍᑦ ᐊᐱᖅᑯᑎᒃᓴᓕᐊᖑᓯᒪᕗᑦ ᐃᓕᔭᐅᓯᒪᔪᑦ

ᓄᐊᑕᐅᖁᔪᓐᓇᖁᓪᓗᒋᑦ ᐅᑯᓇᓐᖓᑦ:

• ᐃᓚᒋᔭᐅᔪᑦ ᖃᐅᔨᒪᔨᑕᕆᔭᐅᓪᓗᑎᒃ ᑲᑎᒪᔨᕋᓛᑦ;

• ᑲᑎᒪᔭᖅᑐᖃᑕᐅᓯᒪᔪᑦ; ᐊᒻᒪ

• ᑲᑎᒪᔭᖅᑐᕐᕕᐅᔪᒧᑦ ᐅᓂᒃᑳᖅᑎᐅᓯᒪᔪᑦ.

ᑲᑎᒪᕐᔪᐊᓚᐅᕐᑐᑦ ᐃᓅᕕᒃ, ᓄᓇᑦᓯᐊᒥ, ᕕᕗᐊᕆ 12-14, 2008-ᒥ,

ᐊᒻᒪ 80 ᐅᖓᑖᓄᑦ ᑲᑎᒪᔭᕐᑐᖃᑕᐅᓚᐅᕐᐳᑦ. ᑭᓯᐊᓂ, 16-ᑐᐃᓐᓇᐃᑦ

ᑭᐅᓚᐅᕐᒪᑕ ᐊᐱᖅᑯᑎᓄᑦ ᖃᐅᔨᓴᕈᑕᐅᓪᓗᑎᒃ, 12 ᑲᑎᒪᕕᔾᔪᐊᕐ-

ᓂᕐᒧᑦ ᐅᖃᓪᓚᒃᑎᐅᓚᐅᕐᑐᑦ ᑭᐅᔪᐃᓐᓇᐅᓚᐅᖅᑎᓪᓗᒋᑦ. ᑲᑎᒪᔭᖅ-

ᑐᖃᑕᐅᓯᒪᔪᑦ ᐅᓂᒃᑳᕆᐊᖅᑐᕐᓯᒪᔪᓪᓗ ᐅᑯᓐᓇᖔᕐᓯᒪᕗᑦ ᔭᓗᓇᐃᕝ,

ᕼᐊᓕᕚᒃᔅ, ᐃᐅᓪᐳᑰᑭ, ᕖᓂᒃᔅ, ᑲᖏᖅᖠᓂᖅ, ᐃᖃᓗᐃᑦ, ᐃᓅᕕᒃ,

ᐃᓄᒃᔪᐊᖅ, ᐸᖕᓂᖅᑑᖅ, ᐃᐊᑦᒪᓐᑕᓐ, ᐃᒡᓗᓕᒑᕐᔪᒃ ᐊᒻᒪ ᑰᔾᔪᐊᖅ.

ᑲᑎᒪᔭᖅᑐᖃᑕᐅᓯᒪᔪᑦ ᐅᓂᒃᑳᖅᑏᓪᓗ ᐃᓚᐅᖃᑕᐅᓯᒪᕗᑦ ᔭᓗᓇᐃᕝ

ᐊᒻᒪ ᐃᓅᕕᒃ, ᓄᓇᑦᓯᐊᒥ; ᑲᖏᖅᖠᓂᖅ, ᐃᒡᓗᓕᒑᕐᔪᒃ, ᐃᖃᓗᐃᑦ

ᐊᒻᒪ ᐸᖕᓂᖅᑑᖅ, ᓄᓇᕗᒥ; ᐃᓄᒃᔪᐊᖅ ᐊᒻᒪ ᑰᔾᔪᐊᖅ, ᓄᓇᕕᒥ;

ᐃᐊᑦᒪᓐᑕᓐ, ᐃᐅᓪᐴᑕᒥ; ᓅᕙ ᓯᑰᓯᐊᒥ; ᐃᐅᓪᐳᑰᑭ, ᓂᐅ ᒥᐊᒃᓯᑰᒥ;

ᐊᒻᒪᓗ ᕖᓂᒃᔅ, ᐃᐅᕆᓲᓇᒥ.

ᖃᐅᔨᓴᕐᓂᕐᒧᑦ ᖃᐅᔨᔾᔪᑕᐅᓯᒪᔪᑦ

ᑲᑎᒪᓂᕐᓂᒃ ᐸᕐᓇᐃᓚᐅᕐᓂᖅ ᐊᒻᒪ ᐋᖅᑭᐅᒪᑎᑦᓯᓚᐅᕐᓂᖅ

ᐱᔾᔪᑎᒋᓪᓗᒋᑦ ᐱᓕᕆᐊᖑᔪᑦ ᑲᔪᓯᑎᑕᐅᒻᒪᖔᑕ ᑲᔪᓯᑎᑕᐅᖏᒻ-

ᒪᖔᑕᓗ ᐸᕐᓇᒃᓯᒪᔭᖏᑦ (ᒪᓕᓪᓗᒋᑦ ᐱᕕᒃᓴᖃᖅᑎᑕᐅᓂᖏᑦ),

ᑭᖑᕙᕆᐊᕐᓂᖓ ᐊᑭᓕᐅᑕᐅᔪᓄᑦ ᓇᓗᓇᐃᒃᑯᑎᑦ ᑮᓇᐅᔭᖃᖅ-

ᑎᑕᐅᓂᕐᒧᑦ ᑲᑎᒪᕕᔾᔪᐊᕐᓂᐅᔪᒥ ᐊᒥᓱᒐᓚᖕᓄᑦ ᑮᖑᕙᕆᐊᕈᑎᐅᓯᒪᕗᑦ

ᐱᒋᐊᓐᖓᕈᑎᐅᓯᒪᔪᒥ ᐱᕕᒃᓴᖃᖅᑎᑕᓂᖓᒍᑦ. ᑕᐃᒪᐃᒃᑲᓗᐊᖅᑎᓪᓗᒍ,

ᖃᓄᐃᓕᐅᕐᓂᕆᔭᐅᓯᒪᔪᑦ ᐊᒃᑐᐊᓂᖃᖅᑐᓪᓗ ᑐᕌᒐᕆᔭᐅᓯᒪᔪᑦ

ᑲᓯᑦᑎᐊᓚᐅᖅᐳᑦ, ᐃᓚᒋᔭᐅᓪᓗᑎᒃ ᑲᓇᑕᒥ ᖃᐅᔨᒻᒪᑎᒋᔭᐅᓪᓗᑎᒃ

ᑲᑎᒪᔨᕋᓛᑦ ᖃᓄᐃᕐᓂᕆᓚᐅᖅᑕᖏᑦ.

ᑲᑎᒪᔪᑦ ᐊᒻᒪ ᐅᖃᓕᒪᔨᐅᓚᐅᕐᑐᑦ ᐊᐱᕆᔭᐅᖓᒥᒃ ᑐᓴᓚᐅᕐᓯᒪᒻ-

ᒪᖓᑕ ᑲᑎᒪᓛᕐᓂᐅᑉ ᒥᒃᓵᓄᑦ ᓯᕗᓂᐊᓂ, ᑕᒪᕐᒥᑲᓴᒃ ᑭᐅᓚᐅᕐᑐᑦ

ᑐᓴᐅᒪᓚᐅᕐᓂᕋᖅᓱᑎᒃ ᑐᒃᓯᕋᕈᑕᐅᓯᒪᔪᑎᒍᑦ ᓱᓇᓂᒃ ᐅᖃᐅᓯᖃᕋᔭᕐ-

ᒪᖔᑕ ᐊᒻᒪ, ᐸᐅᒃᑑᑎᒃᑯᑦ ᐸᕐᓇᐃᓚᐅᕐᒪᑕ ᑲᑎᒪᕐᔪᐊᕐᓂᐅᓚᐅᕐᑐᒥᒃ

ᐊᐅᔭᒃᑯᑦ 2007-ᒥ. ᐊᓯᖏᑦ ᐅᖃᓚᐅᕐᑐᑦ ᑐᓂᔭᐅᓚᐅᓂᕋᖅᓱᑎᒃ

ᑲᑎᒪᔾᔪᑎᒃᓴᓂᒃ “ᑭᖑᕙᓯᑦᑐᒻᒪᕆᒃᑯᑦ” ᑭᓯᐊᓂ ᑕᒪᕐᒥᒃ ᐅᖃᓚᐅᕐᒥᔪᑦ

ᑐᑭᓯᒋᐊᕐᕕᒃᓴᓂᒃ ᐱᓚᐅᕐᓂᕋᖅᓱᑎᒃ ᐃᒻᒥᖕᓄᑦ ᑐᑭᓯᓇᑦᓯᐊᕐᑐᓂᒃ.

10ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



ᐱᔾᔪᑎᒋᓗᒋᓪᓕ ᐃᖏᕐᕋᐅᑎᖏᑕ ᐸᕐᓇᒃᑕᐅᓯᒪᓚᐅᕐᓂᖏᑦ ᑕᒪᕐᒥᑲᓴᒃ

ᑭᐅᓚᐅᕐᑐᑦ ᐃᒻᒥᓂᒃ ᐸᕐᓇᐃᓚᐅᕐᓂᕋᖅᓱᑎᒃ ᐃᖏᕐᕋᐅᑎᒃᓴᒥᓂᒃ

ᑭᓯᐊᓂ ᐃᓚᖏᑦ ᐊᑲᐅᓐᖏᓕᐅᕈᑎᖃᓚᐅᕐᑐᑦ ᐊᓯᖓᓄᑦ ᑲᖓᑕᓲᒃ-

ᑰᕆᐊᖃᕐᓂᐅᔪᓄᑦ, ᐊᑯᓂᐊᓗᒃ ᐅᑕᖅᑭᖃᑦᑕᓚᐅᕐᓂᕋᖅᓱᑎᒃ ᐊᒻᒪ

ᓯᓂᑦᑕᕐᕕᖃᓚᐅᕐᓂᕋᖅᓱᑎᒃ ᐱᐅᑦᓯᐊᖏᑦᑐᓂᒃ ᐃᐊᑦᒪᓐᑕᒥ ᓄᖅ-

ᑲᑲᐃᓐᓇᕆᐊᖃᖅᑎᓪᓗᒋᑦ.

ᐅᖃᓕᒪᔨᐅᔪᑦ ᑲᑎᒪᕐᔪᐊᕐᓂᕐᒥ ᓇᓗᓇᐃᕐᓯᓚᐅᕐᑐᑦ ᑕᒪᕐᒥᓕᒫᖅ

ᐱᖁᑎᒋᔭᕆᐊᓕᖏᑦ ᐅᖃᓕᒫᕈᑎᒃᓴᖏᓪᓗ ᐱᑕᖃᖅᑎᑕᐅᔪᓐ-

ᓇᓚᐅᕐᑐᑦ, ᖁᕕᐊᓱᒍᑎᖃᖅᓯᒪᕗᓪᓗ ᐱᓕᕆᔾᔪᑎᓄᑦ ᐃᑲᔪᖅ-

ᑕᐅᔪᓐᓇᓚᐅᕐᓂᕐᒥᓂᒃ.

ᐅᖃᓕᒪᔨᐅᓚᐅᕐᑐᑦ ᐊᐱᕆᔭᐅᒐᒥᒃ ᑲᔪᓯᑎᑦᑐᒪᔭᖏᑦ ᑲᔪᓯᑎᑕᐅᓚᐅᕐ-

ᒪᖔᑕ ᑕᒪᕐᒥᒃ ᐊᖏᓚᐅᕐᑐᑦ ᐊᒻᒪ ᑭᐅᔭᐅᑦᓯᐊᕐᓂᕋᓚᐅᕐᑐᑦ ᑲᑎᒪᔪᓂᑦ.

ᑲᑎᒪᔭᕐᑐᕐᓯᒪᔪᑦ ᐊᐱᕆᔭᐅᒐᒥᒃ ᓱᒧᑦ ᑲᑎᒪᖃᑕᐅᓚᐅᕐᒪᖔᑕ

ᐃᒪᓐᓇ ᑭᐅᓚᐅᕐᑐᑦ:

• ᐃᓕᓐᓂᐊᒃᑲᓐᓂᕈᒪᓪᓗᑎᒃ ᖃᓄᖅ ᐊᖏᔫᑎᐊᓗᐃᑦ ᐱᕙᓪ-

ᓕᐊᑎᑕᐅᔪᑦ ᐅᔭᕋᓐᓂᐊᕐᓂᒃᑯᑦ ᐊᒃᑐᐃᓂᖃᕈᓐᓇᕐᒪᖔᑕ

ᐃᓄᐃᑦ ᓄᓇᓕᖏᓐᓂᒃ ᐊᑦᑕᕐᓇᕐᑕᐃᓕᓂᒃᑯᑦ ᐊᐃᑉᐸᕇᑉ-

ᐸᓐᓂᕐᒧᑦ;

• ᑲᑎᓯᒍᒪᓪᓗᑎᒃ ᐊᓯᒥᓂᒃ ᐱᓕᕆᕙᑦᑐᓂᒃ ᐊᑦᑕᕐᓇᖏᑦᑐᒃᑯᑦ

ᐊᐃᑉᐸᕇᖕᓂᕆᔭᐅᕙᕐᑐᖅ ᐃᓄᖕᓂᑦ ᐊᒻᒪ ᐋᖅᑭᒃᓯᒍᒪᓪᓗᑎᒃ

ᐱᓕᕆᖃᑎᒌᓐᓂᐅᔪᓐᓇᕐᑐᒥᒃ ᑕᐅᖅᓰᖃᑎᒌᓐᓂᒃᑯᑦ ᐃᑲᔪᑎᒃ-

ᓴᓂᒃ ᐊᒻᒪ ᖃᐅᔨᒪᔨᐅᔪᓂᒃ ᐊᑐᕐᓂᒃᑯᑦ, ᐊᒻᒪ,

• ᑭᐅᔪᓕᒫᑦ ᐅᖃᓚᐅᕐᑐᑦ ᑲᔪᓯᑎᑦᓯᓚᐅᕐᓂᕋᖅᓱᑎᒃ ᑲᔪᓯᑎᑦ-

ᑐᒪᔭᒥᓂᒃ ᑲᑎᒪᔪᓂ.

ᑲᑎᒪᔪᑦ ᐊᐱᖅᓱᕐᑕᐅᓚᐅᕐᑐᑦ ᐅᑯᓂᖓ ᑭᐅᖁᓪᓗᒋᑦ:

• “ᐱᕕᒃᓴᖃᒃᑲᓐᓂᓚᐅᕈᒪ” - ᐅᖃᓕᒪᖃᑎᖃᕆᐊᖅ ᑲᑎᒪᔭᕐᑐᕐ-

ᓯᒪᔪᓕᒫᓂᒃ, ᑐᓴᐅᒪᖃᑦᑕᐅᑎᕙᓪᓕᐊᓂᒃᑯᑦ, ᑲᑎᒪᓂᓕᒫᒧᓪᓗ

ᐃᓚᐅᓚᐅᕈᒪ ᐊᒻᒪ ᐊᕕᒃᑐᕐᓯᒪᔪᓄᑦ ᑲᑎᒪᔪᓄᑦ.

• “ᑲᑎᒪᕐᔪᐊᕐᑐᓂᒃ ᐱᕕᒃᓴᖃᕐᓂᕐᓴᐅᓚᐅᕐᐸᑕ ᐆᒧᖓ” –

ᑭᐅᔭᐅᒋᐊᖃᓂᕐᒧᑦ ᐱᕙᓪᓕᐊᑎᑦᓯᕙᑦᑐᓄᑦ, ᒪᓕᒐᐃᑦ ᐊᒃ-

ᑐᐃᓂᕆᕙᑦᑕᖏᑕ ᒥᒃᓵᓄᑦ ᐊᒻᒪ ᖃᓄᖅ ᐱᓕᕆᖃᑎᒌᒋᐊᓪᓚᒃ-

ᑐᒃᓴᐅᒻᒪᖔᑕ ᐱᕙᓪᓕᐊᑎᑦᓯᕙᑦᑐᓄᓪᓗ ᑲᑐᔾᔨᖃᑎᖃᕈᓐᓇᕐᓗᑎᒃ.

ᓇᓗᓇᕐᒪᑦ ᑲᑎᒪᔭᕐᑐᖃᑕᐅᓯᒪᔪᑦ ᑐᑭᓯᐊᓚᐅᕐᒪᖔᑕ ᐱᒻ-

ᒪᕆᐅᓂᖏᓐᓂᒃ ᐅᕝᕙᓘᓐᓃᑦ ᐊᐱᖅᑯᑎᐅᓯᒪᔪᓂᒃ ᐱᔾᔪᑎᒋᓪᓗᒍ

ᑭᐅᓚᐅᕐᑐᑦ ᐅᓄᖏᑦᑐᒻᒪᕆᑯᓘᓚᐅᕐᒪᑕ. ᑲᑎᒪᕐᔪᐊᕐᓂᕐᒥᒃ ᑐᑭᒧᐊᒃ-

ᑎᑦᓯᔩᑦ ᐅᖃᓚᐅᕐᑐᑦ ᑲᑎᒪᔭᕐᑐᕐᓯᒪᔪᕕᓃᑦ ᑕᖃᓯᒪᔪᕆᓪᓗᒋᑦ

ᑲᑎᒪᓂᕐᒥᑦ ᐱᔪᓐᓇᕐᓯᕕᖃᓚᐅᕋᓱᒋᓇᒋᑦ ᑭᐅᔾᔪᑎᒃᓴᓄᑦ.

ᑲᑎᒪᔭᕐᑐᕐᓯᒪᔪᑦ ᐊᐱᕆᔭᐅᓚᐅᕐᑐᑦ ᖃᓄᖅ ᐃᓱᒪᖃᒪᖔᑕ ᐸᐅᒃ-

ᑑᑎᒃᑯᑦ ᑲᑎᒪᑎᑦᓯᓂᕆᓚᐅᕐᑕᖓᓂᒃ ᐃᓄᐃ ᓇᑭᑐᐃᓐᓈᕐᑐᑦ ᐅᑭᐅᕐ-

ᑕᖅᑐᒥ, ᓄᓇᓕᓐᓂ ᐱᓕᕆᔾᔪᓯᓂᒃ ᐊᑐᓐᖏᒑᕐᓱᑎᒃ. ᐅᖃᓚᐅᕐᑐᑦ

ᐃᒪᓐᓇ:

• ᐊᒃᓱᐊᓗᒃ ᐱᐅᓚᐅᕐᐳᖅ ᐊᔾᔨᒌᓚᐅᖏᒻᒪᑕ ᑲᑎᒪᐅᕐᑐᑦ

ᐊᒥᖅᑳᖃᑦᑕᐅᑎᑦᓯᐊᓚᐅᕐᒪᑕ ᐃᓱᒪᒋᔭᒥᓂᒃ. ᐊᒻᒪ ᐸᐅᒃᑑᑎᑦᑯᑦ

ᓄᓇᓕᓐᓂ ᖃᓄᐃᓕᐅᕐᓂᖃᖅᑎᑦᑎᔪᒪᓚᐅᕐᑐᑦ;

• ᑕᒪᓐᓇ ᐊᒥᓱᓂᒃ ᑲᑎᒪᔾᔪᑎᖃᓚᐅᕐᓂᖅ ᐊᑲᐅᓈᓚᐅᕐᑐᖅ

ᐱᓕᕆᖃᑎᒌᒋᐊᖃᓂᕐᒧᑦ ᑲᔪᖏᖅᓱᐃᓂᕐᒧᑦ;

• ᖃᐃᖁᔨᓚᐅᕐᓂᖅ ᒪᕐᕉᓐᓂᒃ ᓄᓇᓕᓐᓂᑦ ᑕᒪᐃᓐᓂᑦ

ᓂᕆᐅᒍᑕᐅᒻᒪᑦ ᓄᓇᓕᓐᓄᑦ ᒥᓇᕐᑐᒃᓴᐅᒋᐊᖅ ᑐᑭᓯᒋᐊᕐᕕᒃᓴᓂᒃ;

• ᑲᑎᒪᔪᑦ ᐃᓚᖏᑦ ᖃᐅᔨᒪᓚᐅᖏᒻᒪᑕ ᑐᑭᓯᒋᐊᕐᕕᒃᓴᐃᑦ

ᐊᑐᕈᓐᓇᕐᓂᖏᓐᓂᒃ ᓄᓇᓕᖏᑎᒍᑦ ᐊᕕᒃᑐᕐᓯᒪᔪᓂ ᐊᒻᒪ

ᓇᓗᓕᖅᑲᕈᑕᐅᑐᐃᓐᓇᕆᐊᖃᒥᔪᑦ;

• ᑲᑎᒪᕐᔪᐊᕐᓂᕐᒥ ᐊᑕᐅᓯᕐᒥᒃ ᑲᑎᓐᖓᕐᔪᐊᑐᒃᓴᐅᓚᐅᕐᑐᑦ ᐊᒻᒪ

ᐊᕕᒃᑐᕐᓯᒪᔪᑎᒍᑦ ᑲᑎᒪᓗᑎᒃ ᓴᖅᑭᑎᕆᓗᑎᒃ ᑲᔪᓯᖁᔭᒥᓂᒃ.

ᓲᕐᓗ ᐃᒫᒃ, ᑕᒪᕐᒥᐊᓗᒃ ᐃᒃᐱᒋᔭᖃᖅᑐᐃᓐᓇᐅᖏᒻᒪᑕ

ᓱᖅᑯᐃᔭᐃᓂᕐᒥᒃ, ᖃᐅᔨᓴᕐᓂᕐᒥᒃ;

• ᑲᑎᒪᔪᑦ ᐊᔾᔨᒌᖏᑦᑐᒦᓚᐅᕐᒪᑕ ᐱᔾᔪᑎᖏᑦ ᐊᒻᒪ ᓂᕈᐊᕈᓐᓇᕐ-

ᑐᒃᓴᐅᓚᐅᕐᑐᑦ ᑭᓐᖒᒪᔭᖏᓐᓄᑦ ᑐᕌᖓᔪᓂᒃ;

• ᐃᑲᔪᕐᓯᔭᐅᓂᖃᕈᓐᓇᓚᐅᕐᑐᑦ ᑲᑎᒪᔭᕐᑐᕐᓂᕐᓴᐅᔪᖃᓚᐅᖅᐸᑦ

ᐃᓚᒋᔭᐅᓗᑎᒃ ᒐᕙᒪᒃᑯᑦ ᓈᓚᒋᐊᕐᑐᕐᓯᒪᑎᑕᖏᑦ ᐅᕙᑦᑎᓐᓂᑦ

ᐃᓕᑦᑎᒐᔭᓚᐅᕐᒪᑕ;

• ᓄᓇᖅᑲᑎᒌᖏᑦᑐᑦ ᐊᕕᒃᑐᕐᓯᒪᔪᑎᒍᑦ ᐱᓕᕆᖃᑕᐅᑎᒋᐊᕐᓗᑎᒃ;

• ᑲᑎᒪᔪᑦ ᐊᔾᔨᒌᖏᑦᑐᓂᖔᕈᓘᔭᓚᐅᕐᒪᑕ ᐊᑲᐅᓈᓚᐅᕐᑐᖅ;

• ᑕᒪᓐᓇ ᑲᑎᒪᕐᔪᐊᕐᓂᖅ ᐱᒋᐊᕈᑎᑦᓯᐊᕙᒻᒪᕆᐅᓚᐅᕐᑐᖅ ᐊᒻᒪ

ᑲᔪᓯᑦᓯᐊᓚᐅᕐᑐᖅ’

• ᑕᒪᕐᒥᒃ ᓄᓇᓕᐅᔪᓃᖔᕐᑐᓂᒃ ᐊᒻᒪ ᑲᑎᒪᔪᓃᖓᕐᑐᑦ

ᐋᖅᑭᒃᓱᕐᑕᐅᓯᒪᔪᑦ ᑲᔪᓯᑎᑕᐅᕙᓪᓕᐊᒋᐊᖃᒪᑕ.

ᑲᑎᒪᔭᕐᑐᕐᓯᒪᔪᑦ ᐊᐱᕆᔭᐅᓚᐅᕐᑐᑦ ᐅᑯᓂᖓ ᐅᖃᐅᓯᕐᓂᒃ ᐱᔭᕇᖅ-

ᓯᖁᔭᐅᓪᓗᑎᒃ: “ᑲᑎᒪᓂᖅ ᐱᐅᓚᐅᕐᑐᖅ ᑭᓯᐊᓂ ᖃᐅᔨᖏᐊᒃᑲᓐ-

ᓂᕆᐊᖃᖅᑐᒍ ᐆᒪ ᒥᒃᓵᓄᑦ...”

• ᐃᑲᔪᕐᑎᕈᒋᐊᖅ ᐱᔾᔪᑎᒋᓗᒋᑦ ᖃᓄᖅ ᐊᒃᑐᐃᓂᖏᑦ ᒪᓕᒐᐅᑉ;

• ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᓴᓇᕝᕖᑦ ᐊᒃᑐᐃᓂᖏᑦ ᐃᓄᓐᓂᒃ;

• ᓄᓇᓖᑦ ᐊᕕᒃᑐᕐᓯᒪᓂᖏᑦᒍᑦ ᐊᕐᓱᕈᕈᑎᖃᕐᓗᑎᒃ ᐊᐃᑉᐸᕇᓐᓂᒃ-

ᑯᑦ ᖁᐱᕆᕙᓐᓂᕐᒥᒃ (STDs) ᐅᖃᐅᓯᖃᕆᐊᖅ;

• ᐃᓄᐃᑦ ᐃᓕᖅᑯᓯᒥᑎᒍᑦ ᐃᓱᒪᒋᔭᖏᑦ ᐊᐃᑉᐸᕇᑉᐸᓐᓂᐅᑉ ᐊᒻᒪ

ᐊᑦᑕᕐᓇᕐᑕᐃᓕᒋᐊᖃᓂᐅᑉ ᐊᐃᑉᐸᕇᓐᓂᒃᑯᑦ ᒥᒃᓵᓄᑦ;

• ᖃᓄᖅ ᐱᓕᕆᖃᑎᖃᑦᓯᐊᕐᑐᒃᓴᐅᓂᖏᑦ ᐊᑲᐅᓈᕐᑐᒃᑯᑦ ᐱᕙᓪ-

ᓕᐊᑎᑦᓯᕙᑦᑐᓂᒃ;

• ᒪᒃᑯᑦᑐᓄᑦ ᑐᕌᖓᔪᓂᒃ ᐊᑦᑕᕐᓇᖏᑦᑐᒃᑯᑦ ᐊᐃᑉᐸᕇᓐᓂᖅ

ᓴᖅᑭᔮᕐᑎᑕᐅᓂᕐᓴᐅᓗᓂ;

• ᖃᐅᔨᓴᕐᓂᐅᑉ (ᓱᖅᑯᐃᔭᐃᓂᐅᑉ) ᐊᒻᒪ ᒪᓕᒐᐃᑦ ᖃᓄᖅ

ᐃᓱᒪᒋᔭᐅᓂᖏᑦ ᐅᑭᐅᕐᑕᖅᑐᒥ;

• ᓱᓇᐃᑦ ᑲᔪᓯᑎᑕᐅᓪᓚᕐᑖᕐᓯᒪᓕᕐᓂᖏᑦ ᓄᓇᖃᖅᑳᖅᓯᒪᔪᑦ

ᓄᓇᓕᖏᓐᓂ;

• ᖃᓄᐃᓕᐅᓕᕐᒪᖔᑕ ᐃᓱᓕᑦᑎᔪᑦ ᐃᓕᓐᓂᐊᕐᑐᑦ ᖃᐅᔨᓴᕐᓂᒧᑦ

(ᓱᖅᑯᐃᔭᐃᓂᕐᒧᑦ);

• ᐸᐅᒃᑑᑎᒃᑯᑦ ᑲᔪᓯᑎᑦᓯᓯᐊᖁᕙᕗᑦ ᑲᑎᒪᔾᔪᑕᐅᔪᕕᓂᕐᓂᒃ;

ᐊᒻᒪᓗ

• ᐃᓕᓐᓂᐊᒃᑲᓐᓂᕆᐊᖃᓂᖅ ᐃᓄᐃᑦ ᐃᓕᖅᑯᓯᖏᑕ ᐊᒻᒪ ᓄᓇᐅᑉ

ᒥᒃᓵᓄᑦ.

11ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



ᑲᑎᒪᔪᑦ ᐊᐱᕆᔭᐅᓪᓗᑎᒃ ᓱᓇᓂᒃ ᑕᑯᔪᒪᒻᒪᖔᑕ ᓯᕗᓂᒃᓴᑦᑎᓐᓂᑦ

ᑲᑎᒪᕐᔪᐊᕈᑎᖃᓕᕐᒥᑉᐸᑕ ᐊᐃᑉᐸᕇᓐᓂᒃᑯᑦ ᐊᒃᑕᕐᓇᕐᑕᐃᓕᒋᐊᖃᓂᐊᑉ

ᒥᒃᓵᓄᑦ. ᐃᒪᓐᓇ ᑭᐅᓚᐅᕐᑐᑦ:

• ᐅᖃᐅᓯᖃᓂᕐᓴᐅᓗᑎᒃ ᖃᓄᐃᖏᑦᓯᐊᕆᐊᖃᓂᕐᒥᒃ

ᐊᖑᑎᓄᐊᖓᔪᓂᒃ;

• ᐋᖅᑭᒃᓱᐃᓗᑎᒃ ᐃᑲᔪᕈᑎᒃᓴᓂᒃ ᐊᑐᕐᑕᐅᖃᑦᑕᕋᔭᕐᑐᓂᒃ

ᓄᓇᓕᓐᓂ;

• ᐋᖅᑭᒃᓱᐃᓗᑎᒃ ᐱᓕᒻᒪᒃᓴᐅᑎᒃᓴᓂᒃ ᐊᕕᒃᑐᕐᓯᒪᓗᑎᒃ ᑲᑎᒪᓂᒃᑯᑦ.

ᓱᕐᓗ, ᑐᒃᓯᕋᐅᑎᓕᐅᕐᓂᖅ, ᑮᓇᐅᔭᓂᒃ ᐊᑐᐃᓐᓇᖃᕆᐊᖃᓂᖅ,

ᐋᖅᑭᒃᓱᐃᓂᖅ ᐱᓕᕆᖃᑎᒌᒃᑐᒃᓴᐅᓂᕐᒥᒃ ᐊᒻᒪ ᐊᑐᕐᓂᖅ

ᖃᕆᑕᐅᔭᓂᒃ ᐊᓯᖏᓪᓗ;

• ᐃᓕᓐᓂᐊᕐᑐᑦ ᖃᐃᖁᔭᐅᓗᑎᒃ;

• ᑲᔪᓯᑎᑕᐃᓐᓇᕆᒋᐊᕐᓗᒋᑦ ᐃᓱᒪᒋᔭᐅᔪᓕᒫᑦ ᑲᑎᒪᔪᓄᑦ

ᑲᑎᒪᓂᖏᑎᒍᑦ ᐊᕕᒃᑐᕐᓱᓯᒪᓂᒃᑯᑦ ᓂᕈᐊᕐᑕᖓᑎᒍᑦ

ᑲᑎᒪᖃᑕᐅᒋᐊᖅ;

• ᒪᒃᑯᑦᑐᐃᑦ ᐃᓚᐅᔪᑦ ᐅᓄᕐᓂᕐᓴᐅᓗᑎᒃ;

• ᐃᓄᓐᓂᒃ ᐅᖃᓕᒪᔨᖃᓂᕐᓴᐅᓗᑎᒃ;

• ᓄᓇᓕᓐᓂ ᐃᒃᐱᓐᓇᓗᐊᕐᑐᑦ ᑲᔪᓯᑎᑕᐅᓯᒪᓕᕐᑐᑦ

ᐅᖃᐅᓯᕆᓗᒋᑦ;

• ᐃᓚᐅᑎᑕᐅᕙᓪᓗᑎᒃ ᐃᓄᑐᖃᐃᑦ ᐅᖃᐅᓯᖃᓂᐊᕐᑎᓪᓗᒋᑦ

ᐃᓕᖅᑯᓯᒥᑎᒍᑦ ᐃᓱᒪᒋᔭᖏᓐᓂᒃ.

ᐸᐅᒃᑑᑎᒃᑯᑦ ᖃᓄᐃᓕᐅᕐᓂᖓ ᐊᓴᐱᓕᕆᓂᕐᒧᑦ/

ᐊᓴᐱᒃᓴᓕᕆᓂᕐᒧᑦ ᐊᒻᒪ ᐊᑦᑕᕐᓇᖏᑦᑐᒃᑯᑦ

ᐊᐃᑉᐸᕆᑉᐸᓐᓂᕐᒧᑦ ᑐᕌᖓᔪᓂᒃ ᐱᓕᕆᓂᒃᑯᑦ ᐃᓄᓐᓄᑦ:

ᑲᑎᒪᖃᑕᐅᔪᑦ ᐊᐱᕆᔭᐅᓚᐅᕐᑐᑦ ᐸᐅᑉᑑᑎᒃᑯᑦ ᐊᑲᐅᓈᕐᓂᕐ-

ᐸᐅᒻᒪᖔᑕ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐱᓕᕆᒋᐊᖅ ᐊᐃᑉᐸᕇᑉ-

ᐸᓐᓂᒃᑯᑦ ᐊᑦᑕᕐᓇᕐᑕᐃᓕᓂᕐᒧᑦ ᐃᓄᓐᓄᐊᖓᔪᓂᒃ ᑎᓕᔭᐅᓯᒪᓗᑎᒃ,

ᐱᖃᓯᐅᑎᓗᒋᑦ ᐊᓴᐱᓕᕆᓂᖅ/ᐊᓴᐱᒃᓴᓕᕆᓂᖅ. ᐅᑯᐊ ᑕᕝᕙ

ᑭᐅᔾᔪᑎᕕᓃᑦ:

• ᐄ, ᖃᓄᐃᓕᖓᓕᕐᒪᖔᑦ ᖃᐅᔨᓴᖅᐸᓪᓕᐊᕙᒻᒪᑕ ᑎᑎᕋᖅ-

ᑕᐅᕙᓪᓕᐊᓪᓗᑎᒃ;

• ᐄ, ᐊᑲᐅᓈᕐᑐᓂᒃ ᐃᖅᑲᓇᐃᔭᕐᑎᖃᕇᕐᒪᑕ ᑕᒪᑐᒧᖓ ᐊᒻᒪ

ᑐᑭᓯᒋᐊᕐᕕᒃᓴᖃᐅᕐᓱᑎᒃ;

• ᖃᐅᔨᒪᖏᑦᑐᖓ ᐱᔾᔪᑎᒋᓪᓗᒍ ᐸᐅᒃᑑᑎᒃᑯᑦ ᑖᒃᑯᑑᓗᑎᒃ

ᐱᓕᕆᔪᓐᓇᖏᒻᒪᒍ ᑭᓯᐊᓂ ᑕᒪᓐᓇ ᑲᑎᒪᕐᔪᐊᕐᓂᕐᒥᒃ

ᑲᔪᓯᑎᑦᓯᖃᑦᑕᕈᓐᓇᕐᓂᕆᒐᔭᕐᑕᖓ ᐃᑲᔪᕐᓂᖃᕋᔭᕐᑐᖅ;

• ᐄ, ᖃᓄᐃᖏᑦᑐᖅ ᒪᑐᐃᖓᐃᓐᓇᕐᓂᐊᕐᐸᑕ

ᐱᓕᕆᖃᑎᖃᕈᓐᓇᕆᐊᖅ ᐊᓯᖏᓐᓂᒃ ᑲᑐᔾᔨᖃᑎᒌᓂᒃ;

• ᐄ, ᐱᔾᔪᑎᖏᓪᓗᒋ ᑭᒡᒐᕐᑐᕐᒪᑕ ᓄᓇᓕᓐᓂᒃ, ᓄᓇᓖᑦ

ᐊᕕᒃᑐᕐᓯᒪᓂᖏᑎᒍᑦ ᐊᒻᒪ ᑲᓇᑕᒥ;

• ᖃᐅᔨᒪᖏᒃᑲᓗᐊᕐᑐᖓ ᑭᓯᐊᓂ ᐸᐅᒃᑑᑎᒃᑯᑦ ᑭᒡᒐᕐᑐᖅᑰᔨᒻᒪᑕ

ᐃᓕᖅᑯᓯᓄᐊᖓᔪᓂᒃ ᐊᒻᒪ ᓂᕆᐅᒋᔭᐅᔪᓂᒃ ᐃᓄᓐᓄᑦ

ᐊᑦᑕᕐᓇᕐᑐᓕᕆᓂᒃᑯᑦ; ᐊᒻᒪᓗ

• ᑲᑐᔾᔨᖃᑕᐅᕙᒃᑐᑦ ᐱᒻᒪᕆᐅᕗᑦ.

ᖃᓄᐃᓕᓚᐅᕐᓂᖏᑦ

ᑕᒪᕐᒥᒃ ᑲᑎᒪᔪᑦ ᐊᒻᒪ ᐅᖃᓕᒪᔩᑦ ᖁᕕᐊᓱᒍᑎᖃᓚᐅᕐᒃᑐᑦ ᑲᑎᒪᓂᐅᑉ

ᐸᕐᓇᒃᓯᒪᓂᖓᓂᒃ ᐊᒻᒪ ᖃᓄᐃᓕᓚᐅᕐᓂᖓᓂᒃ ᐃᓱᐊᓂ. ᑕᒪᓐᓇ

ᑲᔪᓯᒋᐊᓪᓚᒍᑎᒻᒪᕆᐅᒻᒪᑦ ᐊᓯᖏᓐᓄᑦ ᑲᑎᒪᓂᐅᒐᔭᕐᑐᓄᑦ ᐸᐅᒃᑑᑎᒃ-

ᑯᑦ ᑲᔪᓯᑎᒋᐊᖃᕋᔭᕐᑕᖏᓐᓄᑦ ᐱᔾᔪᑎᖃᖅᑐᓄᑦ ᐊᔾᔨᒌᖏᑦᑐᓄᑦ

ᐊᒥᓱᓄᑦ ᑭᓐᖒᒪᔭᐅᔪᓄᑦ ᐊᒻᒪ ᐃᓕᓐᓂᐊᕐᐸᓪᓕᐊᒍᑎᒃᓴᓄᑦ ᑲᑎᒪᑎᑦ-

ᓯᓂᒃᑯᑦ ᐱᓕᕆᑎᑦᓯᓂᒃᑯᑦ ᒥᑭᔫᓇᕐᑎᕐᑑᒐᓗᐊᓂᒃ.

ᐊᕐᓱᕈᕈᑎᖃᓂᕐᓴᐅᒋᐊᖃᖅᑐᑦ ᖃᐅᔨᓴᕆᐊᖃᓂᕐᒥᒃ ᖃᓄᖅ

ᐃᑲᔪᕆᐊᖃᕐᓂᕐᒧᑦ ᒪᒃᑯᑦᑐᓂᒃ ᐊᒻᒪ ᐃᓄᑐᖃᓂᒃ ᑲᑎᒪᖃᑕᐅᑎᓪᓗᒋᑦ

ᑲᑎᒪᓕᕐᒥᑉᐸᑕ ᐊᒻᒪ ᓄᓇᓕᐅᔪᓂ ᑲᔪᓯᒋᐊᕐᑎᑕᐅᓯᒪᔪᑦ ᐃᒃᐱᒋᔭᐅᑦ-

ᓯᐊᕐᓗᑎᒃ ᓇᓗᓇᐃᕐᔭᕐᑕᐅᓂᖏᑎᒍᑦ ᑕᒪᐃᑎᒍᑦ ᑕᕐᕆᔭᐅᑎᑎᒍᑦ

ᐊᒻᒪ ᐅᖃᓕᒪᐅᑎᒋᔭᐅᓗᑎᒃ ᑲᑎᒪᔪᓂ. ᑕᐃᒪᓐᓇ ᐊᑲᐅᒋᔭᐅᒐᔭᖅ-

ᑰᕐᒪᑕ ᐅᖃᓕᒪᔨᖃᓂᕐᓴᐅᖃᑦᑕᕋᔭᕐᐸᑕ ᐃᓄᓐᓂᒃ ᐅᓄᕐᓂᕐᓴᓂᒃ.

ᐃᓚᖏᑦ ᐊᐱᖅᑯᑕᐅᓚᐅᕐᑐᑦ ᓱᒧᑦ ᑲᒪᒋᔭᐅᒻᒪᖔᑕ ᐸᐅᒃᑑᑎᒃᑯᓐᓄᑦ

ᐱᓕᕆᐊᖃᕐᓂᖏᓐᓄᑦ ᑕᒪᒃᑯᓂᖓ ᐊᑦᑕᕐᓇᖏᑦᑐᑦ ᐊᐃᑉᐸᕇᖃᑦ-

ᑕᕆᐊᖃᓂᐅᑉ ᐊᒻᒪ ᐊᓴᐱᓕᕆᓂᕐᒧᑦ/ᐊᓴᐱᒃᓴᖃᓂᕐᒧᓪᓗ ᑐᕌᖓᔪᑦ.

ᑐᑭᓯᑎᑦᓯᒋᐊᕈᑎᑎᒍᑦ ᓇᓗᓇᐃᑦᓯᐊᓚᐅᕐᑐᑦ ᓯᕗᓕᐅᕐᑎᖃᕆᐊᖃᓂᖏᑦ

ᓄᓇᖃᖅᑳᖅᓯᒪᔪᑦ ᑎᒥᖁᑎᓕᒫᖏᑕ ᑕᒪᒃᑯᐊ ᒪᓕᒐᓕᐅᕐᐸᑦᑐᑦ

ᑲᔪᓯᑎᑕᖏᑦ ᐊᑐᕐᓂᖃᑦᓯᐊᕐᓂᐊᕐᐸᑕ ᑭᒡᒐᕐᑐᕐᑕᑎᓄᑦ.

ᐱᓕᕆᖃᑎᒌᑦᓯᐊᖏᓐᓇᕆᐊᖃᓂᖅ ᐊᑐᕐᑕᐅᒋᐊᖃᓪᓚᕆᑉᐳᖅ.

ᐱᔾᔪᑎᒋᓪᓗᒍᓕ ᐸᐅᒃᑑᑎᒃᑯᑦ ᑲᑎᒪᕐᔪᐊᕐᑎᑦᓯᓂᕐᒧᑦ ᑐᕌᒐᕆᔭᖏᓐᓄᑦ

ᑎᑭᐅᑎᔪᓐᓇᓚᐅᖏᒻᒪᑕ ᐱᔾᔪᑎᖃᕐᑐᑦ ᑭᒡᒐᖅᑐᐃᔨᐅᔪᓂᒃ

ᐱᓕᕆᖃᑎᒌᓕᖅᑎᑦᑎᓂᕐᒧᑦ ᓴᓇᕝᕕᖕᓂᒃ, ᐋᖅᑭᒃᓱᐃᔨᐅᔪᑦ

ᑕᐃᒪᐃᒻᒪᑦ ᖁᕕᐊᓱᒍᑎᖃᓚᐅᓐᖏᓚᑦ ᖃᓄᐃᓕᓂᐅᔪᒧᑦ.

ᑕᐃᒪ ᐱᑐᐃᓐᓇᐅᓚᐅᖏᑦᑐᑦ ᐃᓚᖏᑦ ᐸᐅᒃᑑᑎᒃᑯᓐᓄᑦ ᐸᕐᓇᐃᑎᓪ-

ᓗᒋᑦ ᑲᑎᒪᕐᔪᐊᓛᕐᓂᕐᒥᒃ ᑮᓇᐅᔭᓂᒃ ᓄᐊᑦᓯᒋᐊᖃᓚᐅᕐᓂᖅ

ᑭᖑᕙᖓᓂᖓ, ᐊᑭᑦᑐᕆᐊᕐᓯᒪᓂᖏᓪᓗ ᑲᔪᓯᑎᑦᓯᓂᐅᑉ ᑲᑎᒪᓂᕐᒥᒃ

ᐅᑭᐅᕐᑕᖅᑐᒥ ᐊᒻᒪ ᐱᔾᔪᑎᒋᓪᓗᒋᑦ ᐱᓕᕆᖃᑎᒋᕙᑦᑕᖏᑕ ᐃᓚᖏᑦ

ᖃᓄᖅ ᐃᑲᔪᕈᓐᓇᕐᑎᒋᓚᐅᕐᓂᖏᑦ ᑲᑎᒪᓂᑦᑎᓐᓄᑦ. ᐱᒻᒪᕆᐅᓚᐅᕐ-

ᑐᖅ ᑲᑎᒪᑎᑦᓯᒋᐊᖅ ᑲᓇᑕᒥ ᑲᑎᒪᓂᕐᔪᐊᖑᓚᐅᕐᑐᒥᒃ ᑕᒪᑐᒥᖓ

ᐱᔾᔪᑎᒋᓪᓗᒍ ᑐᑭᓯᒋᐊᕈᑕᐅᓚᐅᕐᒪᑦ ᐊᔾᔨᒌᖏᑦᑐᓂ ᐊᕕᒃᑐᕐᓯᒪᔪᓂ

ᑭᒡᒐᕐᑐᕐᑎᐅᔪᓄᑦ. ᑲᑎᒪᔾᔪᑎᒃᓴᐃᑦ ᐊᒥᓲᓚᐅᕐᑑᒐᓗᐊᑦ ᐊᒻᒪ

ᐊᕕᒃᑐᕐᓯᒪᔪᑎᒍᑦ ᑲᑎᒪᓂᐅᒐᔭᕐᑐᑦ ᑲᔪᓯᒋᐊᓪᓚᒍᑕᐅᓗᑎᒃ ᑕᕝᕙᖓᑦ

ᑲᑎᒪᓂᕐᔪᐊᖑᓚᐅᕐᑐᒥᑦ ᓴᖅᑭᑕᐅᓯᒪᔪᓂᒃ ᑲᔪᓯᑎᑦᓯᒋᐊᓪᓚᓐ-

ᓂᐊᕐᑎᓪᓗᒋᑦ.

12ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



ᐃᓚᒍᑕᖓ ᑭ

ᖃᐅᔨᓴᓂᕐᒧᑦ ᑕᑕᑎᕋᒃᓴᖅ

ᐊᐱᖅᑯᑏᑦ ᖃᐅᔨᓴᕐᓂᕐᒧᑦ: ᑲᑎᒪᕐᔪᐊᓂᕐᒥ ᐃᓚᐅᖃᑕᐅᓯᒪᔪᑦ

ᐃᑲᔪᕈᑎᒃᓴᕐᓯᐅᕐᓂᕐᒧᑦ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐃᒃᐱᒍᓱᑦᓯᐊᕆᐊᖃᓂᕐᒧᑦ ᑲᑎᒪᓂᕆᓚᐅᕐᑕᖓ

ᐸᐅᒃᑑᑎᒃᑯᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ ᕿᒥᕐᕈᓂᒃᑯᑦ

ᖃᐅᔨᓴᕐᓂᐊᕐᒪᑕ ᖃᓄᐃᓕᐅᓚᐅᕐᓂᖏᓐᓂᒃ ᑲᑎᒪᕐᔪᐊᕐᓂᖃᖅ-

ᑎᓪᓗᒋᑦ ᑕᒪᑐᒥᖓ ᑮᓇᐅᔭᓕᐅᕐᐸᓪᓕᐊᓂᕐᒧᑦ ᐊᒻᒪ ᐃᓄᐃᑦ

ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᕐᒧᑦ ᑲᑎᒪᓂᕆᓚᐅᕐ-

ᑕᖓᓂᒃ. ᑭᐅᔾᔪᑎᒋᔭᓯ ᐊᐱᖅᑯᑎᐅᓂᐊᕐᑐᓄᑦ ᐃᑲᔪᒻᒪᕆᓐᓂᐊᕐᑐᑦ

ᐸᐅᒃᑑᑎᒃᑯᓐᓄᑦ ᐋᖅᑭᒃᓱᐃᒋᐊᓪᓚᒐᓱᐊᕐᑎᓪᓗᒋᑦ ᐊᒻᒪ

ᐅᓄᕐᓯᑎᑦᓯᒋᐊᕐᓂᖏᓐᓄᑦ ᐱᓕᕆᐊᒃᓴᓂᒃ ᐱᔾᔪᑎᖃᖅᑐᓄᑦ

ᐊᓴᐱᖃᖅᑐᓄᑦ/ᐊᓴᐱᒃᓴᖃᓂᕐᒧᓪᓗ ᐅᑭᐅᕐᑕᖅᑐᒥ

ᐃᒃᐱᒍᓱᑦᓯᐊᕐᓂᒃᑯᑦ ᐊᒻᒪ ᐊᑑᑎᖃᑦᓯᐊᕐᓂᐊᒃᑐᓂᒃ.

ᐊᒃᑐᐊᔭᐅᓪᓚᕆᒃᑲᕕᑦ ᐱᔾᔪᑕᐅᔪᓄᑦ, ᐊᐱᕆᔭᐅᕗᑎᑦ ᐃᓱᒪᖃᒪᖔᕐᐱᑦ

ᑲᑎᒪᓂᐅᓚᐅᕐᑑᑉ ᑲᔪᓯᑕᐅᓚᐅᕐᓂᐊᓂᒃ ᐊᒻᒪ ᐃᓱᒪᒋᔭᓐᓂᒃ ᓇᒻᒥᓂᖅ

ᓯᕗᓂᒃᓴᒥ ᐊᑲᐅᓈᕐᓂᕐᓴᐅᔪᕆᒐᔭᕐᑕᓐᓂᒃ ᑎᑎᕋᓗᑎᑦ. ᐅᑯᐊ ᐊᑖᓃᑦᑐᑦ

ᐊᐱᖅᑯᑏᑦ ᑭᐅᑦᑎᐊᕋᓱᐊᕐᓗᒋᑦ ᖃᐅᔨᒪᒋᑦ ᐊᑎᓕᐅᕆᐊᖃᖏᓐᓂᕐᓂᒃ

ᖃᐅᔨᓴᕈᑕᐅᔪᒧᑦ ᐊᒻᒪ ᖃᐅᔨᒪᒐᑦᑕ ᑲᑎᒪᓂᐅᓚᐅᕐᑐᒥᒃ

ᖃᐅᔨᓴᕐᑎᑐᐊᑦᓯᐊᖅ ᕿᒥᕈᓛᕐᒪᑦ ᑭᐅᔾᔪᑕᐅᓯᒪᔪᓂᒃ.

1 ᓇᓂ ᓄᓇᖃᓪᓚᑖᕐᐱᑦ?

2 a) ᖃᓄᕐᓕ ᑐᓴᐅᒪᓐᓂᕐᐱᑦ ᑖᑦᓱᒥᖓ ᑲᑎᒪᓂᐅᓛᕐᑐᒥᒃ?

ᐊᒻᒪ ᖃᖓ ᑐᓴᓚᐅᕐᓯᒪᕕᑦ ᑲᑎᒪᓛᕐᓂᐅᑉ ᒥᒃᓵᓄᑦ?

b) ᑐᓂᓯᔭᐅᓚᐅᕐᐱᑦ ᑐᑭᓯᒋᐊᕐᕕᒃᓴᓂᒃ ᑕᒪᑐᒪᒧᖓ

ᑲᑎᒪᓂᐅᓚᐅᕐᓯᒪᔪᒧᑦ ᓯᕗᓂᐊᓂ?

ᐄ� ᐋᒃᑲ� ᓱᖅᑯᐃᓱᑦᓯᐊᖏᑦᑐᖓ� ᐊᒻᒪ

ᐊᓱᐃᓪᓛᒃ ᑐᓂᓯᔭᐅᓚᐅᕈᕕᑦ ᑐᑭᓯᒋᐊᕐᕕᒃᓴᓂᒃ ᐃᕝᕕᑦ

ᐅᖃᐅᓯᖓᓄᑦ ᓈᒻᒪᒋᔭᖓᓄᑦ ᑎᑎᕋᖅᓯᒪᓚᐅᕐᐸᑦ

ᑐᑭᓯᒐᕐᓂᕐᑐᓂᒃ?

ᐄ� ᐋᒃᑲ� ᓱᖅᑯᐃᓱᑦᓯᐊᖏᑦᑐᖓ�

c) ᐃᖏᕐᕋᓂᕆᓚᐅᕐᑕᕕᑦ ᐋᖅᑭᒃᓱᖅᑕᐅᓯᒪᓂᖓ ᓈᒻᒪᓚᐅᕐᐸ?

ᐄ� ᐋᒃᑲ�

“ᐋᒃᑳᕈᕕᑦ” ᖃᓄᕐᓕ ᐃᖏᕐᕋᓂᕆᓚᐅᕐᑕᐃᑦ (ᐊᖅᑯᑏᑦ)

ᐋᖅᑭᒋᐊᓪᓚᒍᓐᓇᕐᐸ? ᑭᐅᓗᒍ:

3 a) ᓱᒧᑦ ᑲᑎᒪᖃᑕᐅᓐᓂᕿᑦ? ᓇᓕᐊᑐᐃᓐᓇᖅ ᑎᑎᕐᓗᒍ

ᐱᔾᔪᑎᒋᓚᐅᕐᑕᐃᑦ:

� ᐃᓕᓐᓂᐊᒃᑲᓐᓂᕈᒪᓪᓗᖓ ᐊᓴᐱᖃᓂᕐᒥᒃ/ᐊᓴᐱᒃᓴᖃᓂᕐᒥᓪᓗ

ᓄᖅᑲᕐᑎᑦᓯᓇᓱᐊᕐᓂᕐᒥᒃ

� ᐃᓕᓐᓂᐊᒃᑲᓐᓂᕈᒪᓪᓗᖓ ᐅᔭᕋᓐᓂᐊᕐᓂᐅᑉ ᒥᒃᓵᓄᑦ ᐊᒻᒪ

ᐊᓯᖏᓐᓂᒃ ᐊᖏᔫᑎᓂᒃ ᐱᓕᕆᐊᒃᓴᓂᒃ ᐊᒃᑐᐃᓂᖃᖅ-

ᐸᑦᑐᓂᒃ ᐃᓄᓐᓂᒃ ᓄᓇᓕᓐᓂ ᑕᒪᑐᒨᓇ ᐊᑦᑕᕐᓇᖅᑐᒃᑯᑦ

ᐊᐃᑉᐸᕇᑉᐸᓐᓂᒃᑯᑦ (ᑯᔭᓐᓂᒃᑯᑦ)

� ᐃᓕᓐᓂᐊᒃᑲᓐᓂᕈᒪᓪᓗᖓ ᓄᑖᓂᒃ ᐊᑐᕈᓐᓇᕋᔭᕐᑕᓐᓂᒃ

ᓄᖅᑲᕐᑎᑦᓯᓇᓱᐊᕐᓂᕐᒧᑦ ᐊᒻᒪ ᐃᓕᓐᓂᐊᕐᓂᐊᕐᐸᓪᓕᐊᓗᓂ

ᐃᖅᑲᓇᐃᔭᕐᓂᒃᑯᑦ

� ᑲᑎᖃᑎᖃᕈᒪᓪᓗᖓ ᐊᓯᖏᓐᓂᒃ ᐱᓕᕆᖃᑕᐅᕙᑦᑐᓂᒃ

ᐊᐃᑉᐸᕇᓐᓂᒃᑯᑦ ᐊᑦᑕᕐᓇᕐᑐᒥᒋᐊᖃᖏᓐᓂᖏᓐᓂᒃ ᐃᓄᐃᑦ

ᐃᑲᔪᕆᐊᖅ ᐊᒻᒪ ᑲᑎᖃᑎᒌᓐᓂᕐᓴᐅᒍᒪᒧᑦ

� ᑕᐅᖅᓯᖃᑎᒌᒍᒪᓪᓗᖓ ᑎᑎᕋᖅᓯᒪᔪᓂᒃ ᐊᒻᒪ ᐃᑲᔪᒃᑲᓐ-

ᓂᕈᑎᒃᓴᓂᒃ ᐊᓯᓐᓂᒃ

� ᐊᓯᖏᑦ (ᑐᑭᓯᓇᕐᓯᑎᓪᓗᒍ)

13ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



b) ᓂᕆᐅᒋᓚᐅᕐᑕᐃᑦ ᑲᔪᓯᑎᓚᐅᕐᐱᐅᒃ?

ᐄ� ᐋᒃᑲ� ᐋᒪᐃ�

c) ᐅᑯᐊ ᐅᖃᐅᓰᑦ ᐱᔭᕇᕐᓗᒋᑦ:

ᐱᕕᒃᓴᖃᒃᑲᓐᓂᓚᐅᕈᒪ ᐆᒪᖓ

ᑲᑎᒪᓂᕐᒥᑦ ᑲᒪᓂᕐᓴᐅᓚᐅᕐᐸᑕ ᐆᒥᖓ

d) ᖃᓄᐃᑦᑐᓂᒃ ᓄᑖᓂᒃ ᐱᓕᒻᒪᒃᓴᐅᑎᒃᓴᓂᒃ ᐅᕝᕙᓘᓐᓃᑦ

ᑐᑭᓯᒋᐊᕐᕕᒃᓴᓂᒃ ᐃᓕᓚᐅᕐᐱᑦ ᑕᕝᕙᖓᑦ ᑲᑎᒪᓂᕐᒥᒃ?

ᓇᐃᑦᑐᒥᐅᓐᓃᑦ ᐅᖃᐅᓯᕆᓗᒍ:

e) ᐃᓕᓐᓂᐊᕐᑎᑕᐅᑎᓪᓗᓯ ᖃᓄᐃᑦᑐᑦ ᐃᑲᔪᕐᓂᕐᐸᐅᔪᕆᓚᐅᕐ-

ᐸᒋᑦ ᐊᒻᒪ ᓱᒧᑦ? ᓇᐃᑦᑐᒥᐅᓐᓃᑦ ᐅᖃᐅᓯᕆᓗᒍ:

f) ᓇᓕᐊᓪᓕ ᑲᑎᒪᓪᓗᓯ ᐊᑑᑎᖃᖏᓛᖃᕋᓱᒋᓚᐅᕐᐱᐅᒃ ᐊᒻᒪ

ᓱᒧᑦ? ᓇᐃᑦᑐᒥᐅᓐᓃᑦ ᐅᖃᐅᓯᕆᓗᒍ:

4 ᑕᕝᕙᓂ ᑲᑎᒪᓂᕐᒥ ᐃᓄᐃᑦ ᐅᑭᐅᕐᑕᖅᑐᒥᐅᑦ ᐃᓚᐅᓚᐅᕐᒪᑕ.

ᑕᒪᓐᓇ ᐱᓕᕆᔾᔪᓯᒋᔭᐅᓚᐅᕐᑐᖅ ᐊᑲᐅᓈᕋᓱᒋᓚᐅᕐᐱᐅᒃ ᐅᕝ-

ᕙᓘᓐᓃᑦ ᐊᑲᐅᓈᕐᓂᕐᓴᐅᒐᔭᕐᑐᒋᕕᐅᒃ ᓄᓇᓕᓐᓂ ᐋᖅᑭᒃᓱᕐ-

ᑕᐅᓯᒪᔪᓂᒃ ᐱᓕᒻᒪᒃᓴᐸᓪᓕᐊᓂᒃᑯᑦ ᐋᖅᑭᒃᓱᐃᕙᓪᓕᐊᑉᐸᑕ?

ᐅᖃᐅᓯᕆᓗᒍ:

14ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



5 ᐸᐅᒃᑑᑎᒃᑯᑦ ᐱᓕᕆᖃᑕᐅᖃᑦᑕᕐᓯᒪᓕᕐᒪᑕ ᐃᓄᐃᑦ ᑯᔭᓐᓂᒃᑯᑦ

ᐊᑦᑕᕐᓇᕆᐊᖃᖏᓐᓂᐅᑉ ᒥᒃᓵᓄᑦ ᐊᑯᓂᐅᓕᕐᑐᖅ. ᐸᐅᒃᑑᑎᒃᑯᑦ

ᑎᒥᖓ ᐊᑲᐅᓛᖑᔪᕆᕕᐅᒃ ᐃᓕᓴᐃᕙᓪᓕᐊᒋᐊᖅ ᐃᓄᓐᓂᒃ

ᑕᒪᑐᒪ ᒥᒃᓵᓄᑦ, ᓄᖅᑲᕐᑎᑦᓯᓇᓱᐊᕐᓂᕐᒧᑦ ᑯᔭᓐᓂᒃᑯᑦ ᐊᐃᑦᑐᕐ-

ᓗᒍᑕᐅᕙᒃᑐᓂᒃ (STDs, ᐊᓴᐱᒃ/ᐊᓴᐃᒃᓴᖃᓂᖅ ᐊᒻᒪ ᐃᑲᔪᕐ-

ᓯᓂᒃᑯᑦ ᐊᒃᑐᕐᑕᐅᓯᒪᓕᕐᑐᓂᒃ ᑕᒪᒃᑯᓄᖓ?

ᐄ� ᐋᒃᑲ� ᐋᒪᐃ�

ᓱᒧᑦ? ᐅᓂᒃᑳᕆᓗᒍ ᑭᐅᔾᔪᑎᒋᔭᐃᑦ:

6 ᐅᑯᐊ ᐅᖃᐅᓰᑦ ᐱᔭᕇᒃᑭᑦ: “ᑲᑎᒪᓂᖅ ᐱᐅᓚᐅᕐᑐᖅ ᑭᓯᐊᓂ

ᖃᐅᔨᒋᐊᒃᑲᓐᓂᕆᐊᖃᓪᓚᕆᓚᐅᕋᒪ ᐆᒥᖓ

7 ᐅᑯᐊ ᐅᖃᐅᓰᑦ ᐱᔭᕇᒃᑭᑦ: “ᑕᐃᒪᓕ ᐸᐅᒃᑑᑎᒃᑯᑦ ᑲᑎᒪᑎᑦᓯᒃᑲᓐ-

ᓂᓕᕐᒥᑉᐸᑕ ᑕᒪᑐᒪ ᐃᓄᐃᑦ ᑯᔭᓐᓂᒃᑯᑦ ᐊᑦᑕᓇᕐᑕᐃᓕᒋᐊᖃᓂᕐᒧᑦ

ᐃᑲᔪᕈᑎᒃᓴᓕᕆᓂᐊᓄᑦ ᐆᒥᖓ ᓂᕆᐅᓐᓂᖃᓛᓕᕐᐳᖓ”

ᑎᑎᕋᕐᕕᒃᓴᑦ:

15ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



ᐊᐱᖅᑯᑏᑦ ᖃᐅᔨᓴᕐᓂᕐᒧᑦ: ᑲᑎᒪᕐᔪᐊᕐᓂᒥ ᐅᖃᓕᒪᔨᐅᓚᐅᕐᑐᑦ

ᐃᑲᔪᕈᑎᒃᓴᕐᓯᐅᕐᓂᕐᒧᑦ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐃᒃᐱᒍᓱᑦᓯᐊᕆᐊᖃᓂᕐᒧᑦ ᑲᑎᒪᓂᕆᓚᐅᕐᑕᖓ

ᐸᐅᒃᑑᑎᒃᑯᑦ, ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ ᕿᒥᕐᕈᓂᒃᑯᑦ

ᖃᐅᔨᓴᕐᓂᐊᕐᒪᑕ ᖃᓄᐃᓕᐅᓚᐅᕐᓂᖏᓐᓂᒃ ᑲᑎᒪᕐᔪᐊᕐᓂᖃᖅᑎᓪᓗᒋᑦ

ᑕᒪᑐᒥᖓ ᑮᓇᐅᔭᓕᐅᕐᐸᓪᓕᐊᓂᕐᒧᑦ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐃᒃᐱᒍᓱᑦᓯᐊᕆᐊᖃᓂᕐᒧᑦ ᑲᑎᒪᓂᕆᓚᐅᕐᑕᖓᓂᒃ. ᑭᐅᔾᔪᑎᒋᔭᓯ

ᐊᐱᖅᑯᑎᐅᓂᐊᕐᑐᓄᑦ ᐃᑲᔪᒻᒪᕆᓐᓂᐊᕐᑐᑦ ᐸᐅᒃᑑᑎᒃᑯᓐᓄᑦ ᐋᖅᑭᒃ-

ᓱᐃᒋᐊᓪᓚᒐᓱᐊᕐᑎᓪᓗᒋᑦ ᐊᒻᒪ ᐅᓄᕐᓯᑎᑦᓯᒋᐊᕐᓂᖏᓐᓄᑦ ᐱᓕᕆᐊᒃ-

ᓴᓂᒃ ᐱᔾᔪᑎᖃᖅᑐᓄᑦ ᐊᓴᐱᖃᖅᑐᓄᑦ/ᐊᓴᐱᒃᓴᖃᓂᕐᒧᓪᓗ

ᐅᑭᐅᕐᑕᖅᑐᒥ ᐃᒃᐱᒍᓱᑦᓯᐊᕐᓂᒃᑯᑦ ᐊᒻᒪ ᐊᑑᑎᖃᑦᓯᐊᕐᓂᐊᕐᑐᓂᒃ.

ᐊᒃᑐᐊᔭᐅᓪᓚᕆᒃᑲᕕᑦ ᐱᔾᔪᑕᐅᔪᓄᑦ, ᐊᐱᕆᔭᐅᕗᑎᑦ ᐃᓱᒪᖃᒪᖔᕐᐱᑦ

ᑲᑎᒪᓂᐅᓚᐅᕐᑑᑉ ᑲᔪᓯᑕᐅᓚᐅᕐᓂᐊᓂᒃ ᐊᒻᒪ ᐃᓱᒪᒋᔭᓐᓂᒃ ᓇᒻᒥᓂᖅ

ᓯᕗᓂᒃᓴᒥ ᐊᑲᐅᓈᕐᓂᕐᓴᐅᔪᕆᒐᔭᕐᑕᓐᓂᒃ ᑎᑎᕋᓗᑎᑦ. ᐅᑯᐊ ᐊᑖᓃᑦᑐᑦ

ᐊᐱᖅᑯᑏᑦ ᑭᐅᑦᑎᐊᕋᓱᐊᕐᓗᒋᑦ ᖃᐅᔨᒪᒋᑦ ᐊᑎᓕᐅᕆᐊᖃᔾᔮᖏᓐᓇᕕᑦ

ᖃᐅᔨᓴᕈᑕᐅᔪᒧᑦ ᐊᒻᒪ ᖃᐅᔨᒪᒐᑦᑕ ᑲᑎᒪᓂᐅᓚᐅᕐᑐᒥᒃ ᖃᐅᔨᓴᕐ-

ᑎᑐᐊᑦᓯᐊᖅ ᕿᒥᕈᓛᕐᒪᑦ ᑭᐅᔾᔪᑕᐅᓯᒪᔪᓂᒃ.

8 ᓇᓂ ᓄᓇᖃᓪᓚᑖᕐᐱᑦ?

9 a) ᖃᓄᐃᓕᐅᕐᑐᒃᓴᐅᓚᐅᕋᕕᓪᓕ ᑲᑎᒪᓂᕐᒥ? (ᓲᕐᓗ ᐃᓕᓐ-

ᓂᐊᕐᑎᓪᓗᒋᑦ ᐅᖃᓕᒪᔨ ᐊᒻᒪ ᑲᑎᒪᖃᑕᐅᕕᒋᓚᐅᕐᑕᕕᑦ

ᐃᓕᓐᓂᐊᕐᑎᓪᓗᓯ ᑕᐃᔭᐅᒍᓯᒋᓚᐅᕐᑕᖓ)

b) ᑐᓂᓯᔭᐅᓚᐅᕐᐱᑦ ᑐᑭᓯᒋᐊᕐᕕᒃᓴᓂᒃ ᑕᒪᑐᒪᒧᖓ

ᑲᑎᒪᓂᐅᓚᐅᕐᓯᒪᔪᒧᑦ ᓯᕗᓂᐊᓂ?

ᐄ� ᐋᒃᑲ� ᓱᖅᑯᐃᓱᑦᓯᐊᖏᑦᑐᖓ� ᐊᒻᒪ

ᐊᓱᐃᓪᓛᒃ ᑐᓂᓯᔭᐅᓚᐅᕈᕕᑦ ᑐᑭᓯᒋᐊᕐᕕᒃᓴᓂᒃ ᐃᕝᕕᑦ

ᐅᖃᐅᓯᖓᓄᑦ ᓈᒻᒪᒋᔭᖓᓄᑦ ᑎᑎᕋᖅᓯᒪᓚᐅᕐᐸᑦ

ᑐᑭᓯᒐᕐᓂᕐᑐᓂᒃ?

ᐄ� ᐋᒃᑲ� ᓱᖅᑯᐃᓱᑦᓯᐊᖏᑦᑐᖓ�

c) ᐃᖏᕐᕋᓂᕆᓚᐅᕐᑕᕕᑦ ᐋᖅᑭᒃᓱᖅᑕᐅᓯᒪᓂᖓ ᓈᒻᒪᓚᐅᕐᐸ?

ᐄ� ᐋᒃᑲ�

“ᐋᒃᑳᕈᕕᑦ” ᖃᓄᕐᓕ ᐃᖏᕐᕋᓂᕆᓚᐅᕐᑕᐃᑦ (ᐊᖅᑯᑏᑦ)

ᐋᖅᑭᒋᐊᓪᓚᒍᓐᓇᕐᐸ? ᑭᐅᓗᒍ:

d) ᖃᐅᖃᓕᒪᔨᒋᔭᐅᓐᓂᕈᕕᑦ, ᑭᓐᖒᒪᔭᓕᒫᑎ ᐊᑐᐃᓐ-

ᓇᐅᓚᐅᕋᓗᐊᕐᐸᑦ? ᓲᕐᓗ ᑕᕐᕆᔭᐅᑏᑦ, ᑎᑎᕋᕐᕕᒃᓴᐃᓪᓗ,

ᐊᓯᖏᓪᓗ. ᐅᖃᐅᓯᕆᓗᒋᑦ:

10 a) ᓱᓇᒥᒃ ᐱᔾᔪᑎᖃᖅᓱᑎᑦ ᐅᖃᓕᒪᔨᐅᓚᐅᕐᐱᑦ?

b) ᓂᕆᐅᒋᓚᐅᕐᑕᐃᑦ ᑲᔪᓯᑎᓚᐅᕐᐱᐅᒃ?

ᐄ� ᐋᒃᑲ� ᐋᒪᐃ�

16ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



c) ᐅᑯᐊ ᐅᖃᐅᓰᑦ ᐱᔭᕇᕐᓗᒋᑦ:

ᐱᕕᒃᓴᖃᒃᑲᓐᓂᓚᐅᕈᒪ ᐆᒪᖓ

ᑲᑎᒪᓂᕐᒥᑦ ᑲᒪᓂᕐᓴᐅᓚᐅᕐᐸᑕ ᐆᒥᖓ

d) ᖃᓄᐃᑦᑐᓂᒃ ᓄᑖᓂᒃ ᐃᓕᓚᐅᕐᐱᑦ ᐅᕝᕙᓘᓐᓃᑦ ᖃᓄᐃᑦ-

ᑐᓂᒃ ᑐᑭᓯᒋᐊᕐᕕᒃᓴᓂᒃ ᑐᓂᓯᓚᐅᕐᐱᑦ ᑲᑎᒪᔪᓄᑦ?

ᓇᐃᑦᑑᒐᓗᐊᓂᒃ ᐅᖃᐅᓯᕆᓗᒍ:

e) ᑲᑎᒪᖃᑕᐅᔪᑦ ᐃᓚᐅᓂᖃᓪᓚᑦᑖᓚᐅᕐᐸᑦ ᐱᓕᕆᖃᑕᐅᓂᕐᒧᑦ

ᑲᑎᒪᓂᕐᒥ? ᐃᒃᐱᒍᓱᓐᓂᖃᓚᐅᕐᐸᑦ? ᐊᐱᖅᓱᖃᑦᑕᓚᐅᕐᐸᑦ?

ᐅᖃᐅᓯᕆᓗᒍ:

11 ᑕᕝᕙᓂ ᑲᑎᒪᓂᕐᒥ ᐃᓄᐃᑦ ᐅᑭᐅᕐᑕᖅᑐᒥᐅᑦ ᐃᓚᐅᓚᐅᕐᒪᑕ.

ᑕᒪᓐᓇ ᐱᓕᕆᔾᔪᓯᒋᔭᐅᓚᐅᕐᑐᖅ ᐊᑲᐅᓈᕋᓱᒋᓚᐅᕐᐱᐅᒃ ᐅᕝ-

ᕙᓘᓐᓃᑦ ᐊᑲᐅᓈᕐᓂᕐᓴᐅᒐᔭᕐᑐᒋᕕᐅᒃ ᓄᓇᓕᓐᓂ ᐋᖅᑭᒃᓱᕐ-

ᑕᐅᓯᒪᔪᓂᒃ ᐱᓕᒻᒪᒃᓴᐸᓪᓕᐊᓂᒃᑯᑦ ᐋᖅᑭᒃᓱᐃᕙᓪᓕᐊᑉᐸᑕ?

ᐅᖃᐅᓯᕆᓗᒍ:

17ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



12 ᐸᐅᒃᑑᑎᒃᑯᑦ ᐱᓕᕆᖃᑕᐅᖃᑦᑕᕐᓯᒪᓕᕐᒪᑕ ᑯᔭᓐᓂᒃᑯᑦ ᐊᑦᑕᕐ-

ᓇᕆᐊᖃᖏᓐᓂᐅᑉ ᒥᒃᓵᓄᑦ ᐊᑯᓂᐅᓕᕐᑐᖅ. ᐸᐅᒃᑑᑎᒃᑯᑦ ᑎᒥᖓ

ᐊᑲᐅᓛᖑᔪᕆᕕᐅᒃ ᐃᓕᓴᐃᕙᓪᓕᐊᒋᐊᖅ ᐃᓄᓐᓂᒃ ᑕᒪᑐᒪ

ᒥᒃᓵᓄᑦ, ᓄᖅᑲᕐᑎᑦᓯᓇᓱᐊᕐᓂᕐᒧᑦ ᑯᔭᓐᓂᒃᑯᑦ ᐊᐃᑦᑐᕐ-

ᓗᒍᑕᐅᕙᒃᑐᓂᒃ (STDs), ᐊᓴᐱᒃ/ᐊᓴᐱᒃᓴᖃᕐᓂᖅ ᐊᒻᒪ

ᐃᑲᔪᕐᓯᓂᒃᑯᑦ ᐊᒃᑐᕐᑕᐅᓯᒪᓕᕐᑐᓂᒃ ᑕᒪᒃᑯᓄᖓ?

ᐄ� ᐋᒃᑲ� ᐋᒪᐃ�

ᓱᒧᑦ? ᐅᓂᒃᑳᕆᓗᒍ ᑭᐅᔾᔪᑎᒋᔭᐃᑦ:

13 ᐅᑯᐊ ᐅᖃᐅᓰᑦ ᐱᔭᕇᒃᑭᑦ: “ᑕᐃᒪᓕ ᐸᐅᒃᑑᑎᒃᑯᑦ ᑲᑎᒪᑎᑦᓯᒃᑲᓐ-

ᓂᓕᕐᒥᑉᐸᑕ ᑕᒪᑐᒪ ᐃᓄᐃᑦ ᑯᔭᓐᓂᒃᑯᑦ ᐊᑦᑕᓇᕐᑕᐃᓕᒋᐊ-

ᖃᓂᕐᒧᑦ ᐃᑲᔪᕈᑎᒃᓴᓕᕆᓂᐊᓄᑦ ᐆᒥᖓ ᓂᕆᐅᓐᓂᖃᕕᒋᕙᒃᑲ:”

ᓇᑯᕐᒦᒃ ᑭᐅᔭᕇᕋᕕᒋᑦ

ᕿᒥᕐᕈᓂᑦᑎᓐᓄᑦ ᐊᐱᖅᑯᑎᓂᒃ.

ᑎᑎᕋᕐᕕᒃᓴᑦ:

ᐊᐱᖅᑯᑏᑦ ᖃᐅᔨᓴᕐᓂᕐᒧᑦ: ᑲᑎᒪᕐᔪᐊᕐᓂᒥ

ᖃᐅᔨᒻᒪᑎᒋᔭᐅᓪᓗᑎᒃ ᑲᑎᒪᔨᕋᓛᑦ ᐃᑲᔪᕈᑎᒃᓴᕐᓯᐅᕐᓂᕐᒧᑦ ᐊᒻᒪ

ᐃᓄᐃᑦ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᕐᒧᑦ

ᑲᑎᒪᓂᕆᓚᐅᕐᑕᖓ

ᖃᐅᔨᒪᒐᕕᑦ ᐸᐅᒃᑑᑎᒃᑯᑦ, ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ

ᕿᒥᕐᕈᓂᒃᑯᑦ ᖃᐅᔨᓴᕐᓂᐊᕐᒪᑕ ᖃᓄᐃᓕᐅᓚᐅᕐᓂᖏᓐᓂᒃ ᑲᑎᒪᕐ-

ᔪᐊᕐᓂᖃᖅᑎᓪᓗᒋᑦ ᑕᒪᑐᒥᖓ ᑮᓇᐅᔭᓕᐅᕐᐸᓪᓕᐊᓂᕐᒧᑦ ᐊᒻᒪ

ᐃᓄᐃᑦ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᕐᒧᑦ

ᑲᑎᒪᓂᕆᓚᐅᕐᑕᖓᓂᒃ. ᑭᐅᔾᔪᑎᒋᔭᓯ ᐊᐱᖅᑯᑎᐅᓂᐊᕐᑐᓄᑦ ᐃᑲᔪᒻ-

ᒪᕆᓐᓂᐊᕐᑐᑦ ᐸᐅᒃᑑᑎᒃᑯᓐᓄᑦ ᐋᖅᑭᒃᓱᐃᒋᐊᓪᓚᒐᓱᐊᕐᑎᓪᓗᒋᑦ ᐊᒻᒪ

ᐅᓄᕐᓯᑎᑦᓯᒋᐊᕐᓂᖏᓐᓄᑦ ᐱᓕᕆᐊᒃᓴᓂᒃ ᐱᔾᔪᑎᖃᖅᑐᓄᑦ ᐊᓴᐱᖃᖅ-

ᑐᓄᑦ/ᐊᓴᐱᒃᓴᖃᓂᕐᒧᓪᓗ ᐅᑭᐅᕐᑕᖅᑐᒥ ᐃᒃᐱᒍᓱᑦᓯᐊᕐᓂᒃᑯᑦ ᐊᒻᒪ

ᐊᑑᑎᖃᑦᓯᐊᕐᓂᐊᒃᑐᓂᒃ ᐱᓕᕆᓇᓱᐊᖅᑕᖏᓐᓄᑦ.

ᐃᓚᒋᔭᐅᑎᓪᓗᑎᑦ ᖃᐅᔨᒻᒪᑎᒋᔭᐅᓪᓗᑎᒃ ᑲᑎᒪᔨᕋᓛᓂ, ᐊᐱᕆᔭᐅᕗᑎᑦ

ᐃᓱᒪᖃᒪᖔᕐᐱᑦ ᑲᑎᒪᓂᐅᓚᐅᕐᑑᑉ ᑲᔪᓯᑕᐅᓚᐅᕐᓂᐊᓂᒃ ᐊᒻᒪ

ᐃᓱᒪᒋᔭᓐᓂᒃ ᓇᒻᒥᓂᖅ ᓯᕗᓂᒃᓴᒥ ᐊᑲᐅᓈᕐᓂᕐᓴᐅᔪᕆᒐᔭᕐᑕᓐᓂᒃ

ᑎᑎᕋᓗᑎᑦ. ᐅᑯᐊ ᐊᑖᓃᑦᑐᑦ ᐊᐱᖅᑯᑏᑦ ᑭᐅᑦᑎᐊᕋᓱᐊᕐᓗᒋᑦ

ᖃᐅᔨᒪᒋᑦ ᐊᑎᓕᐅᕆᐊᖃᖏᓐᓂᕐᓂᒃ ᖃᐅᔨᓴᕈᑕᐅᔪᒥ ᐊᒻᒪ

ᖃᐅᔨᒪᒐᑦᑕ ᑲᑎᒪᓂᐅᓚᐅᕐᑐᒥᒃ ᖃᐅᔨᓴᕐᑎᑐᐊᑦᓯᐊᖅ ᕿᒥᕈᓛᕐᒪᑦ

ᑭᐅᔾᔪᑕᐅᓯᒪᔪᓂᒃ.

14ᓇᓂ ᓄᓇᖃᓪᓚᑖᕐᐱᑦ?

a) ᖃᓄᑦ ᐊᒻᒪ ᓱᒧᑦ ᓂᕈᐊᕐᑕᐅᓐᓂᕐᐱᑦ ᑲᑎᒪᔨᕈᒋᐊᖅ

ᐃᑲᔪᕐᓂᕐᒧᑦ ᑲᑎᒪᔨᕈᓯᓄᑦ? ᐅᖃᐅᓯᕆᒍᒃ:

b) ᓱᓇᓕᕆᔨᐅᓚᐅᕋᕕᑦ ᑲᑎᒪᔨᕈᓯᕐᓄᑦ ᑲᑎᒪᔨᐅᓪᓗᑎᑦ?

18ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



c) ᑲᑎᒪᔨᐅᖃᑕᐅᑎᓪᓗᑎᑦ ᐅᖃᐅᓯᕆᔭᑎᑦ ᐃᒃᐱᒋᔭᐅᑦᓯᐊᖃᑦ-

ᑕᓚᐅᕐᐸᑦ ᐊᑐᕐᓂᖃᕐᑐᒋᔭᐅᓪᓗᑎᒃ?

ᐄ� ᐋᒃᑲ�

ᑭᐅᔾᔪᑏᑦ ᑐᑭᓯᓇᕐᑎᒋᐊᕐᓗᒍ:

d) ᖃᓄᕐᓕ ᑲᑎᒪᓚᐅᕐᑐᑦ ᓂᕈᐊᕐᑕᐅᓚᐅᕐᐸᑦ ᑲᑎᒪᓂᕐᒧᑦ?

ᑭᐅᔾᔪᑏᑦ ᑐᑭᓯᓇᕐᑎᒋᐊᕐᓗᒍ:

e) ᖃᓄᕐᓕ ᑲᑎᒪᕐᔪᐊᕐᓂᕐᒥ ᐅᖃᐅᓕᒪᔨᐅᔪᑦ ᓂᕈᐊᕐᑕᐅᓚᐅᕐᐸᑦ?

ᑭᐅᔾᔪᑏᑦ ᑐᑭᓯᓇᕐᑎᒋᐊᕐᓗᒍ:

f) ᖃᐅᔨᒪᔭᒃᑯᑦ, ᑲᑎᒪᔭᕐᑐᕐᓯᒪᔪᑦ ᑐᓂᓯᔭᐅᓚᐅᕐᐸᑦ ᑐᑭᓯᒋᐊᕐ-

ᕕᒃᓴᓂᒃ ᑲᑎᒪᓛᕐᓂᐅᑉ ᒥᒃᓵᓄᑦ, ᓯᕗᓂᑐᖃᖓᓂ?

ᐄ� ᐋᒃᑲ� ᓱᖅᑯᐃᓱᑦᓯᐊᖏᑦᑐᖓ� ᐊᒻᒪ

ᑲᑎᒪᓂᕐᒥᑦ ᑎᑎᕋᖅᓯᒪᔪᒃᓴᐃᑦ ᐅᖃᐅᓯᕐᓄᑦ ᓈᒻᒪᒋᔭᓐᓄᑦ

ᐋᖅᑭᒃᓱᕐᓯᒪᓚᐅᕐᐸᑦ ᑐᑭᓯᓇᑦᓯᐊᕐᑐᒃᑯᑦ?

ᐄ� ᐋᒃᑲ� ᓱᖅᑯᐃᓱᑦᓯᐊᖏᑦᑐᖓ�

15 a) ᑲᑎᒪᓂᕐᒥ ᑐᕌᒐᕆᔭᒥᓂᒃ ᑲᔪᓯᑎᑦᓯᓚᐅᕐᐸᑦ?

ᐄ� ᐋᒃᑲ� ᖃᐅᔨᒪᖏᑦᑐᖓ�

ᐋᒃᑳᕈᕕᑦ ᓱᓇᓂᒃ ᑮᓐᖒᒪᑦᓯᓐᓂᕐᐸᑦ? ᐅᖃᐅᓯᕆᓗᒍ:

b) ᑲᑎᒪᓂᐅᓚᐅᕐᑐᖅ ᐋᖅᑭᐅᒪᑦᓯᐊᓚᐅᕐᐹ ᐊᒻᒪ ᑲᒪᒋᔭᐅᓯᒪᑦ-

ᓯᐊᓚᐅᕐᐹ?

ᐄ� ᐋᒃᑲ�

ᐋᒃᑳᕈᕕᑦ ᓱᓇᓂᒃ ᑮᓐᖒᒪᑦᓯᓐᓂᕐᐸᑦ? ᐅᖃᐅᓯᕆᓗᒍ:

19ᐃᑲᔪᕈᑎᒃᓴᕐᓯᐅᕐᓂᖅ ᐊᒻᒪ ᐃᓄᐃᑦ ᐊᐃᑉᐸᕇᓐᓂᒃᑯᑦ

ᐊᑦᑕᕐᓇᕐᑕᐃᓕᒪᑎᑦᑎᓂᖅ ᑲᑎᒪᕕᔾᔪᐊᕐᓂᕐᒧᑦ

ᑕᒪᓐᓇ ᐊᐃᑉᐸᕇᓐᓂᒃᑯᑦ ᐃᒃᐱᒍᓱᑦᓯᐊᕆᐊᖃᓂᖅ

ᑕᒪᐃᓐᓄᑦ ᐃᒃᐱᒋᔭᒃᓴᐅᕗᖅ (ᑲᒪᒋᔭᒃᓴᐅᕗᖅ)



16 ᑲᑎᒪᖃᑕᐅᔪᑦ ᐃᓚᐅᓂᖃᓪᓚᑦᑖᓚᐅᕐᐸᑦ ᐱᓕᕆᖃᑕᐅᓂᕐᒧᑦ

ᑲᑎᒪᓂᕐᒥ? ᐃᒃᐱᒍᓱᓐᓂᖃᓚᐅᕐᐸᑦ? ᐊᐱᖅᓱᖃᑦᑕᓚᐅᕐᐸᑦ?

ᐊᓯᖏᓪᓗ. ᐅᖃᐅᓯᕆᓗᒍ:

17 ᑕᕝᕙᓂ ᑲᑎᒪᓂᕐᒥ ᐃᓄᐃᑦ ᐅᑭᐅᕐᑕᖅᑐᒥᐅᑦ ᐃᓚᐅᓚᐅᕐᒪᑕ.

ᑕᒪᓐᓇ ᐱᓕᕆᔾᔪᓯᒋᔭᐅᓚᐅᕐᑐᖅ ᐊᑲᐅᓈᕋᓱᒋᓚᐅᕐᐱᐅᒃ ᐅᕝ-

ᕙᓘᓐᓃᑦ ᐊᑲᐅᓈᕐᓂᕐᓴᐅᒐᔭᕐᑐᒋᕕᐅᒃ ᓄᓇᓕᓐᓂ ᐋᖅᑭᒃᓱᕐ-

ᑕᐅᓯᒪᔪᓂᒃ ᐱᓕᒻᒪᒃᓴᐸᓪᓕᐊᓂᒃᑯᑦ ᐋᖅᑭᒃᓱᐃᕙᓪᓕᐊᑉᐸᑕ?

ᐅᖃᐅᓯᕆᓗᒍ:

18 ᐸᐅᒃᑑᑎᒃᑯᑦ ᐱᓕᕆᖃᑕᐅᖃᑦᑕᕐᓯᒪᓕᕐᒪᑕ ᑯᔭᓐᓂᒃᑯᑦ ᐊᑦᑕᕐ-

ᓇᕆᐊᖃᖏᓐᓂᐅᑉ ᒥᒃᓵᓄᑦ ᐊᑯᓂᐅᓕᕐᑐᖅ. ᐸᐅᒃᑑᑎᒃᑯᑦ ᑎᒥᖓ

ᐊᑲᐅᓛᖑᔪᕆᕕᐅᒃ ᐃᓕᓴᐃᕙᓪᓕᐊᒋᐊᖅ ᐃᓄᓐᓂᒃ ᑕᒪᑐᒪ

ᒥᒃᓵᓄᑦ, ᓄᖅᑲᕐᑎᑦᓯᓇᓱᐊᕐᓂᕐᒧᑦ ᑯᔭᓐᓂᒃᑯᑦ ᐊᐃᑦᑐᕐ-

ᓗᒍᑕᐅᕙᒃᑐᓂᒃ (STDs, ᐊᓴᐱᒃ/ᐊᓴᐱᒃᓴᖃᓂᖅ ᐊᒻᒪ

ᐃᑲᔪᕐᓯᓂᒃᑯᑦ ᐊᒃᑐᕐᑕᐅᓯᒪᓕᕐᑐᓂᒃ ᑕᒪᒃᑯᓄᖓ?

ᐄ� ᐋᒃᑲ� ᐋᒪᐃ�

ᓱᒧᑦ? ᐅᓂᒃᑳᕆᓗᒍ ᑭᐅᔾᔪᑎᒋᔭᐃᑦ:

19 ᐅᑯᐊ ᐅᖃᐅᓰᑦ ᐱᔭᕇᒃᑭᑦ: “ᑕᐃᒪᓕ ᐸᐅᒃᑑᑎᒃᑯᑦ ᑲᑎᒪᑎᑦᓯᒃᑲᓐ-

ᓂᓕᕐᒥᑉᐸᑕ ᑕᒪᑐᒪ ᐃᓄᐃᑦ ᑯᔭᓐᓂᒃᑯᑦ ᐊᑦᑕᓇᕐᑕᐃᓕᒋᐊᖃᓂᕐᒧᑦ

ᐃᑲᔪᕈᑎᒃᓴᓕᕆᓂᐊᓄᑦ ᐆᒥᖓ ᓂᕆᐅᓐᓂᖃᓛᓕᕐᐳᖓ”

ᓇᑯᕐᒦᒃ ᑕᑕᑎᕈᓐᓇᕋᕕᒋᑦ

ᖃᐅᔨᓴᕐᓂᕐᒧᑦ ᐊᐱᖅᑯᑎᑦ.

ᑎᑎᕋᕐᕕᒃᓴᑦ:

ᐃᓚᒍᑕᖓ ᒋ

ᐃᓕᑕᕐᓯᓂᖅ

ᐸᐅᒃᑑᑎᒃᑯᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐃᓕᑕᖅᓯᔪᒪᔪᑦ ᑕᒪᐃᓐᓂᒃ

ᐃᑲᔪᓚᐅᕐᑐᓂᒃ ᐸᕐᓇᐃᔪᓄᑦ ᑕᒪᑐᒥᖓ ᓄᓇᒥᑦ

ᑮᓇᐅᔭᓕᐅᕈᑎᖃᓂᕐᒧᑦ ᐊᒻᒪ ᐃᓄᐃᑦ ᑯᔭᓐᓂᒃᑯᑦ

ᐊᑦᑕᕐᓇᕐᑐᒦᒋᐊᖃᖏᓐᓂᖏᑕ ᒥᒃᓵᓄᑦ ᑲᑎᒪᕐᔪᐊᕐᓂᐅᓚᐅᕐᑐᒧᑦ,

ᐃᑲᔪᓚᐅᖏᑉᐸᑕ ᑲᑎᒪᓂᖅ ᑲᔪᓯᒍᓐᓇᕋᔭᓚᐅᖏᒻᒪᑦ.

ᑲᓇᑕᒥ ᐸᕐᓇᐃᓂᕐᒧᑦ ᑲᑎᒪᔨᐅᔪᑦ:

ᓯᐅᕋᓐ ᐃᐊᑦᒪᓐᔅ ᓄᓇᑦᓯᐊᕗᑦ ᒐᕙᒪᖏᑦ,

ᐋᓐᓂᐊᕐᓇᖏᓐᓂᓕᕆᓂᕐᒧᑦ/ᐃᓅᓯᓕᕆᓂᕐᒧᓪᓗ

ᐱᐊᑭ ᕿᓚᕙᒃ ᒪᒃᑯᑦᑐᓄᑦ ᑐᑭᒧᐊᑎᑦᓯᔨ–

ᕿᑭᕐᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᕙᐃ ᓚᑯᕆᔅᓕ ᓄᓇᕕᒻᒥ ᑲᑎᒪᔨᖏᑦ ᐋᓐᓂᐊᓇᖏᓂᓕᕆᓂᕐᒧᑦ/

ᐃᓅᓯᓕᕆᓂᕐᒧᓪᓗ

ᑯᕆᔅᑐᓪ ᓕᐊᓂ ᐃᓄᕕᐊᓗᐃᑦ ᑯᐊᐳᕇᓴᓐ

ᒥᐅᕆᓖ ᓇᐅᔨᓯᒃ ᓇᔾᔨᔪᓕᕆᔩᑦ ᐃᓪᓕᐊᓕᕆᔩᓪᓗ ᑲᑐᔾᔨᖃᑎᒌᖏᑦ

ᐊᓃᑕ ᐴᑭᐊᒃ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ

ᑲᓇᑕᒥ-ᑲᑎᒪᔨᐅᔪᖅ, ᐅᐊᓕᓂᕐᒥᐅᓄᑦ

ᐃᐊᔅᑐᕐ ᐸᐅᓪ ᑲᖏᕐᖠᓂᕐᒥ ᓄᓇᓕᓐᓂ ᐋᓐᓂᐊᕕᒻᒥᑦ

ᐋᓚᔅ ᑐᕌᓱᕐ ᐃᓄᕕᐊᓗᐃᑦ ᑯᐊᐳᕇᓴᓐ

ᓴᒃ ᓴᐅᕙᕗᐊ ConferSense Planners Inc. (ᑐᓵᒋᐊᕐᑐᕐᑐᖅ)

ᑎᓃᔅ ᕋᐃᑕᐅᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᕐᓇᖏᓐ-

ᓂᓕᕆᓂᕐᒧᑦ ᑲᑐᔾᔨᖃᑎᒌᖏᑦ, ᐊᔪᖏᓐᓂᖅ,

(ᑐᓵᒋᐊᕐᑐᕐᑐᖅ)

ᐅᖃᓕᒪᔨᐅᓚᐅᕐᑐᖅ: ᓲᓴᓐ ᐊᒡᓗᑲᖅ

ᖁᔭᓕᒻᒪᕆᑉᐸᕗᑦ ᑭᒃᑯᑐᐃᓐᓇᕐᓄᑦ ᐊᓐᓂᐊᕐᓇᖏᓐᓂᓕᕆᔨᒃᑯᑦ ᑲᓇᑕᒥ,

Paladin Labs, ᑭᕙᓪᓕᕐᒥ ᖃᖓᑕᔫᖏᑦ, ᐊᑐᕐᑐᐊᕐᕕᒃ ᑯᐊᐳᕇᓴᓐ,

ᓄᓇᒥ ᕿᓂᕐᑎᐅᔪᑦ ᑎᒥᖁᑎᐊ (Advanced Exploration Incorpo-

rated), ᐅᐊᓕᓂᕐᒥ ᐅᖅᓱᐊᓗᓕᕆᔩᑦ, ᐅᑭᐅᕐᑕᖅᑐᒥ ᐃᖏᕐᕋᔪᓕᕆᔨᒃᑯᑦ,

ᐊᒻᒪ ᐃᓄᕕᐊᓗᐃᒃ ᑯᐊᐳᕇᓴᓐ ᐃᑲᔪᓚᐅᕐᒪᑕ ᑮᓇᐅᔭᑎᒍᑦ ᐊᒻᒪ/

ᐅᕝᕙᓘᓐᓃᑦ ᐃᑲᔪᓚᐅᕐᓂᖓᓄᑦ ᑲᑎᒪᔪᓂᒃ ᐊᑐᕐᑎᑦᓯᓂᒃᑯᑦ.

ᐸᐅᒃᑑᑎᒃᑯᑦ ᖁᔭᓕᒻᒪᕆᒃᑭᕗᑦ ᐊᒥᓱᓂᒃ ᐃᓱᒪᒋᔭᒥᓂᒃ

ᑐᓂᓯᓯᒪᖃᑕᐅᔪᓂᒃ, ᖃᐅᔨᒪᓂᕐᒥᓂᒃ ᐊᒻᒪ

ᓯᓚᑐᓂᕐᒥᓂᒃ ᑲᑎᒪᕐᔪᐊᕐᓂᖃᖅᑎᓪᓗᑕ.

